
Ջուլիետա Գյուլամիրյան

Ապագա դասվարների հետազոտական 
ունակությունների ձԵՎավորումը 

որպես բարձրակարգ մասնագիտական 
պատրաստականության հիմնական ցուցանիշ

Բարձրագույն մասնագիտական կրթու­
թյան «Պետական կրթական չափորոշիչների» 
առաջատար խնդիրներից մեկը ուսանողների 
մասնագիտական հետաքրքրությունների շր­
ջանակի ընդլայնումն է, նրանց ստեղծագոր­
ծական–որոնողական պատրաստականության 
ձևավորումն ու զարգացումը։ Այս խնդրի լուծ­
ման առաջին և հիմնական ուղին ուսանողնե­
րին գիտահետազոտական գործունեության 
մեջ ներգրավելն է։ Պատրաստականության 
մակարդակի այս ցուցանիշը մասնավորա­
պես մենք կարևորում ենք տարրական դպ­
րոցի ապագա ուսուցչի պատրաստման գոր­
ծընթացում, քանի որ ինչպես միշտ, այնպես 
էլ այսօր, անընդհատ փոփոխությունների, նո­
րաբանությունների ոլորտում է գտնվում հատ­
կապես հանրակրթության առաջին՝ տարրա­
կան օղակը։ Այս հանգամանքը տարրական 
դպրոցի ուսուցչից պահանջում է ինքնատիպ 
պատրաստականություն, որի բաղադրիչնե­
րը նպաստում են մասնագիտական ոլորտում 
նորարարական գործունեության անընդհատ 
ծավալմանը։ Ուսանողների ծավալած հետա­
զոտական գործունեությունը և այդ ճանա­
պարհով նրանց ձեռք բերած գիտելիքներն 
ու կարողությունները ապագա դասվարին ոչ 
միայն պետք են որպես որակյալ մասնագետ­
ների, այլև դրանք նպաստում են հետազոտող 
ուսուցչի, գիտությամբ զբաղվող մանկավարժ­
ների սերնդի ձևավորմանը։ Այսինքն, այսպի­
սի ուսուցիչների պատրաստմանը, ովքեր ոչ 

միայն իրենց սաներին անքննելիորեն սովո­
րեցնում են այն, ինչ ծրագրով նախատեսել 
են ուրիշները, այլև կողմնորոշված են դեպի 
նորարարություն, դեպի առաջընթաց, դե­
պի կրթական կարիքների բավարարում և 
այդ ճանապարհով՝ դեպի մասնագիտական 
ու կենսականորեն անհրաժեշտ խնդիրներ 
լուծելու պատրաստականություն և ձգտում։ 
Այսպիսի ուսուցիչներն իրենց գիտելիքներից 
և փորձից ունենում են մշտական անբավա­
րարվածություն, ուրեմն՝ նորը ձեռքբերելու 
պատրաստականություն։ Այս խնդիրները 
մասնավորապես կարևորվում են և լուծման 
հնարավորություն ու միտումներ ունեն մա­
գիստրատուրայում։ Դրանք մագիստրոսա­
կան կրթություն ստացած մասնագետի վճռո­
րոշ բնութագրիչներ են, որոնց առկայությամբ 
է նաև գնահատվում շրջանավարտի համա­
պատասխանությունը պետական կրթական 
չափորոշիչներին։ Կարևորում ենք նշել, որ 
մագիստրոսական կրթության մեկնարկային 
հիմք ապահովելու համար բակալավրիատի 
շրջանավարտները պիտի ունենան որոշակի 
ձգտումներ, կարողություններ և գիտելիքներ, 
որոնք կնպաստեն որոնողական–հետազո­
տական գործունեության ծավալմանը։

Մագիստրոսական կրթության մեկնար­
կային հիմքը՝ բակալավրիատի շրջանավարտ­
ները պիտի ունենան որոշակի կարողություն և 
գիտելիքներ։ Դիտարկենք դրանք ընդհանրա­
կան ամբողջության մեջ։

Բակալավրի աստիճան (որակավորում) 
ստացած շրջանավարտն իր ձեռքբերած մաս­
նագիտության սահմաններում պիտի պատ­
րաստ լինի լուծելու ուսումնական–որոնողա­
կան տարաբնույթ խնդիրներ՝ օգտագործելով 
գիտական, գիտագործնական և հանրամատ­
չելի մասնագիտական գրականությունից ձեռք 
բերած գիտելիքները, դրանց մեջ համոզվե­
լու համար փորձարկելու, մշակելու որևէ հիմ­
նախնդրի շուրջ ձեռք բերած փորձարարական 
տվյալները՝ դրանք դիտարկելով մանկավար­
ժական տեսության և սեփական փորձառու­
թյան համատեքստում։

Բակալավրի աստիճան ստացած մանկա­
վարժական բուհի շրջանավարտը պիտի ունե­
նա կրթական ծրագրերն ու դրանց մեթոդաբա­
նական հիմքերը՝ դիտարկելու, պարբերաբար 
իր մասնագիտական որակները բարձրացնե­
լու, մանկավարժական զանազան մասնագի­
տական միավորումների աշխատանքներին 
ակտիվորեն մասնակցելու պատրաստակա­
նություն և պատրաստակամություն։ Այս որակ­
ների առկայությունը կնպաստի ապագա 
ուսուցչի անձի ընդհանուր մշակութային մա­
կարդակի ձևավորմանը, նրա սոցիալականաց­
մանը, մասնագիտական կոմպետենցիաների 
շրջանակի ընդարձակմանն ու զարգացմանը։

Այս խնդիրների լուծման համար տարրա­
կան կրթության մանկավարժության և մեթոդի­
կամասնագիտության բակալավրն իր ուսում­
նառության տարիներին նեղ մասնագիտական 
և ընդհանուր մանկավարժական դասընթացնե­
րի յուրացման ճանապարհով պիտի ձեռք բերի՝
�	 կրթության համակարգի զարգացման 

(մասնավորապես՝ տարրական կրթության) 
հիմնախնդիրների շուրջ իրականացվող 
հետազոտություններին մասնակցելու կարո­
ղություններ, տիրապետի հոգեբանաման­
կավարժական հետազոտական մեթոդների,

�	 հանրակրթության տարրական օղակում սո­
վորողների տարիքային առանձնահատկու­
թյունների վերաբերյալ գիտելիքներ, նրանց 
հոգեկան աշխարհը ճանաչելու, նրանց հետ 

համագործակցելու կարողություններ,
�	 հանրակրթության առաջին աստիճանում 

նախատեսված խնդիրների և նպատակնե­
րի լուծմանը նպաստող տեղեկատվական 
տեխնոլոգիաների կիրառման կարողու­
թյուններ,

�	 կրթական գործընթացի այլ սուբյեկտնե­
րի, կրթական հաստատությունների հետ 
համագործակցելու անհրաժեշտության գի­
տակցություն, պատրաստակամություն և 
պատրաստականություն,

�	 մասնագիտական որակավորման բարձ­
րացմանը՝ ինքնակրթությանը միտված 
գործունեության ծրագրման և իրագործման 
կարողություններ,

�	 օտար լեզվի իմացության որոշակի մակար­
դակ և մասնագիտական ու միջմշակու­
թային համագործակցման ոլորտում դրա 
գործածության կարողություն,

�	 աշակերտների հետ արտադասարանային 
(նաև անհատական) զարգացնող և շտկո­
ղական աշխատանք իրականացնելու կա­
րողություններ։
Կարևորում ենք նշել, որ մանկավարժա­

կան գործունեության ոլորտում փորձարարա­
կան–որոնողական մոտեցումը նորություն չէ. 
նախկինում ևս այն դիտվում էր որպես ուսուց­
չի մասնագիտական բարձր կարողությունների 
մակարդակի ցուցանիշ։ 

Պարզապես մանկավարժական ժամանա­
կակից մոտեցումներում ուսուցչի հետազոտա­
կան կոմպետենցիաները դիտում են որպես 
ուսուցչի անձի, նրա մասնագիտական որա­
կավորման մակարդակի կարևոր բնութագ­
րիչ։ Ուսուցչի անձի և նրա մասնագիտական 
նկարագրի նկատմամբ այսպիսի մոտեցումը 
ենթադրում է մեթոդաբանական գիտելիքնե­
րի, հետազոտական գործունեություն իրա­
կանացնելու, տեխնոլոգիաների իմացություն, 
սեփական գործունեության մեջ դրանց կար­
ևորության գիտակցում և դրանք կիրառելու 
պատրաստականություն։ 

Որպեսզի ապագա մանկավարժը հետա­

զոտական կարողություններ ձեռք բերի դեռևս 
մասնագիտական կրթության տարիներին, պի­
տի աշխատանք տարվի երեք ուղղությամբ. 

Առաջին.  կրթության ոլորտում պարզ հե­
տազոտություններ իրականացնելու, որոնողա­
կան գործունեություն ծավալելու դրդապատ­
ճառների ձևավորում և զարգացում։

Երկրորդ.  հետազոտական գործունեու­
թյան և որոնողական գործընթացների մեթո­
դաբանության ուսումնասիրում։

Երրորդ.  սեփական գործունեության ոլոր­
տում (լայն և նեղ իմաստներով) իրականացվող 
հետազոտական աշխատանքների կազմա­
կերպման, արդյունքների ընդհանրացման և 
վերլուծության, եզրահանգումների ու դատո­
ղությունների ձևակերպման կարողությունների 
ձևավորում։ 

Այս ուղղություններում մենք մասնավո­
րապես կարևորում ենք հետազոտություններ 
իրականացնելու, որոնողական գործունեու­
թյուն ծավալելու ուսանողների դրդապատճառ­
ների ձևավորումն ու զարգացումը, անհրա­
ժեշտ պատրաստականության ձեռքբերումը։ 
Պիտի նշենք, որ մենք համոզված ենք` թե՛ 
նշված պատրաստականությունը, թե՛ ուսա­
նողների շարժառիթներով պայմանավորված 
պատրաստականությունը, հետաքրքրություն­
ների բորբոքումն ու բավարարումն աներկ­
բայորեն պայմանավորված են առարկան դա­
սավանդող դասախոսի անձով.  գիտական 
հետաքրքրություններով, իր մասնագիտու­
թյան և դրա գաղտնիքներն ու նրբությունները 
ուսանողներին փոխանցելու կարևորության 
գիտակցմամբ, պատասխանատվությամբ և 
այլն։ Երբ դասախոսն ինքը հետաքրքրվում է 
և ուսանողներին ներկայացնում իր գիտական 
«գայթակղությունների» ոլորտը, ուսանողնե­
րի առջև մշտապես քննարկվող խնդիրներ է 
դնում և նրանցից պահանջում ոչ ստանդարտ 
լուծումներ, առաջարկում է մասնագիտական 
խնդիրներ, ինքն էլ մասնակցում է այդ գոծըն­
թացին և ակնկալում ինքնատիպ, ինքնուրույն 
լուծումներ, ապա ստեղծվում է ստեղծագոր­

ծական հետազոտության մթնոլորտ, և ամենա­
կարևորը՝ գիտական աշխատանքի, որոնումնե­
րի նկատմամբ ձևավորվում են արժեքավոր և 
արդյունավետ մոտեցումներ, դիրքորոշումներ, 
վերաբերմունք։ Այս դեպքում ուսանողը ոչ միայն 
գիտակցորեն ներգրավվում է ստեղծագերծա­
կան գործունեության մեջ, այլև ըմբռնում է դրա 
կարևորությունը, ծագում է մշտական անբավա­
րարություն իր գիտելիքների ծավալի և սահման­
ների նկատմամբ, զգում է տեղեկացվածության 
պակաս և դրանք լրացնելու պահանջմունք։

Ինչ վերաբերում է առանց մեթոդաբանու­
թյան իմացության հետազոտական գործունե­
ություն վարելուն, ապա այդ հնարավոր չէ. ու­
սանողները դեռևս բակալավրիատում պիտի 
ծանոթ լինեն հիմնական գիտական կատե­
գորիաներին, հետազոտության մեթոդներին, 
ունենան անհրաժեշտ հիմնախնդրի շուրջ գի­
տական մասնագիտական գրականություն 
ընտրելու, ուսումնասիրելու, վերլուծելու, իրենց 
իմացածն ու գրականության մեջ ներկայաց­
րածը համեմատելու, սեփական տեսակետը 
ձևակերպելու, հետազոտական աշխատանք­
ների մեթոդաբանությունը ընտրելու, կառույցը 
ձևավորելու, հետազոտությունների ընթացքն 
ու արդյունքները շարադրելու, գիտական հոդ­
վածի, կուրսային աշխատանքի, ռեֆերատի, 
թղթապանակի ձևով ներկայացնելու կարողու­
թյուններ։ Այդ կապակցությամբ անհրաժեշտ է. 

Առաջին.
Ստեղծագործական բաղադրիչի ձևավոր­

ման հետ մեկտեղ մագիստրատուրայում ուսա­
նելու առաջին իսկ տարում ուսանողները պիտի 
ձեռք բերեն նաև հետազոտվող հիմնախնդրի 
առարկան, նպատակը, վարկածը, խնդիրը, 
պաշտպանության ներկայացվող դրույթնե­
րը որոշելու և ձևակերպելու, հարցաթերթիկ 
կազմելու անկետային հարցումներ իրակա­
նացնելու, դրանց արդյունքները վերլուծելու և 
ամփոփելու, ներկայացվող աշխատանքի մեջ 
արտացոլելու, եզրահանգումներ ձևակերպելու 
պարզ կարողություններ։

Երկրորդ.
Ժամանակակից բուհական կրթության 

գործընթացին առաջադրվող պահանջնե­
րի հետազոտական բաղադրիչը հնարավոր է 
իրականացնել դասավանդվող բոլոր դասըն­
թացների (տվյալ մասնագիտական ոլորտի) 
սահմաններում. ուսանողների ինքնուրույն 
աշխատանքների կազմակերպման ժամանակ 
նախագծային գործունեության ծավալում տար­
բեր առարկաների դասերի ժամանակ գործած­
վող ուսուցման փոխգործուն մեթոդների, ար­
դյունքների ստուգման ոչ ավանդական ձևերի 
կիրառումը նպաստում են սովորողների քննա­
դատական մտածողության, մասնագիտական 
տեղեկատվության ինքնուրույն ձեռքբերմանը։ 
Սրանք հետազոտությունը իրականացնելու 
գործընթացի համար անհրաժեշտ կարևոր ու­
նակություններ են։

Երրորդ.
Կարևոր ուղղությունը հետազոտություն­

ների ընթացքում ձեռք բերած արդյունքների 
հիման վրա տեսական նյութի շարադրումն է, 
որն իրականացվում է կուրսային կամ ստու­
գողական աշխատանքների, ռեֆերատների, 
զեկույցների և այդ կարգի այլ աշխատանքնե­
րի տեսքով։ Այս աշխատանքների ընթացքում 
մենք համոզվեցինք, որ ուսումնական գործու­
նեության այս տեսակի ժամանակ դրսևոր­
վում և կատարելագործվում են ուսանողների 
ձեռք բերած գիտելիքների, մասնագիտական 
տեղեկատվության մշակման և գրավոր խոս­
քով դրանց ներկայացման ուսանողների կա­
րողությունները։ Փաստորեն աշխատանքի 
այս համալիրը ուսումնական գործունեության 
մի ինքնատիպ խթանման փուլ է, որը ուսա­
նողին նախապատրաստում է մանկավարժա­
կան գործունեությանը զուգահեռ հետազո­
տական գործունեության ծավալման։

Այսպիսով, բակալավրի կամ մագիստրոսա­
կան տարիներին ռեֆերատների, զեկույցների, 
ավարտական աշխատանքների, թեստերի 
շուրջ տարվող մանկավարժական հետազոտու­
թյան գործունեության ծավալումը, արդյունքնե­

րը շարադրելու և դրանք պաշտպանելու գոր­
ծընթացները ստեղծագործող և հետազոտող 
ուսուցիչ ձևավորելու ամենաարդյունավետ և 
պատասխանատու նախապատրաստական 
փուլն է։ Այս փուլում են ուսանողները սովորում 
քննել իրենց ձեռք բերած մասնագիտական գի­
տելիքները, ձևակերպել իրենց մոտեցումները, 
համաձայնությունը կամ անհամաձայնությունը 
ընդունված մոտեցումներին, գործնականորեն 
փորձարկում իրենց դիրքորոշումները՝ այդ 
ընթացքում օգտագործելով հետազոտական 
գործիքներ, ձեռք բերելով փորձարարու­
թյուններ անցկացնելու, այլոց և սեփական 
մասնագիտական գործունեությունը վեր­
լուծելու, նորարարական այլընտրանքային 
դիրքորոշումներ ներկայացնելու պարզ կա­
րողություններ։ Միաժամանակ նրանք սովո­
րում են փորձարարության ընթացքում ձեռք 
բերած նյութերը, փաստերը համակարգել, 
դրանք իմաստավորել, գրաֆիկական ձևով 
ներկայացնել, վերլուծել, գիտական լեզ­
վով շարադրել, փաստերն ու գաղափարնե­
րը հիմնավորել։ Այս իմաստով չափազանց 
արդյունավետ են ուսանողական գիտական 
նստաշրջանները, կոնֆերանսները, ռեֆե­
րատները և թղթապանակները, որոնց կա­
տարման ժամանակ ուսանողները սովորում 
են ներկայացնել և դիտարկել արդիական 
հիմնախնդիրները, վերլուծել դրանք, պաշտ­
պանել փորձարարական ճանապարհով 
ձեռք բերված տվյալները։ Հենց այս ժամա­
նակ են դրսևորվում ուսանողների ստեղծա­
գործական ունակություններն ու ոչ ստան­
դարտ՝ ինքնատիպ մտածողությունը, որոնք 
ոչ միշտ են նկատելի ավանդական պարապ­
մունքների ընթացքում։

Ապագա մանկավարժի հետազոտական 
կարողությունների զարգացման հիմնական 
ուղղությունների իրականացման գործընթա­
ցի վերլուծության արդյունքում մենք ձևավո­
րեցինք հետազոտական կարողությունների 3 
խումբ, որոնք ուսանողներն անպայման պիտի 
տիրապետեն. 

Ա. գործողությունային կարողություններ. 
�	 փորձարարության կազմակերպման հա­

մար անհրաժեշտ նյութերի հավաքում, ան­
կետաների, հարցարանների կազմում,

�	 փորձարարական աշխատանքի պլանա­
վորում, դրա իրականացման ուղիների 
ծրագրում և ստացած տվյալների դասա­
կարգում,

�	 փորձարարության իրականացման համար 
անհրաժեշտ գիտելիքների իմացություն և 
դրա կազմակերպում,

�	 հետազոտության նպատակի ու խնդիրների 
որոշում և ձևակերպում, դրանց համապա­
տասխան իրականացվող աշխատանքի բո­
վանդակության որոշում,

Բ.  վերլուծական–համադրական կարողու­
թյուններ. 
�	 գլխավոր խնդիրները երկրորդականից զա­

տում,
�	 վարկածի առաջքաշում և ձևակերպում,
�	 հակասությունների առանձնացում, եր­

ևույթների մեջ պատճառահետևանքային 
կապերի դիտարկում,

�	 եզրակացությունների և ընդհանրացումնե­
րի ձևակերպում,

�	 դիտման արդյունքների մեկնաբանում։

Գ.  հաղորդակցական կարողություններ. 
�	 աշխատանքային խմբի անդամների և փոր­

ձարարական հաստատությունների մաս­
նագետների հետ համագործակցություն,

�	 հետազոտական գործունեության ժամա­
նակ պատրաստականությունների բաշ­
խում,

�	 փորձարարական և գիտական աշխա­
տանքների ընթացքում սեփական գործո­
ղությունների վերահսկում և արդյունքների 
շուրջ դիտարկումների իրականացում։
Նշված կարողություններն ապահովում են 

շրջանավարտի հետազոտական կոմպետեն­
տությունը՝ որպես նրա համալիր նկարագրի 
բաղադրիչներ։ 

Ուսանողների հետազոտական կոմպե­
տենտությունը դրսևորվում է տեսական գրա­

գիտության, հետազոտություններ կատարելու 
մեթոդների տիրապետման և կիրառման, փոր­
ձարարության և հետազոտության արդյունքնե­
րի մշակման և ներկայացման, դրանց հիման 
վրա եզրակացությունների ձևակերպման գոր­
ծընթացներում։

Ապագա ուսուցիչների՝ հետազոտական աշ­
խատանքներ կատարելու կարողության ապա­
հովման համար, մեր կարծիքով, մանկավար­
ժական կրթության սկզբնական տարիներին 
պիտի ուշադրություն դարձնել ուսանողների 
վերլուծական մտածողության զարգացմանը։ 
Այս մոտեցման շնորհիվ ուսանողը ոչ միայն 
կյուրացնի հանձնարարված տեղեկատվությու­
նը, այլև, որն առավել կարևոր է, նոր գիտելիք­
ների ձեռքբերման գործընթացում գործածվող 
միջոցների շնորհիվ նա կըմբռնի իր գործածած 
տեղեկատվության սկզբնաղբյուրի բնույթը, 
նրա հարաբերակցությունն այլ աղբյուրներին, 
այլ հեղինակներին։ Այս ճանապարհով կզար­
գանա նոր գիտելիքներ ձեռք բերելու (իր իմա­
ցածով չբավարարվելու), իր հետազոտության 
մեթոդաբանությունն իմաստավորելու ուսանո­
ղի պահանջմունքը։

Ձեռք բերած հետազոտական կարողու­
թյուններն ուսանողին տալիս են կյանքի և 
մասնագիտության տարբեր ոլորտներում ինք­
նադրսևորման լայն հնարավորություններ՝ 
ձևավորելով ոչ միայն որոշակի ունակություն­
ների և հմտությունների համալիր, այլև բնա­
վորության գիծ, սովորելու, պրպտելու, ինք­
նազարգացման գործունեություն ծավալելու 
սովորություն, որը բարձր որակավորում ունե­
ցող մասնագետի կայացման մեջ կատարում է 
վճռորոշ դեր։

Այսպիսով՝ մանկավարժական բուհի շր­
ջանավարտի հետազոտական կոմպետեն­
ցիայի առկայությունը նրա՝ պրոֆեսիոնալ 
պատրաստականությունների կատարելա­
գործման, ճանաչողական և մասնագիտա­
կան մշակույթի առկայության, մասնագիտա­
կան ինքնազարգացման, ինքնակրթության, 
ինքնադրսևորման պատրաստականության 
առկայությունն է։

Formation of the elementary class future teachers’ research skills as a  

skills formation. In particular, the work with MA course students by the specialty of Pedagogy and the 
methodology of elementary training is represented. 

ՎԱՀԱՆ ԶԱՔԱՐՅԱՆ 
ՀԱՍՄԻԿ ԱՓՅԱՆ 

ԲԱԶՄԱԲՆՈՒՅԹ ՄՏԱԾՈՂՈՒԹՅԱՆ ՏԵՍՈՒԹՅԱՆ 
ԿԻՐԱՌՈՒԹՅԱՆ ՀՆԱՐԱՎՈՐՈՒԹՅՈՒՆԸ 

ՈՒՍՈՒՑՄԱՆ ԳՈՐԾԸՆԹԱՑՈՒՄ
Բազմաբնույթ մտածողությունը բավակա­

նին նոր հասկացություն է մանկավարժական 
մտքի զարգացման պատմության մեջ: Այն ունի 
մոտ երկու տասնամյակի պատմություն: Բազ­
մաբնույթ մտածողության տեսության հիմնա­
դիրը ԱՄՆ–ի Հարվարդի համալսարանի հոգե­
բանության և մանկավարժության ֆակուլտետի 
պրոֆեսոր Հովարդ Գարդներն է, որը պատ­
վավոր պրոֆեսորի կոչում է ստացել աշխարհի 
մոտ 15 հեղինակավոր համալսարաններից:

Իսկ ի՞նչ ասել է` բազմաբնույթ մտածողու­
թյուն: Ի՞նչ պետք է հասկանալ այս համատեքս­
տում մտածողության վերաբերյալ խոսելիս: 
Մեր ունեցած համընդհանուր պատկերաց­
մամբ մտածողությունը մարդկային գիտակ­
ցության, օբյեկտիվ իրականության արտացոլ­
ման գործընթացի բարձրագույն աստիճանն 
է: Մտածողության տեսակներն ու օրենքները 
ուսումնասիրում է տրամաբանությունը, իսկ 
ընթացքի մեխանիզմները հանդիսանում են 
հոգեբանության և նեյրոֆիզիոլոգիայի ուսում­
նասիրության առարկան: Գարդների կողմից 
մշակված տեսության դրույթներին, ինչպես 
ցույց տվեց մեր ուսումնասիրությունը, այս բա­
ցատրությունը այնքան էլ չի համապատասխա­
նում: Այդ դեպքում հարց է ծագում, թե ինչու է 
օգտագործված հենց մտածողություն եզրույթը: 
Պատճառն այն է, որ հայ մանկավարժնե­
րը որոշել են այդպես թարգմանել Գարդնե­
րի առաջարկած Intelligence բառը (նշենք, որ 
թարգմանության հեղինակները չեն պնդում 
իրենց առաջարկած տարբերակի միանշա­
նակ ճշմարտացիությունը, այլ ընդհակառակը` 
պատրաստ են ընդունելու նոր գաղափարներ 
այս խնդրի առնչությամբ): Այս բառը անգլերե­
նում բազմիմաստ է, ուստիև ստույգ թարգմա­
նության հարցը կարելի է հավերժ վիճարկել: 
Մենք կհամարձակվենք չհամաձայնել Intelli­
gence բառի հայկական ենթադրյալ տարբե­

րակի հետ, այլ կառաջարկենք մտածողություն 
եզրույթի փոխարեն օգտագործել ընդունակու­
թյուն եզրույթը: Մենք այս եզրակացությանը 
եկանք այն բանից հետո, երբ վերլուծության 
ենթարկեցինք ըստ Գարդների` բազմաբնույթ 
մտածողության յոթ ձևերը` խոսքային–լեզվա­
կան, տրամաբանական–մաթեմատիկական, 
տարածական, մարմնաշարժողական, երաժշ­
տական, միջանձնային և ներանձնային: Մեր 
կարծիքով, սրանք մարդու առաջնային հիմնա­
րար ընդունակություններն են, որոնց զարգաց­
ման խթանմանն է ուղղված ամերիկացի պրո­
ֆեսորի տեսության հիման վրա նախատեսված 
դասընթացը: Բոլոր թվարկվածներն առանձին 
վերցրած ընդունակությունների տեսակներ են, 
որոնց զարգացումը յուրաքանչյուր մարդու մոտ 
ընթանում է յուրովի: 

Անհրաժեշտ է նաև նշել, որ այս ընդունա­
կություններն անքակտելիորեն կապված են 
միմյանց հետ, և շատ հաճախ դրանցից մեկի 
ուսումնասիրությունը թույլ է տալիս կանխորո­
շել մյուս ընդունակությունները, որոնք առավե­
լապես են դրսևորվում այս կամ այն անհատի 
մոտ: Սակայն միայն թվարկված հիմնարար ըն­
դունակությունների գործուն մասնակցությամբ 
բազմաբնույթ մտածողության տեսության կի­
րառումը թերի կլիներ, ուստիև Գարդները 
հետագայում առաջարկում է իր բնորոշմամբ 
մտածողության ևս մի քանի ձև (հոգևոր, էկ­
զիստենցիալիստական և այլն), որոնք տեսու­
թյան ուսումնասիրողներին հնարավորություն 
կընձեռեն առավել ամփոփ պատկերացում 
կազմելու բազմաբնույթ մտածողության վերա­
բերյալ և կարողանալ գնահատել գործընթացի 
արդյունավետությունը:

Անդրադառնալով բազմաբնույթ մտածո­
ղության տեսության կիրառմամբ ուսումնական 
գործընթացի առավելություններին՝ մենք քն­
նության ենք առնում ԲՄ բոլոր ձևերը` դրանց 

նկարագրությունն ուղեկցելով սեփական մեկ­
նաբանություններով:

Մեր աշխատանքը ներառում է նաև երևա­
նյան դպրոցների տարրական դասարաննե­
րում անցկացված փորձնական դասընթաց, 
որի միջոցով հնարավոր դարձավ ԲՄ ընդ­
հանուր պլանի հիման վրա պարզել մտածո­
ղության ձևերի զարգացման առկա վիճակը 
առաջին դասարանում, երկրորդ և երրորդ դա­
սարաններում արձանագրված փոփոխություն­
ները և ամփոփել վերջնական արդյունքները: 

Մեր օրերում կրթական քաղաքականու­
թյունը լուրջ փոփոխություններ է ապրում, քան­
զի կրթական համակարգի որակական բարե­
փոխումը նոր մոտեցումներ է պահանջում:

Գիտելիքներից բացի սովորողին անհրա­
ժեշտ է տալ նաև դրանք կիրառելու իրական 
կարողություններ ու հմտություններ` ընդգրկե­
լով նրան ճանաչողական գործունեության մեջ, 
ստեղծագործական միտք ձևավորել, ուղղորդել 
նրա ներքին ուժերն ու հնարավորությունները:

Ուսուցման արդյունավետությունը չափվում 
է ոչ միայն և ոչ այնքան աշակերտի յուրացրած 
գիտելիքներով, որքան նրա ձեռք բերած կարո­
ղություններով` շեշտը դնելով արդյունքի վրա, 
այսինքն՝ ինչ կարող է նա անել: Այս խնդիրը 
լուծելի է դառնում, երբ ուսուցման ընթացքում 
վերաբաշխվում են հիմնական արժեքները. 
�� ուսումնառության ընթացքում ուսումնառո­

ղը պասիվ ընկալողից վերածվում է ակտիվ 
և գործուն մասնակցի,

�� դասավանդողը հրաժարվում է սովորեց­
նողի, վերահսկողի, խրատողի իր դերից 
և դառնում է այդ գործընթացի կազմակեր­
պող, խորհրդատու և որպես գործընկեր` ու­
սումնառողի հետ մասնակցում է հետազո­
տական աշխատանքներին:
Մինչև այսօր ուսուցում – ուսումնառու­

թյուն գործընթացում մենք ճանաչում ենք եր­
կու կողմ.  սուբյեկտ, այսինքն` ուսուցիչը, որը 
սովորեցնում է, և օբյեկտ` աշակերտը, որին 
սովորեցնում են: Ժամանակակից մանկավար­
ժությունը նույն գործընթացում տարբերակում 
է երկու սուբյեկտ: Ուսուցման ընթացքում թե՛ 
ուսուցիչը, թե՛ աշակերտը փոխգործուն հարա­
բերությունների մեջ են, այսինքն` ընդունված 
սուբյեկտ–օբյեկտ գծապատկերին փոխարի­

նում է սուբյեկտ–սուբյեկտ ժամանակակից 
գծապատկերը:

Հ. Գարդների տեսության էությունը գիտե­
լիքների ձեռքբերման ճանապարհների բազ­
մազանությունն է, մարդկանց միջև տարբե­
րությունների ընդունումը, ինչի շնորհիվ ամեն 
մարդ պահպանում է իր անհատականությունը 
և ինքնությունը:

Բազմաբնույթ մտածողության տեսությու­
նը փորձում է լուծել կրթական համակարգի մի 
շարք հիմնախնդիրներ, ուսումը դարձնում է 
ավելի դյուրին ու հետաքրքիր, ձևավորվում են 
ուսումնառության դրական շարժառիթներ–դր­
դապատճառներ, արդյունքում` սովորելն ավելի 
մատչելի ու արդյունավետ է դառնում յուրա­
քանչյուր աշակերտի համար:

Ամերիկացի մանկավարժ և հոգեբան Թո­
մաս Արմսթրոնգը գրում է, որ այդ կրթությու­
նը (ԲՄ)՝ որպես կրթության փիլիսոփայություն, 
հազիվ թե կարելի է նոր համարել: Այն ծնունդ 
է առել դարերի խորքում` սկսած Պլատոնից, և 
հետագայում զարգացել Ռուսոյի, Պեստալո­
ցու, Ֆրոբելի, Մոնտեսորիի, Դյուիի աշխատու­
թյուններում: Այս շարքը կարելի է շարունակել 
մանկավարժական մտքի շատ այլ ներկայա­
ցուցիչների անուններով, քանի որ հազիվ թե 
մանկավարժության պատմության մեջ գտնենք 
մեկին, որն այս կամ այն չափով չի հարել վերը 
նշված գաղափարներին:

Գարդների ԲՄ տեսությունը կյանքի է կոչ­
վել 80–ական թվականների սկզբին և արդեն 
կիրառվում, զարգանում ու հիմնավորվում է 
աշխարհի տարբեր երկրներում: Տեսության 
հեղինակի խորին համոզմամբ այն մտածողու­
թյան բարձր մակարդակ է ապահովում:

Ըստ այդ տեսության` ուսուցիչը և նրա 
առաքելությունը պետք է տարբերվեն ուսուց­
ման ավանդական պատկերից: Այս տեսու­
թյունը անձի զարգացումը տանում է այլ ուղի­
ով. գրքից դեպի կյանք, խոսքից դեպի փորձ և 
զգացմունքներ:

Հայտնի է, որ զգացմունքները մեծապես 
նպաստում են մտքի սրությանը, իմացական 
կարողությունների առավել ինտենսիվ զար­
գացմանը: Ո՞ր ծնողն իր երեխայի մեջ տաղանդ 
չի հայտնաբերում: Ո՞ր ուսուցիչը չի զարմանում 
ու հիանում առաջին անգամ դպրոց մտնող իր 

աշակերտի անկրկնելի օժտվածությամբ:
Բազմաբնույթ մտածողության տեսակներն են.

1. Լեզվական–խոսքային (ընդունելի է նաև 
լեզվաբանական թարգմանությունը) մտա­
ծողությունը դրսևորվում է լեզուն և խոսքը 
որպես զգացմունքները, գաղափարներն ու 
մտքերը արտահայտելու և հաղորդակցվե­
լու միջոց օգտագործելու եղանակով (ինչպես 
գրավոր` լրագրողներ, գրողներ, բանաստեղծ­
ներ, այնպես էլ բանավոր` դիվանագետներ, 
քաղաքական գործիչներ, հեքիաթասացներ): 
Լեզվական մտածողությամբ աշակերտները 
կարողանում են ազատ կիրառել. 
�� լեզվական կանոնների համակարգը (օրի­

նակ` օգտագործել կետադրությունը` խոսքի 
իմաստը շեշտելու համար),

�� լեզվին հատուկ առոգանությունը,
�� լեզվի իմաստային հանգույցները,
�� լեզվի կիրառական, պրագմատիկ հնարա­

վորությունները,
�� օգտագործել լեզուն մտքեր և գաղափար­

ներ արտահայտելու համար,
�� օգտագործել լեզուն տեղեկատվության 

մտապահման համար,
�� օգտագործել լեզուն բացատրելու և հաս­

կացվելու համար,
�� օգտագործել լեզուն ինքնաճանաչման հա­

մար. սա նշանակում է, որ լեզվի միջոցով 
մարդը կարողանում է սթափ գնահատա­
կան տալ իր աշխարհայացքին, կոնկրետ 
նպատակներ սահմանել, ճիշտ կշռադատել 
սեփական շահերը և վարքի դրդապատ­
ճառները, մի խոսքով` ամբողջական գնա­
հատական տալ սեփական անձին:
2. Տրամաբանական – մաթեմատիկական 

մտածողություն: Այն արտահայտվում է թվերը 
ճիշտ օգտագործելու, տրամաբանական եզրա­
հանգումներ կատարելու կարողությամբ: Տրամա­
բանական – մաթեմատիկական մտածողության 
օգնությամբ աշակերտները կարողանում են.
�� տրամաբանական գործողություններ կա­

տարել և տեսնել տրամաբանական եր­
ևույթների կապերը,

�� ընկալել պատճառահետևանքային կապեր 
(եթե այսպես, ապա…),

�� ընկալել երևույթի և ամբողջական գործըն­
թացի միջև կապեր,

�� վերացարկումներ անել:
3.  Տարածական մտածողությունն արտա­

հայտվում է տեսողական – տարածական ըն­
կալման կարողությամբ: Տարածական մտածո­
ղությամբ աշակերտների մոտ ավելի շեշտված 
է գույների, գծերի, չափի ու ձևի, տարածության, 
այս ամենի միջև առկա կապերի ընկալումը:

Տարածական մտածողությամբ աշակերտ­
ները կարողանում են. 
�� պատկերել,
�� գրաֆիկորեն ներկայացնել մտապատկե­

րում ձևավորված կամ զննականորեն ըն­
կալած գաղափարները,

�� հասկանալ զննական ընկալման տեսան­
կյունների տարբերությունները:
4.  Մարմնաշարժողական մտածողությունը 

արտահայտվում է մարմինը` որպես գաղա­
փարները և զգացմունքները արտահայտելու 
միջոց օգտագործելու ունակությամբ (ինչպես 
դերասանները, մարզիկները, պարողները, 
մնջախաղացները)` ներառյալ ձեռքերի միջո­
ցով երևույթները պատկերելու կարողությունը: 
Մարմնաշարժողական մտածողությամբ աշա­
կերտներն ունեն մարմնաֆիզիկական կարո­
ղություններ. 
�� կողմնորոշվելու, մարմնի մասերը ներդաշ­

նակ աշխատեցնելու,
�� հավասարակշռության,
�� ֆիզիկական շարժման,
�� ճկունության,
�� արագության,
�� դիմախաղի, մնջախաղի կարողություններ:

5. Երաժշտական մտածողությունն արտա­
հայտվում է երևույթները երաժշտական ձևերով 
ընկալելու և ներկայացնելու կարողությամբ: 
Երաժշտական մտածողությամբ աշակերտնե­
րը զգայուն են և ճիշտ են ընկալում ռիթմը, մե­
ղեդին, երաժշտական տոները, երաժշտության 
հուզականությունը:

6.  Ներանձնային մտածողությունն արտա­
հայտվում է ինքնուրույն, ինքն իրեն հասկանա­
լու և համապատասխանաբար գործելու կա­
րողությամբ: Ներանձնային մտածողությամբ 
աշակերտները ունեն. 
�� իրենց մասին ամբողջական, իրականու­

թյանը համապատասխանող, օբյեկտիվ 
պատկեր կերտելու կարողություններ,

�� վերլուծում և կշռադատում են իրենց զգաց­
մունքները, ներքին մղումներն ու ձգտում­
ները և օբյեկտիվորեն գնահատում դրանք:
7.  Միջանձնային մտածողությունն արտա­

հայտվում է ուրիշների զգացումները, մղում­
ները, տրամադրություններն արագ ընկալելու 
և ճիշտ գնահատելու կարողությամբ: Միջանձ­
նային մտածողությամբ աշակերտներն ունեն. 
�� ձայնի, դիմախաղի և կեցվածքի ըմբռնման 

ունակություն,
�� մարդկանց միջավայրում զգացմունքների 

արտահայտման, մյուսների կողմից դրա 
հնարավոր ընկալման, կանխատեսման ու­
նակություն,

�� իրենց խոսքով ու գործով բացասական վե­
րաբերմունք չարթնացնելու և իրենց նկատ­
մամբ դրական վերաբերմունք, աջակցելու 
ցանկություն արթնացնելու ունակություն:

Այսպիսով՝ Գարդները գտնում է, որ մար­
դուն հատուկ է մտածողության առնվազն յոթ 
ձև (Intelligences): Բնականաբար, վերը թվարկ­
վածը չի սպառում մարդկային հնարավորու­
թյունների ամբողջ հարստությունը: Դա գի­
տակցում է նաև ինքը` տեսության հեղինակը: 
Ավելին, Գարդները կարծում է, որ մարդկային 
կարողությունների որոշ կողմեր դեռ ընդգրկ­
ված չեն իր տեսության մեջ: Այդուհանդերձ, 
այսօր մենք արդեն ունենք իմացության այն 
հիմնական արահետները, որոնցով ուսուցիչը 
կարող է տանել երեխաներին:

Որքան ավելի խորն ենք ուսումնասիրում 
մարդու բազմաբնույթ մտածողությունը, այն­
քան ավելի է փոփոխվում այդ մտածողության 
տեսակների ցանկը: Այս մտքի իրավացիու­
թյան ապացույցն այն է, որ այսօր Գարդներն 
արդեն առաջարկում է տարբերակել մտա­
ծողության տասը հիմնական ձև` յոթ ավան­
դական ձևերին ավելացնելով բնագիտական, 
էկզիստենցիալիստական և հոգևոր մտածողու­
թյան ձևերը:

Բնագիտական մտածողության շնորհիվ 
մարդը կարողանում է տեսնել բնության տար­
րերը փոփոխության մեջ, կարողանում է ստույգ 
պատկերացում կազմել արտաքին (բնական, 
կենդանական, տիեզերական) աշխարհի մասին:

Էկզիստենցիալիստական մտածողությու­
նը, ի տարբերություն բնագիտական մտածո­
ղության, պարտադրում է դիտարկել մարդուն 
հատուկ հոգևոր աշխարհը և դրանով իսկ տես­
նել մարդու հոգևոր և բնական էությունները մի 
ամբողջության մեջ:

Հոգևոր մտածողության շնորհիվ մարդը 
կարողանում է ընկալել իրեն որպես ամբողջա­
կան, տիեզերական աշխարհի մաս: Քանի որ 
մարդը այս արժեքները ճանաչել է իր զարգաց­
ման բոլոր աստիճաններում, ուստի մտածո­
ղության այս ձևի զարգացումը անհրաժեշտ է 
կյանքում ճիշտ կողմնորոշվելու համար: 

Հիմնվելով Հովարդ Գարդների տեսության 
վրա` Կ.  Ռոջերսը փորձել է ձևակերպել հետ­
ևյալ սկզբունքները:
�� Մտածողությունը եզակի չէ, այն բազմաբ­

նույթ է:
�� Յուրաքանչյուր անձ մտածողության յուրա­

հատուկ, բացառիկ կառույց ունի:
�� Մտածողությունը զարգացման ընթացքում 

թե ինքն է փոփոխվում, թե փոփոխություն 
է հարուցում:

�� Մտածողության բոլոր տեսակներն էլ շար­
ժուն (դինամիկ) բնույթ ունեն:

�� Բազմաբնույթ մտածողության ձևերը կա­
րող են բացահայտվել և նկարագրվել:

�� Յուրաքանչյուր անհատ կարող է հայտ­
նաբերել և զարգացնել իր մտածողության 
բազմազանությունը:

�� Մտածողության այս կամ այն ձևի դրսևո­
րումը նպաստում է մտածողության նաև 
մյուս ձևերի զարգացմանը:

�� Մտածողության բոլոր տեսակներն էլ ավելի 
մարդկային են դարձնում անձի հնարավո­
րությունների և ընդունակությունների նե­
րուժը` անկախ տարիքից ու հանգամանք­
ներից:

�� Մտածողության որևէ տեսակ առանձին 
հազվադեպ է հանդիպում:

�� Անձի զարգացման տեսությունը օրինաչա­
փորեն հանգեցնում է բազմաբնույթ մտա­
ծողության տեսությանը:

Բազմաբնույթ մտածողության տեսական 
նյութն ուսումնասիրելուց հետո անհրաժեշտ 

համարեցինք այցելել դպրոց և փորձել ԲՄ տե­
սության պրակտիկ գործընթաց անցկացնել 
տարրական դասարաններում: Մինչ այդ, սա­
կայն կարևորելով միջանձնային հարաբերու­
թյունների ընդունակությունը (միջանձնային 
մտածողություն` ըստ Գարդների) կազմակեր­
պեցինք մի յուրահատուկ կլոր սեղան մի շարք 
ուսանողների մասնակցությամբ, որոնց հետ 
քննարկումների արդյունքում կազմեցինք մեր 
աշխատանքային և ուսումնական ծրագրերը: 

Հանրակրթական ուսումնական հաստա­
տություններում մեր անցկացրած փորձնական 
դասընթացում մենք փորձեցինք ներառել մար­
դու բոլոր հիմնարար ընդունակություններին 
(բազմաբնույթ մտածողություն ըստ Գարդնե­
րի) վերաբերող զանազան առաջադրանքներ՝ 
ԲՄ տեսության գործնական կիրառման մասին 
ամփոփ պատկերացումներ կազմելու համար: 
Ուսումնասիրություններն իրականացվեցին 
հիմնական երեք դպրոցների տարրական դա­
սարաններում: Յուրաքանչյուր դպրոցից ընտր­
վեցին մեկական առաջին, երկրորդ և երրորդ 
դասարաններ: Մոտավոր հաշվարկով դասըն­
թացում ներառվեց մոտ 100 աշակերտ: Մենք 
աշակերտների հետ շփվեցինք յոթ օրվա ըն­
թացքում` օգտվելով ամեն օր մեզ տրամադր­
ված մեկ դասաժամ աշխատելու հնարավորու­
թյունից:

Դպրոցում անցկացրած մեր առաջին դասը 
բավականին լավ դասավորվեց մեզ համար: 
Մենք ջանացինք չնմանվել խիստ դասատու­
ների և միանգամից անկաշկանդ զրույցի մեջ 
մտանք երեխաների հետ.  չէ՞ որ մեր առաջին 
դասի թեման լեզվական–խոսքային մտածողու­
թյունն էր: Մտածողության այս ձևի զարգացու­
մը հնարավոր է ապահովել դասախոսություն­
ների, մեծ և փոքր խմբերով քննարկումների, 
գրքերի, աշխատանքային թերթիկների, ձեռ­
նարկների, մտքերի գերակտիվ փոխանակ­
ման, գրելու, բառախաղերի, ժամանակի 
համատեղ օգտագործման, աշակերտների 
ելույթների, պատմություններ պատմելու, խո­
սող գրքերի և ձայներիզների, հանպատրաս­
տից խոսելու, վիճաբանությունների, միասին 
բարձրաձայն ընթերցանության, անհատա­
կանացված ընթերցանության, դասարանի 

համար ընթերցման, լեզվական կանոնների 
անգիր սովորելու, խոսքերի ձայնագրման, հա­
մակարգչային հրատարակչական ծրագրերի 
օգտագործման, հրապարակումների (օրինակ՝ 
դասարանային թերթի ստեղծում) և այլ միջոց­
ների օգնությամբ: 

Կարևոր փաստ է նաև այն, որ մենք նստել 
էինք աշակերտների կողքին և ոչ թե ուսուցիչ­
ների համար նախատեսված աթոռին: Առաջին 
օրվա համար իրար հաջորդող հատուկ հարցեր 
չէինք նախապատրաստել: Ուղղակի շփման 
ընթացքում աշակերտներից հետաքրքրվեցինք 
իրենց սիրելի զբաղմունքների, ծննդյան տոնե­
րից ստացած տպավորությունների, մուլտ կեր­
պարների և այլ թեմաների մասին: Այս զրույցը 
նպատակ ուներ պարզել, թե ինչքանով է երե­
խաներին հեշտ տրվում իրենց զգացմունքներն 
ու հույզերը լեզվի միջոցով արտահայտելը և, 
ասում ենք ձեզ, եթե չհաշվենք բառապաշա­
րի հետ կապված որոշակի դժվարությունները, 
պետք է փաստենք, որ որևէ թերություն կամ 
բարդույթ երեխաների խոսքում չնկատվեց: 

Ինչ վերաբերում է տրամաբանական – մա­
թեմատիկական մտածողությանը, պետք է նշել, 
որ աշակերտները որոշակի բարդությունների 
հանդիպեցին այդ կատեգորիայի հարցերին 
պատասխանելիս: Նրանցից շատերի ակնարկ­
ներում անվստահություն նկատվեց այն ժամա­
նակ, երբ հնչեցին հետևյալ հարցերը. 
�� Ովքե՞ր կարող են մտքում արագ հաշվել, 

գումարել, բաժանել կամ բազմապատկել:
�� Ովքե՞ր են կարողանում մաթեմատիկական 

խնդիրներ լուծել:
Ուրախալի պետք է համարել այն հանգա­

մանքը, որ աշակերտները մեծ հակում ունեն 
զարգացնելու իրենց մեջ այդ ընդունակություն­
ները, քանզի, օրինակ, ինչքան էլ մաթեմա­
տիկական խնդիրներ լուծելը նրանց դժվար է 
տրվում, միևնույնն է, նրանք հրապուրված են 
նմանատիպ աշխատանքներով: Հավելենք 
նաև, որ զուտ մաթեմատիկական հաշվարկի 
հետ կապված հմտություններ չենթադրող հար­
ցերին տրվում են ճիշտ և գիտակցված պա­
տասխաններ:

Աշակերտները զուրկ չեն նաև տարածա­
կան հիմնարար ընդունակություններից (տա­

րածական մտածողություն` ըստ Գարդների): 
Ճիշտ է, այս ընդունակության դրսևորումը 
տարրական դասարանների աշակերտների 
մոտ դեռևս հեռու է լիարժեք լինելուց և գտնվում 
է զարգացման նախնական փուլում: Սակայն 
ընդգծենք, որ ինչպես տրամաբանական–մա­
թեմատիկական մտածողության պարագայում, 
այս դեպքում նույնպես տարածական աշխար­
հը ընկալելու ձգտումը աշակերտների մոտ 
զգացվում է: Այսպես, օրինակ, տարրական բո­
լոր դասարաններում Ո՞վ է կարողանում երգել 
կամ նկարել հարցին միանշանակորեն դրա­
կան պատասխան է տրվում: Սակայն պարզ է, 
որ 7–9 տարեկան այս երեխաների մեծ մասը 
որպես ընդունակություն է դիտում իրենց նա­
խընտրություններից մի քանիսը, ինչը պետք է 
համարենք դրական երևույթ, և խիստ անցան­
կալի է այն համոզմունքը, որը մենք հանդիպե­
ցինք մոտ 10 աշակերտների մոտ. վերջիններս 
թախծոտ աչքերով հայտարարեցին, որ զուրկ 
են նմանատիպ կարողություններից: Ակնհայտ 
է, որ նրանց կողմից նմանատիպ ինքնախա­
րազանող որոշման ընդունման վրա մեծ ազ­
դեցություն է գործել շրջապատը: Ամենայն 
հավանականությամբ հասակակիցները կամ, 
որ առավել անընդունելի է, մեծահասակները 
քննադատորեն են վերաբերվել այս աշակերտ­
ների երգեցողությանը կամ նրանց ստեղծած 
և, բնական է, իդեալականից շատ հեռու պատ­
կերներին` դրանով իսկ իրենց երեխայի կամ 
ընկերոջ մոտ գուցեև անգիտակցաբար ստվե­
րելով այս ընդունակությունը (ԲՄ այս ձևը ըստ 
Գարդների) զարգացնելու ձգտումը: Բնակա­
նաբար, չցանկանալով սահմանափակվել զուտ 
ուսումնասիրություններ կատարելով և ար­
դյունքներ գրանցելով` մենք փորձեցինք օգնու­
թյան ձեռք մեկնել այս երեխաներին. ամբողջ 
դասարանի ներկայությամբ մենք խնդրեցինք, 
որ երեխաները կատարեն իրենց դուր եկած 
երգերից մեկը` ստիպելով մյուսներին ունկնդ­
րել իրենց դասընկերներին: Նման մթնոլորտը 
վստահություն ներշնչեց կատարողներին, և 
թախիծը, որի մասին խոսեցինք քիչ առաջ, մի­
անգամից կորավ նրանց աչքերից: Այնուհետև 
երգիչների դասարանցիներին խնդրեցինք 
արտահայտվել կատարումների վերաբերյալ: 

Պարզվեց, որ լռության պայմաններում ունկնդ­
րած երգերը շատերին դուր էին եկել, ոմանք 
նույնիսկ խոստովանեցին, որ դժվար թե իրենք 
կարողանային ավելի լավ կատարել: Նմանա­
տիպ էքսպերիմենտ անցկացվեց նաև նկարչու­
թյան ասպարեզում իրենց անընդունակ համա­
րող աշակերտների հետ, և, հավատացե՛ք, որ 
մեր միջնորդությամբ պատկերը կտրուկ փոխ­
վեց, ու անհիմն ինքնաքննադատությունը, որը 
հետ էր պահում աշակերտներին իրենց հաճելի 
նախասիրությամբ զբաղվելուց, անհետացավ:

Շարունակելով մեր` տարածական մտածո­
ղությանը նվիրված դասի անցկացումը` աշա­
կերտներին ուղղեցինք հաջորդ հարցը, որը 
նպատակ ուներ պարզել, թե ինչքան է երե­
խաների մոտ զարգացած պատկերավոր եր­
ևակայությունը, և արդյոք նրանց հաջողվում 
է մտովի որոշակի տարածություն անցնել: Այս 
հարցի պատասխանները լսելուց հետո փոքր–
ինչ անակնկալի եկանք, քանզի բոլորի մոտ 
առանց բացառության մենք ընդգծեցինք երա­
զելու կարևոր ընդունակության առկայությունը, 
ինչից կարելի է անել այն եզրակացությունը, 
որ երեխաները պատկերավոր կերպով իրենց 
մեջ կձևավորեն աշխարհի առավել ամբողջա­
կան ընկալում: Տարածական մտածողությանն 
է առնչվում նաև մեր՝ ուղղած հաջորդ հարցը` 
հեռուստատեսային հաղորդումներ կամ կինո­
ֆիլմեր դիտելու վերաբերյալ: Սա կարող է մե­
ծապես նպաստել տեսողական–տարածական 
ընկալման կարողության զարգացմանը:

Մտածողության այս ձևը (ըստ Գարդների) 
երեխայի մոտ ձևավորվում և շարունակվում 
է ինքնըստինքյան. դա է պատճառը, որ ԲՄ 
տեսության վերաբերյալ գրականության մեջ 
չեն բերվում այս ընդունակությունը արհես­
տականորեն զարգացնելու նախադրյալներ: 
Երեխայի մոտ այս ընդունակության խթանու­
մը տվյալ պարագայում զուգակցվում է ազատ 
ժամանցի ճիշտ կազմակերպման հետ, այն է՝ 
հեռուստահաղորդումների ճիշտ ընտրություն, 
բովանդակալից մուլտֆիլմերի կոլեկտիվ դի­
տում և դրանց ավարտին փոքրիկ քննարկման 
կազմակերպում:

Հաջորդ օրը մենք դասարան մտանք՝ ան­
դրադառնալու համար այս տարիքի երեխանե­

րի շրջանում առավել ձևավորված, եթե կուզեք՝ 
զարգացման կուլմինացիոն կետին հասցված 
ընդունակություններից մեկին` մարմնաշար­
ժողական մտածողությանը: Մտածողության 
այս ձևի զարգացումը հնարավոր է ապահովել  
ստեղծագործական շարժման, փոխանցվող 
մտածողության, էքսկուրսիաների, մնջախաղի, 
դասարանի թատրոնի, մրցակցային և համա­
գործակցային խաղերի,  ֆիզիկական պատ­
րաստվածության վարժությունների, բոլոր 
տեսակի փոխանցվող գործունեությունների, 
մարմնի քարտեզների, շարժական պատկեր­
ների օգտագործման, խոհարարության, այգե­
գործության, դիդակտիկ նյութերի, վիրտուալ 
իրողության ծրագրի, շարժումային հայեցա­
կարգերի, ֆիզիկական կուլտուրայի դասերի, 
հաղորդակցման համար մարմնի շարժումնե­
րի՝ լեզվի (ձեռքերով ազդանշաններ տալու) 
օգտագործման, շոշափելի նյութերի և փոր­
ձառությունների, ֆիզիկապես հանգստանալու 
վարժությունների, մարմնի պատասխանների 
և այլ միջոցների օգնությամբ:

Չենք ցանկանում համընդհանուր դիտո­
ղություններ կատարել, սակայն ստիպված և 
ուրախ ենք փաստել, որ մեր հետազոտությա­
նը ենթարկված բոլոր երեխաները տարիքին 
համապատասխան շարժուն են և չեն հանդուր­
ժում նստակյացությունը: Բոլորն էլ սիրում են 
սպորտային խաղեր, թեկուզև ոմանք այդպի­
սին համարում են ոչ թե որևէ սպորտաձև, այլ 
ուղղակի զանազան բակային խաղեր. հանգա­
մանք, որն այս պարագայում այնքան էլ էական 
չէ, քանզի մարմնաշարժողական ընդունակու­
թյան զարգացման համար մեծապես կարևոր­
վում է այն ամենը, ինչը կապված է ֆիզիկական 
ակտիվության դրսևորման հետ: Իսկ ինչքա­
նով մեզ հաջողվեց իմանալ, ֆիզիկական աշ­
խատանք կատարելը հաճույք է պատճառում 
հետազոտված երեխաների մոտ 85 տոկոսին: 
Նրանցից շատերն արդեն աչքի են ընկել սե­
փական աշխատանքային նախաձեռնություն­
ներով` ծառ են տնկել, մեծահասակների օգնու­
թյամբ փայտից կամ թղթից յուրօրինակ իրեր 
են պատրաստել և այլն: Մեզ համար նախա­
տեսված դասաժամի վերջին հատվածի ըն­
թացքում մենք կազմակերպեցինք մնջախաղի 

մրցույթ` դասարանների բոլոր աշակերտների 
ներգրավմամբ, և տեղում համոզվեցինք, թե 
որքանով վարժ են երեխաները տիրապետում 
իրենց մարմնին: Խանդավառությամբ արձա­
նագրենք, որ երեխաների հնարամտությունն 
անսահման էր. մեր առաջարկած իրերը նրանք 
ներկայացնում էին բոլոր հնարավոր շարժում­
ների միջոցով: Ոմանք նույնիսկ խոստովա­
նեցին, որ նմանատիպ մեթոդներով հաճախ 
օգնում են գրատախտակի առջև դաս պատաս­
խանող ընկերներին: Այսինքն՝ մարմնաշարժո­
ղական մտածողությունը կարող է նաև խթանել 
միջանձնային հարաբերությունների ընդունա­
կության զարգացմանը:

Աշակերտների շրջանում մեծ աշխուժու­
թյուն նկատվեց մեր հետազոտությունների 
հինգերորդ օրը, երբ որպես քննարկման թե­
մա ընտրել էինք երաժշտական մտածողությու­
նը: Աշակերտների հետ հարցուփորձը սկսե­
ցինք ամենապարզունակ հարցից. ո՞վ է սիրում 
երաժշտություն լսել: Պարզեցինք, որ երաժշ­
տության հանդեպ անտարբեր աշակերտներ 
հետազոտված դասարաններում չկային: Սրան 
հետևեց բավականաչափ լուրջ ենթատեքստ 
ունեցող հաջորդ հարցը. ինչպիսի՞ ուղղվածու­
թյան երաժշտություն եք նախընտրում: Ասենք, 
որ այս հարցը պատահականորեն չէր որոշվել 
ուղղել աշակերտներին: Հնչած պատասխան­
ները մեզ թույլ տվեցին կարծիք կազմել անձի 
մոտ զարգացում ապրող այլ ընդունակություն­
ների վերաբերյալ: Այսպես, օրինակ, հասկա­
նալի է, որ պարային, դիսկո երաժշտության 
սիրահարներին հատուկ չէ անշարժ վիճա­
կում նմանատիպ երգեր ունկնդրելը, այսինքն՝ 
նրանց մոտ առավելապես են դրսևորվում 
մարմնաշարժողական ընդունակություննե­
րը: Նման կատեգորիայի երաժշտության նա­
խընտրողներին հատուկ է նաև միջանձնային 
մտածողությունը, այն է` վերջին հաշվով պա­
րից ստացած հաճույքը ուրիշների հետ կիսե­
լու ներքին մղումը: Բերենք նաև հակառակ 
օրինակ: Նրանց, ովքեր գերադասում են դա­
սական երաժշտություն լսել, մարմնաշարժո­
ղական մտածողությունը ամենևին էլ բնորոշ 
չէ: Փոխարենը սա ենթադրում է ներանձնային 
մտածողության վառ արտացոլում, քանի որ 

այս կարգի երաժշտությամբ մարդը կարողա­
նում է ներքին անդորր հաստատել իր հոգե­
կան աշխարհում: 

Մեր անցկացրած դասի երկրորդ փուլում 
որոշեցինք փոքր–ինչ բարդացնել քննարկ­
ման բնույթը` աշակերտներին ուղղելով հետ­
ևյալ հարցը. Ո՞վ է որևէ երաժշտական գործիք 
նվագում: Այս հարցի կապակցությամբ հնչեցին 
հատուկենտ դրական պատասխաններ:— Իսկ 
կցանկանայի՞ք,— հետևեց հաջորդ հարցը: 
Եվ ի զարմանս մեզ՝ աշակերտների մեծ մա­
սը ցանկություն հայտնեց ապագայում որևէ 
երաժշտական գործիք նվագել սովորել: Այս 
փոքրիկ քննարկման արդյունքներով կարելի 
է հետևյալ դատողությունն անել.  երաժշտու­
թյուն լսել սիրում են բոլորը, անձամբ փորձում 
են երաժշտություն ստեղծել ոմանք, այսինքն` 
քչերն են զգայուն երաժշտության հանդեպ (չեն 
պատկերացնում իրենց անմիջական կապը 
երաժշտության հետ), սակայն ընդհանուր առ­
մամբ աշակերտների շրջանում երաժշտական 
ունակությունները զարգացնելու մեծ միտում է 
նկատվում: Սա ապացուցվում է նաև այն հան­
գամանքով, որ երեխաներից ոմանք այդքան 
վաղ տարիքում արդեն փորձում են երգ կամ 
մեղեդի հորինել:

Մեր հետազոտությունների վեցերորդ դա­
սաժամը նվիրված էր միջանձնային մտածողու­
թյանը, որը Գարդները դասում է պարտադիր 
ընդունակությունների շարքին: Նմանատիպ 
ուսումնասիրության անցկացումը չափազանց 
կարևոր էր մեզ համար, քանզի գրեթե բոլոր 
ընդունակությունների ձևավորումը մարդու մեջ 
կախված է նրա փոխհարաբերություններից 
առանձին անհատների և հասարակության 
խմբերի հետ: Ուստի և լիովին տրամաբանա­
կան է մեր` աշակերտներին ուղղված առաջին 
հարցը. Ո՞վ ընկերներ ունի: Բնական է, որ 7–9 
տարեկան երեխաներից ընկերության մասին 
լուրջ դատողություններ լսել ակնկալելը սխալ 
կլիներ, ըստ այդմ` պետք է մեր ուշադրությու­
նը կենտրոնացնենք այն հանգամանքի վրա, 
թե ինչքանով են երեխաներն իրենց հարմա­
րավետ ու յուրային զգում միջանձնային հարա­
բերությունների մակարդակում: Լիովին տրա­
մաբանական է, որ այս տարիքի երեխաները 

որպես ընկեր ընկալում են նրանց, ում հետ 
խաղում են բակում, դիտում են հեռուստա­
ցույց կամ երաժշտություն են լսում: Այսինքն` 
միջանձնային հարաբերությունների շնորհիվ 
երեխայի մոտ զարգանում են մարմնաշար­
ժողական, տարածական, երաժշտական և 
այլ ընդունակություններ: Մեր անցկացրած 
ուսումնասիրությունը ցույց տվեց, որ երեխա­
ները մեծ կարևորություն են տալիս խմբային 
աշխատանքին, հաճախ նույնիսկ դասերն են 
միասին պատրաստում և չնայած դեռևս երկ­
րորդ–երրորդ դասարանների աշակերտներ 
են, քաջ գիտակցում են, որ յուչաքանչյուր 
կատարած գործի մեջ միմյանց լրացնելն ընդ­
հանուր հաջողության կարևորագույն գրավա­
կաններից մեկն է:

Դասապրոցեսի կազմակերպման տեսա­
կետից մեզ համար առավել բարդ էր ներանձ­
նային մտածողությանը վերաբերող դասի ան­
ցկացումը, քանի որ փորձելու էինք թափանցել 
երեխաների ներքին աշխարհը, պարզել, թե 
նրանք բնույթով ինտրավե՞րտ են, թե՞ էքստ­
րավերտ: Նմանատիպ դաս պատրաստելու 
ընթացքում մենք քննարկեցինք զանազան 
հարցեր, հնարեցինք տարբեր ձևակերպում­
ներ, սակայն ի վերջո որոշեցինք սկսել այս 
պարագայում ամենադիպուկ հարցից` Սիրո՞ւմ 
եք թեկուզ մի քանի րոպե օրվա ընթացքում մե­
նակ մնալ: Աշակերտների` այս հարցին տրված 
պատասխաններից կհամարձակվենք կատա­
րել հետևյալ եզրակացությունները. նախ՝ ու­
րախալին այն է, որ երեխաների մոտ 85 %–ը 
ինտրավերտ չէ, չնայած որ գիտակցում են 
երբեմն միայնակ մնալու անհրաժեշտությունը 
(երբ մտածում են որևէ հարցի շուրջ կամ ծնող­
ների հետ ընդհարումից հետո նախընտրում են 
առանձնանալ մի անկյունում և վերլուծել կա­
տարվածը), սակայն մեր իրականության մեջ 
կան նաև այնպիսիք (և սա նորմալ երևույթ է), 
որոնք բնույթով առավելապես մենակյաց են, 
չունեն մեծ թվով ընկերներ և ինքնուրույն աշ­
խատանքը նախընտրում են խմբայինից: Մեզ 
համար հետաքրքիր էր բացահայտել, որ սրանք 
հիմնականում այն երեխաներն են, որոնք սի­
րում են նկարել, սպորտային բնույթի խաղերից 
գերադասում են շախմատը և լսում են դասա­

կան երաժշտություն: Սակայն նույնիսկ նրանց 
շրջանում չհանդիպեցին այնպիսի երեխաներ, 
որոնք դպրոցում օրվա մի մասը տրամադրում 
են ինքնուրույն աշխատանքին (դրա վրա վատ­
նելով դասամիջոցների համար նախատեսված 
ժամանակը), այսինքն` հուրախություն մեզ, 
խոր արմատացած ներամփոփության հետ (ո­
րը կարող է հանգեցնել մտավոր համակարգի 
լուրջ շեղումների) մենք գործ չունեցանք, այլ 
ուղղակի կարողացանք դասարաններում մեզ 
համար առանձնացնել իրենց խառնվածքով 
հեշտությամբ շփման մեջ մտնող և պակաս շփ­
վող, փոքր–ինչ լռակյաց աշակերտների:  

Ի մի բերելով մեր հետազոտությունների 
արդյունքները` մենք ներկայացրինք ուսում­
նասիրությունների ենթարկված բոլոր ինը դա­
սարանների տվյալներով ձեռք բերված ընդ­
հանուր պատկերը, որն էլ մեզ օգնեց պարզել, 
թե ինչքանով են զարգացած այս կամ այն ըն­
դունակությունները վաղ դպրոցական տարիքի 
երեխաների մոտ:

Այժմ տեսնենք, թե ինչ փոփոխություններ 
են արձանագրվել տարբեր դասարաններում 
(առաջին, երկրորդ, երրորդ)մեր անցկացրած 
ուսումնասիրությունների արդյունքում:

Ասենք, որ առաջին դասարանում մեր աշ­
խատանքը հիմնականում կրում էր հետազո­
տական բնույթ: Այստեղ մեր նպատակն էր 
պարզել, թե որ ունակություններն են առավե­
լապես զարգացած երեխաների մոտ: 

Երկրորդ դասարանում մենք հետազո­
տեցինք առաջատար ընդունակությունների 
զարգացման ընթացքը, փորձեցինք կապ գտ­
նել տարբեր ընդունակությունների միջև, իսկ 
երրորդ դասարանում արդեն կարողացանք 
որոշակիորեն սահմանել երեխաների մոտ 
գերիշխող ընդունակությունները և դիտար­
կել արտաքին գործոնների ազդեցությունը 
դրանց վրա: 

Ընդհանրապես մտածողության յուրա­
քանչյուր տեսակ ներկայացնելիս ամեն ուսու­
ցիչ կարող է կազմել իր սեփական հարցերը: 
Այստեղ կարևորն այն է, որ երեխային հնա­
րավորություն ընձեռվի տեսնելու իր ընդունա­
կությունները: Իսկ դրան առավել հեշտ կլինի 
հասնել մարդու հիմնարար ընդունակություն­

ների միջև օրգանական կապ հաստատելու 
միջոցով: Այսպես, օրինակ, եթե ասում ենք, որ 
երեխան սիրում է ֆուտբոլ, դա ընդհանուր առ­
մամբ նշանակում է, որ նա բակում ֆուտբոլ է 
խաղում իր ընկերների հետ, հեռուստատեսու­
թյամբ դիտում է ֆուտբոլային հետաքրքրա­
շարժ հանդիպումները, այնուհետև վերլուծում 
է առաջնության մրցաշարային աղյուսակը, 
ասենք, իր սիրելի թիմի հաղթանակից հետո, 
և վերջապես, հաջորդ օրը խաղի մասին կար­
ծիքներ է փոխանակում դասընկերների հետ: 
Այսինքն` ֆուտբոլ կոչվող սպորտաձևի շնոր­
հիվ երեխայի մոտ մեծ թափով զարգանում են 
մարմնաշարժողական, միջանձնային, տարա­
ծական, տրամաբանական–մաթեմատիկական 
և, վերջապես, լեզվաբանական ընդունակու­
թյունները:

Դիտարկենք նաև մեդալի հակառակ կող­
մը: Մեր կատարած հետազոտությունները 
ցույց տվեցին, որ որոշ հիմնարար ընդունա­
կություններ, որպես կանոն, անհամատեղե­
լի են միմյանց հետ: Այսպես, օրինակ` գրեթե 
չհանդիպեցինք երեխաների, որոնց մոտ մի­
աժամանակ զարգացած լինեն տրամաբա­
նական–մաթեմատիկական և երաժշտական 
ընդունակությունները: Կամ, ասենք, մեր դի­
տարկումների համաձայն` բոլորովին տարբեր 
բևեռներում են գտնվում մարմնաշարժողա­
կան և ներանձնային մտածողությամբ օժտված 
մարդիկ:

Այսպիսով՝ Գարդների բազմաբնույթ 
մտածողության տեսությունը մեզ հնարավո­
րություն տվեց` բացահայտելու մի նոր այ­
լընտրանքային ուսումնական գործընթաց` 
հիմնված մարդու հիմնարար ընդունակու­
թյունների զարգացման վրա: Հույս հայտ­
նենք, որ նմանատիպ մի ծրագիր շատ շուտով 
հաջող քննություն կբռնի Հայաստանի տար­
րական դպրոցներում, ուր հնարավոր կլինի 
աշխատել հաջորդական գործողությունների 
հատուկ կազմված ծրագրի միջոցով և, ինչու 
չէ, ընդլայնել բազմաբնույթ մտածողության 
հասկացության սահմանները` առաջարկելով 
մտածողության նոր ձևեր և ուրվագծելով այդ 
նորահայտ ընդունակությունների զարգաց­
ման ճանապարհը: 

Возможность применения теории множественного  
интеллекта в процессе обучения

В. Закарян, А. Апян

Теория множественного интеллекта  теория, предложенная Говардом Гарднером как модель 
интеллекта, которая рассматривает интеллект в различных конкретных (в первую очередь сенсор­
ных) условиях, а не как доминирование одной общей способности к чему–либо. 

Гарднер утверждает, что существует широкий спектр когнитивных способностей и есть лишь 
очень слабая корреляция между ними. 

Традиционные тесты интеллекта в психометрии, как правило обнаруживают высокую корре­
ляцию между различными задачами и аспектами интеллекта, а не низкую корреляцию, которую 
предсказывает теория Гарднера.  Тем не менее, многие педагоги поддерживают практическую 
ценность подходов, предложенных теорией. 

The opportunity of the application of the theory of multiple  
intelligences in educational context

V. Zakaryan, H. Apyan

The  theory of multiple intelligences  is a theory of intelligence that differentiates it into specific 
(primarily sensory) “modalities”, rather than seeing intelligence as dominated by a single general abil­
ity. This model was proposed by Howard Gardner. 

Gardner chose seven abilities that he held to meet these criteria: musical–rhythmic, visual–spatial, 
verbal–linguistic, logical–mathematical, bodily–kinesthetic, interpersonal and intrapersonal. He later 
suggested that naturalistic, existential and moral intelligences may also be worthy of inclusion. Although 
the distinction between intelligences has been set out in great detail, Gardner opposes the idea 
of labeling learners to a specific intelligence.  Each individual possesses a unique blend of all the 
intelligences. The author of the theory firmly maintains that his theory of multiple intelligences should 
“empower learners”, not restrict them to one modality of learning. 

Սիրվարդ Ասրյան

Հայի՝ իր հողի վրա ապրելու ԵՎ արարելու 
հիմնահարցը Ռ. Հովսեփյանի  

պատմվածքներում
«Մարդ մնալու տեղ պիտի ունենա, ոչ թե երթալու…»

Ռ. Հովսեփյան «Ութերորդ վանդակը»
Ներկա աշխատանքի մեջ մենք դիտարկել 

ենք Ռ.  Հովսեփյանի պատմվածքներում ներ­
կայացված գրողի ներքին տագնապները՝ մար­
դու՝ բնությունիցու նախամարդուց հեռանալու 
պատճառահետևանքային կապերով և այդ 
տագնապներից ծնունդ առած՝ սեփական հո­
ղի վրա ապրելու և արարելու հորդոր–կոչերով:

Դիտարկումների արդյունքում հանգել ենք 
այն մտքին, որ գրողի խորախորհուրդ մտորում­
ներից առաջնայինը դարերից եկող, դարերում 
բյուրեղացած հայ մարդու հավատամքն է. ինչ 
է տունը, օջախն ընդհանրապես. «Նրանք դեռ 
գլխի չէին ընկել, որ իրենց ապշեցնողը ոչ թե 
հարյուր հազարն է, այլ այն միտքը, որ տունն, 
առհասարակ, գին ունի, ու կարելի է ծախել» 
[Հովսեփյան Ռ., ապրիլ, էջ 371, Ընտիր երկեր, 
1987, «Սովետական գրող հրատ.»]:

Հայրենիքում մնալ–չմնալու գաղափարին 
առնչվող հարցերի շուրջ մտորելու տեղիք են 
տալիս Ռ. Հովսեփյանի փոքր ծավալի ստեղծա­
գործությունները: Հիշենք «Ութերորդ վանդա­
կը» պատմվածքը, որտեղ թաղի տնայնագործ 
արհեստավորները երկրի ու պետության ամ­
րության հարցերն են քննարկում.  ֆինբաժնի 
Գևորգը նրանց բոլորին փորձում է բացատրել, 
թե պետական գանձարանը դատարկ է, որով­
հետև ոչ մեկը չի ուզում եկամտահարկ մուծել: 

Հայը պետք է ապրի ու արարի իր հողի 
վրա.  անընդհատ շեշտվող այս միտքը հատ­
կապես երևում է Գրիգորի և «ախպար» Հայկի 
երկխոսությունից. 

— Հենց դա է տունդ քանդողը,— ասաց 
դարբին Գրիգորը,— որ «երթալու տեղ ունիս», 
մարդ Մարդ մնալու տեղ պիտի ունենա, ոչ 
թե երթալու…» [Ութերորդ վանդակը, էջ 432, 
Հովսեփյան Ռ., Ընտիր երկեր, 1987, «Սովե­
տական գրող հրատ.»]:

Մեր հիմնավորումների համար ընտրել ենք 
Ռուբեն Հովսեփյանի՝ «Ամենատաք երկիրը», 
«Ութերորդ վանդակը», «Մեր բաժին ճաշը», 
«Վերադարձ», «Ճայերը» պատմվածքները: 
Ռուբեն Հովսեփյանի՝ հայրենիքում ապրելու, 
ստեղծագործելու և արարելու պետական–ազ­
գային մտածողություն հռչակող վերոհիշյալ 
պատմվածքներն անչափ առօրեական են մեր 
օրերի համար, երբ սոցիալ–կենցաղային խն­
դիրների ցանցում հայտնված մարդկանց մի 
զգալի մասին գայթակղում է երկրից հեռանա­
լու և սեփական բարեկեցությունն օտար երկր­
ներում կառուցելու գաղափարը: Ռ. Հովսեփյա­
նի պատմվածքները գեղարվեստական ձևի 
մեջ նրբին հակադրություններ են վերը նշված 
գաղափարայնությանը.  հայրենիքը չի կարելի 
լքել, քանզի այն աշխարհի ամենատաք երկիրն 
է՝ նույնիսկ սաստիկ ցրտին ու սովին, որտեղ 
ամենաանհամ ճաշը երևակայությանդ մեջ կա­
րող ես համեղ դարձնել…

Գրողի պատմվածքներում հայրենիքը ոչ 
մի դեպքում չլքելու հորդորին գրեթե մշտա­
պես նախորդում է հայրենիքի՝ սեփական տան 
ու օջախի ջերմության անփոխարինելիության 
գաղափարը: Թեև գրողը իր ստեղծագոր­
ծություններում «շարունակում է զարմանալ», 
որովհետև մեր պապերը «տաք, հարուստ, ապ­
րելու համար հարմար երկրները թողած» ծն­
վեցին խիստ ձմեռ ունեցող դաշտավայրում…, 
սրան հաջորդում է հանդիմանությունը, ելքեր 
որոնելու, սխալներ թույլ տալու, եզրահանգում­
ներ կատարելու փորձերը.  «Նավ սարքեիք, 
գետեր, ծովեր անցնեիք, նոր հողեր գտնեիք 
և կամ ձիով, ոտքով առաջանայիք…»: [Ամե­
նատաք երկիրը, Ռ.  Հովսեփյան, Ընտիր եր­
կեր,1987, էջ 339]: Սակայն դա տեղի է տալիս 

վայրկյաններ անց, երբ օղին տաքացնում է 
ստամոքսը. պապ ու թոռի երկխոսության մեջ 
ամբողջանում–ամփոփվում է տան ձևակեր­
պումը. կղզին ո՜րն է, երկիր է տունը, ընդ որում՝ 
ամենատաք ու ամենահարուստ երկիրը… 

Մեր խորին համոզմամբ գրողի համար 
տունն ու հայրենիքը նույն հասկացությունն են 
տոհմիկ հայ մարդու համար, ով հայրենիք ու 
հող է կորցրել, ով անցել է պատերազմի արհա­
վիրքների միջով, և ով, վերջապես, անապատի 
անջուր հողերի վրա տուն է կառուցել ու ջրհոր 
փորել:

Ռ.  Հովսեփյանի պատմվածքների հերոս­
ների՝ տարբեր փորձությունների դիմացած 
սերը հայրենիքի մի կտոր հողի հանդեպ եր­
բեմն վերածվում է համախմբող ուժի զգացո­
ղության.  նրանք, ովքեր հայրենի հողի վրա 
են միայն պատկերացնում իրենց ապագան, 
չեն կարող հաղորդակից լինել հայրենադավ 
մարդկանց հեռանալու զգացողություններին: 
Ռ Հովսեփյանի հերոսները՝ արհեստավորներ, 
հողի մշակներ ու հաճախ ոչ ուսյալ մարդիկ, 
զարմանալիորեն քաղաքականապես հասուն 
են և փորձում են դիտարկել երկրի դրությու­
նը, պատճառներ ու արդարացումներ գտնել, 
իրենց և իրենց նմաններին էլ տեսնել երկրի 
կայացման գործընթացներում:

Մեր ուսումնասիրության մեջ կարևորել 
ենք այն սերը, որով առանձնանում է արձա­
կագրի ստեղծագործական աշխարհը, և որ­
տեղ իշխողը սերն է՝ թեկուզև աղքատ, բայց 
սիրելի հայրենի հողի հանդեպ: Դա ակնառու 
է բոլոր ստեղծագործություններում, ինչպես և 
ակնառու է այն միտքը, որ գրողն անընդհատ 
առաջ է տանում. չպետք է տրտնջալ, այլ պետք 
է հպարտանալ ունեցածով…

Հայրենասիրությունն արժեք է, գաղափար, 
նվիրում, սեր, հայրենասիրությունը զգացմունք 
է՝ անբռնազբոս ու անմեկնելի… Բոլոր ժա­
մանակներում ամենատարբեր ստեղծագոր­
ծությունների հենքը եղել է հայրենիքի ու նրա 
ապագային ապավինելու լուսավոր իմաստնու­
թյունը, միայն թե մատուցման ձևերն են տար­
բեր: Մենք նպատակ ունենք բացահայտել մի 
կարևոր փաստ. այն, որ Ռուբեն Հովսեփյանի՝ 

հայրենիքի ու հայրենասիրության գաղափար­
ների մասին կատարյալ ձևակերպումները 
հաճախ այլաբանական ձևի մեջ հասնում են 
կատարյալ խորության, զգացմունքայնությու­
նից մինչև տրամաբանական դատողություն, 
տխուր հայացք անցյալի սխալներին, խոր­
հուրդ–խրատաբանությունից մինչև արթմնի 
երազների լուսե հանգրվան… Բովանդակային 
այդպիսի խորք ունեն «Պատմության դասը», 
«Վերադարձ», «Ճայերը» և մի շարք այլ պա­
տումներ: Մենք վերհանել ենք գրողի գեղա­
գիտական–հայրենագիտական սկզբունքնե­
րը, որոնցով գրողը իրական զուգահեռներ է 
անցկացնում անցյալի, ներկայի ու ապագայի 
միջև, որի կենտրոնում մարդն է՝ իր կեն­
սաբանական գենետիկ հիշողությամբ, իր 
կորուստներով ու հաղթանակներով, իր թռիչք­
ներով ու անկումներով:

Հայրենիքն ամեն ինչից բարձր, վեհ զգա­
ցողություն է, հայրենի հողում մահն ընդունելը՝ 
պատվի հարց, որի հետ անգամ ոչ մի կապ չու­
նի բոլշևիկ–դաշնակցական կռիվը: Այս տեսան­
կյունն ավելի քան արդարացնում են ժամանակն 
ու կուսակցական պայքարը՝ Լևոն բեկ – Եփրեմ 
հակադրությամբ, որոնք ի զորու չեն մարդու 
հոգում աղավաղելու, ապականելու հայրենիքի 
գաղափարը, և քառասունհինգ տարի հայրենի­
քից հարկադրված տարածության մեջ ապրած 
մարդուն ճանապարհն ու կարոտը բերում են 
դեպի արմատներ [Հովսեփյան Ռ., Վերադարձ]:

Հայի՝ իր հողի վրա ապրելու և արարելու 
խնդիրը, որ առկա է բոլոր ժամանակներում, 
իսկ այսօր՝ ավելի քան արդիական ու մտա­
հոգող, Ռ.  Հովսեփյանը համարում է երկրի 
ու պետության ամրության հիմք [«Ութերորդ 
վանդակը»]: Տունը՝ որպես երկիր, և երկրի սե­
րը՝ թեկուզ աղքատ, բայց սիրելի երկրի հան­
դեպ, ինչպես նաև ունեցածով հպարտանալու 
ներքին մղումն ու ցանկությունն անցնում են 
արձակագրի բոլոր ստեղծագործությունների 
միջով, դառնում մի տեսակ շաղախ, առավել 
խորքային դարձնում ասելիքը [«Ամենատաք 
երկիրը»]: Ռ. Հովսեփյանի «Ամենատաք երկի­
րը» պատմվածքը մի քանի էջանոց վեպ է, որը 
հնարավորություն է տալիս պատկերացնելու 

այդ ընտանիքի անցյալն ու կանխագուշակելու 
ապագան, բայց այն նաև մի ամբողջ երկրի 
պատմության ընդհանրացում է: Այստեղ է, որ 
առանցքային է դառնում պատմական հիշողու­
թյունը»: [Մուրադյան Ս., Գրական թերթ, թիվ 
43, 20.12.2013, էջ 6]:

Հովսեփյանական անհանգիստ հոգու բոլոր 
տագնապները գալիս են նախ և առաջ մարդու՝ 
բնությունից ու իր նախակերպից հեռանալու 
իրականությունից.   մարդը՝ բնության անքակ­
տելի մասնիկն է, և ամեն հեռացում բնությունից՝ 
հեռացում է ինքնիրենից, նախնական կերպից 
ու Աստծուց, ահա թե ինչու անցյալի ու ներ­
կայի ժամանակային զգացողությունները նրա 
ստեղծագործություններում դառնում են ապա­
գան կամրջող ճշմարիտ ուղի և ուղեցույց: Ըստ 
մեր դիտարկումների՝ հեղինակն ի լուր ամենքի 
բարձրաձայնում է՝ նախախնամությամբ հայ 
ազգին տրված է իր հողի վրա հավերժորեն ապ­
րելու աներկբա ու հաստատ իրավունքը. «Փոքր 

ազգերին դիպչելը հեշտ բան չէ… Փոքր ազ­
գին դիպչողը տրորելու է մեծ ազգի թաթը…» 
[Ձայները, էջ 395, Հովսեփյան Ռ., Ընտիր եր­
կեր, 1987, «Սովետական գրող հրատ.»]:

Առաջնորդի և ուսուցչի, ժողովրդի և իշխա­
նության փոխհարաբերությունների փոխաբե­
րական դրսևորումների մասին չհպատակվելու 
կոչ է ուժեղի և կամազուրկի ենթագիտակցու­
թյան համատեքստում, հայրենի հողին ամեն 
գնով կառչելու հորդոր, քանզի ազգային մի­
ասնականության և ազատ մտածողության ան­
հրաժեշտությունը լավագույն ապագայի երաշ­
խիքն է [«Ճայերը»]:

Պատմության դասերն ու պատմության շա­
րունակականությունը, հայրենիքն ամեն գնով 
չլքելու, չկորցնելու հորդորը, ծննդի ու մահ­
վան շարունակական հաջորդականությունը 
[«Պատմության դասը»].  սրանք հարցեր են, 
որոնք, ըստ Հովսեփյանի, գալիս են մարդու 
ծննդի հետ ու արյան կանչով: 

թիվ 43, էջ 6:
The problem of Armenians living and creating in 

their own land in R. Hovsepyan’s stories
S. Asryan

The stories which touch upon problems of people who live and create in their motherland are very 
actual these days, as considerable amount of people with social and economic difficulties lured with 
the idea of better life, are leaving their own county. Most of R. Hovsepyan’s stories seem to be delicate 
contradictions to the ideology of people leaving their home town. 

Фундаментальный вопрос жизни и созидания армян на  
родной земле в произведениях В. Овсепяна. 

С. Асрян 
Призведения, отображающие жизнь, творчество и созидание на родной земле и провозгла­

шающие национально–государственное мышление, весьма актуальны в наши дни.  Особенно, 
когда оказавшись в паутине социально–бытовых проблем, значительную часть людей соблазняет 
идея уехать и строить собственное благополучие в чужой стране.  Большинство произведений 
В. Овсепяна, находятся в тонком художественном противостоянии с идеей покинуть родину. 

ՍԻՐՈՒՆ Բաղդասարյան

Համո Սահյանը ուսուցիչ ԵՎ դաստիարակ
Սահյանը պատմությունը «թերթում է» իր հիմնական 

ընթացքի մեջ, շանթ ու հողմեր է տեսնում, զրկանքներ 
ու տառապանքներ, երբեք, սակայն չմոռանալով մեր 

նախնիների այն իդեալները, որոնց համար նրանք 
նահատակվել ու վերստին հարություն են առել։ Այդ 

իդեալներից դուրս պատմությունը որևէ արժեք չունի։

Վ. Մնացականյան

Ինչպես բույսերն ու ծառերն են մաքրում 
աղտոտված օդն ու մեզ մատակարարում 
թթվածին, այնպես էլ ուսուցիչներն են աշա­
կերտներին առաջնորդում դասարանից դա­
սարան, գիտության լույսով բացում նրանց 
մտքի և հոգու դռները, ցույց տալիս բարու, գե­
ղեցիկի, կատարյալի ճշմարիտ ճանապարհը: 
Գրողների առաքելությունը ևս նույնն է. իրենց 
ստեղծագործությամբ նրանք կրթում են ու 
դաստիարակում, հղկում ճաշակը, ընդլայնում 
ընթերցողների մտահորիզոնը, ներշնչում ազ­
նիվ զգացումներ, ուղղորդում մարդուն դեպի 
առաքինություն, մարդասիրություն, հայրենա­
սիրություն։

Նորագույն շրջանի քնարերգության ակ­
նառու դեմքերից մեկը՝ Համո Սահյանը, ու­
րույն վերաբերմունք ուներ դպրոցի, ուսու­
ցիչների հանդեպ.  «Ես շատ հռչակավոր 
մարդկանց եմ հանդիպել: Մի քանի օր հետո 
նրանք դարձել են սովորական մարդիկ: Ինձ 
համար միայն ուսուցիչներն են արտակարգ 
մարդիկ: Միշտ արտակարգ… տասը տարի, 
քսան տարի հետո…»1։ 

Սահյանը մեծ մանկավարժ է: Իր մեծ նա­
խորդների՝ Մաշտոցի, Խորենացու, Նարեկա­
ցու, Աբովյանի, Թումանյանի, Չարենցի պես 
նա ընթերցողներին սովորեցնում է սիրել բնու­
թյունը, մաքրագործվել բնության անխաթար 
գեղեցկություններով, լինել բարի, ազնիվ, հայ­
րենասեր և հայերենասեր:

Հին ու իմաստուն խոսք է՝ հայրենիքը 
սկսվում է մարդու օջախից, բակից, հենց՝ ինքն 

1  Լ. Մկրտչյան, Զրույցներ բանաստեղծի հետ, Եր., 1984 թ., 
էջ 43:

իրենից: Հայրենի եզերքը Սահյանի համար մի­
այն երգի ու սիրո ակունք չէ, այլ՝ ներշնչանքնե­
րի, ազնիվ զգացմունքների, ճիշտ մտածելու և 
ապրելու, ամենայն գեղեցիկի և վեհի մեկնա­
կետ ու մեկնաբան: Այստեղ է թաքնված բա­
նաստեղծի ճշմարիտ հավատամքի հիմքերից 
մեկը՝ մարդը բնություն է, բնությունը՝ մարդ: 
«Մարդը,— ասում է Սահյանը,— բնության մեջ 
է բնական դառնում: Իսկ երբ բնությունն է մար­
դու մեջ, այս դեպքում արդեն մարդը մեծ ան­
հատականություն է, որն այլևս ոչ մի բանով չի 
խաթարվի»2։ 

Ասել, թե բանաստեղծ Սահյանը հայրենա­
սեր է, շատ քիչ բան ասած կլինենք. նա ապ­
րում էր հայրենիքում, հանուն հայրենիքի և 
հայրենիքով: Նրա համար հայրենիքը սոսկ 
աշխարհագրական տարածք չէր, այլ՝ ապրե­
լու կերպ ու ձև, քանի որ նրա համար անասելի 
թանկ էին հայրենի խորդուբորդ քարափներն 
ու կակաչների ծփուն դաշտերը, Գյազբելի 
շնկշնկան հովերն ու Որոտանի շառաչուն ջրե­
րը, ձորերի վրա կախված ջրվեժների խշշոցը, 
ծաղկուն արոտների մեջ արտասվող թփերն ու 
տարվա եղանակների բազմերանգ խաղերը:

«Բարձրագույն իդեալը Սահյանը տեսնում 
է համապարփակ միասնության մեջ՝ մարդու 
և բնության միասնության, անհատի և հասա­
րակության ներդաշնակության, սրտի ու մտքի, 
իդեալի և իրականության դաշնության մեջ: Դա 
է համարում ամբողջական, բազմակողմանի 
զարգացած անհատի պայմանը, մարդու ուժը, 
զարգացման, առաջադիմության և կատարե­

2  Հ. Հովնաթան, Խոսում է Համո Սահյանը, Եր., 1922 թ., 
էջ 16:

լության նախադրյալը»,— գրում է գրականա­
գետ Ս. Սողոմոնյանը։

Մարդուն կատարյալ տեսնելն ու նրան մեղ­
քերից փրկելու հիմնախնդիրը ահա քանի դար 
դարձել է հայ (և ոչ միայն հայ) գրականագի­
տության առանցքային թեմաներից մեկը: Բա­
նաստեղծը ճանաչել է տալիս մարդու մեջ և աշ­
խարհում եղած ճշմարտությունը, մարդու մեջ 
ցույց է տալիս ամենայն ճշմարիտի բյուրեղա­
ցում համարվող Աստծուն: Սահյանը հաստա­
տում է. «Մենք բոլորս էլ սիրում ենք ճշմարտու­
թյունը: Իսկ հաճախ պարզվում է, որ մեզնից 
յուրաքանչյուրն ունի իր ճշմարտությունը: Սա­
կայն պետք է պայքարել այնպիսի ճշմարտու­
թյան համար, որը բոլորին է պետք»:

Այսօր հայ գրականության մեջ բարձր հա­
գեցվածությամբ, արտահայտված թեմաներով, 
ուրույն ոճով, բնականությամբ առանձնա­
հատուկ տեղ է գրավում Սահյանի պոեզիան, 
որով մենք ծանոթանում ենք հայ ժողովրդի 
բարոյական դիմագիծը ներկայացնող բարե­
մասնությունների բանաստեղծական բացա­
հայտումների յուրօրինակ նմուշների, որոնք 
սովորեցնում են մեզ սիրել բնությունը, հայրե­
նիքը, աշխատանքը, մարդուն, կյանքը…

Ի սկզբանե Սահյանը Հայաստանի ճակա­
տագրով ապրող քաղաքացի էր և այդպիսին 
մնաց մինչև վերջ: Ուշադրություն դարձնենք 
1944 թ.  ռազմաճակատից զինվոր–բանաս­
տեղծի ուղարկած «Նաիրյան դալար բարդի» 
բանաստեղծությանը, որի մեջ ներկայացված 
է երկու աշխարհ: Դրանցից մեկը բանաստեղ­
ծի ծննդավայրն է, մյուսը՝ հայրենիքի համար 
ոտքի ելած մարտիկի աշխարհը: Բարդու կեր­
պարը դառնում է այն իդեալական չափանիշը, 
որի շուրջը միասնություն են կազմում սերն ու 
հավատարմությունը, կարոտն ու հայրենասի­
րությունը, ժողովրդի կացությունն ու ապագա­
յի լավատեսությունը: Անձնավորված բարդին 
Սահյանի գրչի տակ դարձել է բանաստեղծա­
կան կերպար. զմրուխտե շորերով բարդին շուք 
է արել մանկության կանաչ արտին. մե՛կ կան­
չում է, մե՛կ գգվում կամ խշշում, կամ` ծնողի 
նման գուրգուրում նրա մանկությունը: Բանաս­
տեղծը զինվորի իր աշխարհը ձուլում է հայրենի 

բնաշխարհին՝ ցույց տալով այդ աշխարհների 
բանաստեղծական համանմանությունն ու հո­
գեհարազատությունը, հանուն որի էլ ուղղված 
է նրա անկեղծ հայրենասիրությունը. 

…Կմեռնեմ, միայն թե դու դարերում ազատ 
խշշաս,

Իմ հեռու՜, հեռու՜, հեռու՜ նաիրյան դալա՛ր 
բարդի։	

Բարձր ներշնչումի բանաստեղծ Սահյանի 
համար պոեզիան ամենայն վեհի ու գեղեցիկի 
մարմնացումն է, «հայրենիք–ժողովուրդ» հաս­
կացությունների իմաստավորման արժեքավոր 
ձև: Հիշենք հայտնի գրականագետ Ս.  Արզու­
մանյանի խոսքը.  «Պատմագեղարվեստական 
ճիշտ հայացքով, արդիականության խոր զգա­
ցողությամբ Սահյանը հյուսում է Հայաստանի 
բանաստեղծական պատկերն իր երգերի մեջ: 
Առանց վերամբարձ ոճավորումների նա պաթո­
սով մի փոքրիկ երգում խտացնում է Հայաստա­
նի ու հայ ժողովրդի պատմական ուղին, նրա 
սոցիալական ու քաղաքական վերածնունդը»3։

Սահյանը դեմ է մարդու անտարբեր կեց­
վածքին.  նա ձգտում է ինքնազոհողության 
գնով օգտակար լինելու մարդուն, հասարակու­
թյանը՝ թեթևացնելով աշխարհի, շրջապատի 
մարդկանց հոգսերն ու ցավերը. 

Շտկենք սապատն այս աշխարհի՝
Թեկուզ մի քիչ կորանալով։
Յուրաքանչյուր բանաստեղծություն իր 

մտահղացման աղբյուրն ունի: Եթե բանաստեղ­
ծը պատասխանում է տվյալ պահին իր ժողովր­
դին հուզող հարցերին, կատարում է կրկնակի 
շնորհակալ աշխատանք: 1960–ական թվա­
կաններին նկատվում էր հայերի արտահոսք 
մայր հայրենիքից դեպի օտար ափեր, որ մտա­
հոգում էր Սահյանին: Այս հանգամանքներում 
1966–ին ծնվեց «Ախր ես ինչպե՞ս վեր կենամ 
գնամ» բանաստեղծությունը: Այս բանաստեղ­
ծությունը, ինչպես նաև բանաստեղծի ստեղ­
ծագործությունների զգալի մասը կապված են 
գրողի ակտիվ կենսադիրքի, իր հայրենիքի 
բախտի ու ճակատագրի հանդեպ մտահոգ վե­
րաբերմունքի դրսևորման հետ:

3   ՀՀ ԳԱ, Սովետահայ գրականության պատմություն, հ. 2, 
Եր., 1965 թ., էջ 643:



26

Ո Ւ Ս Ո Ւ Ց Ո Ւ Մ  Ե Վ  Դ Ա Ս Տ Ի Ա Ր Ա Կ Ո Ւ Թ Յ Ո Ւ Ն

1988 թվական: Ղարաբաղյան գոյամարտը 
խաղաղ հանրահավաքներից պիտի վերաճեր 
«լինել–չլինելու» օրհասական արհավիրքի: Այդ 
օրերին հավատով ու հույսով Ստեփանակեր­
տի Ազատության հրապարակում ծովացել էր 
ժողովուրդը: Շտապ սարքված փոքրիկ բեմա­
հարթակում միմյանց փոխարինում էին «ինք­
նակոչ հռետորները», լցվել էր համբերության 
բաժակը, ասելիքը շատ էր, անելիքն՝ ավելի: 
Լսվում էին բոցաշունչ ելույթներ, հայրենա­
սիրական բանաստեղծություններ, հայրենա­
սիրական–ֆիդայական երգեր: Ազգի ոգին էր 
արթնացել: Ամենից հաճախ հնչում էր Շիրազի 
«Ղարաբաղի ողբը», Չարենցի «Ես իմ անուշ 
Հայաստանին», Սահյանի «Ախր ես ինչպեսը»: 
«Ողբի» մեջ ղարաբաղցու բողոքն էր, տարի­
ների կուտակած ցավն ու ոգու ընդվզումը: Չա­
րենցի «Ես իմ անուշը» Հայաստանի անցյալ, 
ներկա և գալիք փառքերի, խորհրդանշանների 
քարտեզագրումն էր, իսկ Սահյանի վերոնշյալ 
բանաստեղծության մեջ այդ փառապանծ հայ­
րենիքը թողնել–գնալու անհնարինությունը։

1954 թ.  Հայրենական մեծ պատերազ­
մի հաղթանակի օրը՝ Մայիսի 9–ին, Սահյանը 
գրել է հետաքրքիր մի բանաստեղծություն՝ 
«Մայիսյան երդում» վերնագրով: Դիմելով հայ 
ժողովրդին՝ բանաստեղծը երդվում է հայրենի 
լեռներով, աղբյուրների կարկաչով, պատե­
րազմի զոհերի հուշարձաններով, հաղթանա­
կած զինվորի խղճով.

Անմոռանալի մայիսի իննով,
Որ եթե նորից մրրիկ բարձրանա,
Մայիսի իննով պիտի վերջանա։
Այս բանաստեղծությունն ունի արդիական 

հնչեղություն.  այսօր արժանապատիվ ամեն 
մի հայ կարող է նույն երդումը տալ՝ ոչ թե հո­
խորտալու, այլ մեր բազկի ուժը մեկ անգամ ևս 
ցույց տալու նախազգուշացումով: 

Սահյանը ուշադիր հետևում էր արցախյան 
իրադարձություններին, թեպետ չտեսավ ցան­
կալի հաղթանակը, բայց գոհ էր հայ երիտա­
սարդությունից, հպարտանում էր նրանց անձ­
նուրաց գործողություններով, որոնք մարտի 
էին ելել ազգի փրկության ու վաղվա համար: 
Նա բարձր էր գնահատում նրանց հերոսական 

գործողությունները. «Էդ տղաներն ընկնում են, 
որ ազգն ապրի: Էդ տղաները գերազանցում են 
նախորդ բոլոր նվիրյալներին: Էդպես էլ պիտի 
լինի, այլապես ազգ չէր լինի: Սրանք մեծերի 
մեջ են: Եթե Մարտիրոս Սարյանը էս ժողովրդի 
աչքն է, նրա միջոցով պիտի տեսնի, Կոմիտա­
սը ականջն է, նրանով պիտի լսի, եթե Թումա­
նյանը միտքն է ու լեզուն, եթե Մաշտոցը ոգին է, 
էությունը, Աբովյանը թոքերն են, շնչառությու­
նը, և եթե Չարենցն էլ այս ժողովրդի սիրտն է, 
ապա այս տղաները ազգի արյունատար անոթ­
ներն են, երակներն են, զարկերակն են ազգի: 
Ազգի սիրտը, որ խփում է, աշխատում, ամեն 
մի զարկը այս տղաների շնորհիվ է: Իրենք են 
արյուն մատակարարում՝ իրենց արյունը չխնա­
յելով, իրենց երազը փշրելով, իրենք իրենց ող­
ջակիզման տանելով»4։

Սահյանի բանաստեղծական աշխարհը 
բազմածալ է ու բազմերանգ, ինչպես հայրե­
նի բնությունն ինքը՝ խորախորհուրդ, խոսուն 
և գունեղ: Այն բանաստեղծին օժտել է մարդ­
կային վեհ ու առաքինի հատկություններով, 
ամենից առաջ՝ հայրենասիրությամբ, որից սո­
վորել ենք ու դեռ կսովորենք: Ճիշտ է նկատել 
գրականագետ Շ. Դավթյանը. «Եթե դարասկզ­
բի քնարերգության մեջ հայրենիքը դիտվում է 
իբրև իր զավակների համար տառապանքի, 
ինչ–որ տեղ նաև խորթ հասկացության կամ 
իբրև հայրենախտի կամ անհասանելի երազ, 
ապա Համո Սահյանը բացահայտեց հայրենի­
քի և հայ մարդու արյունակցական, հարազատ, 
անբեկանելի կապերը, հայրենիքի և նրա զա­
վակների արյան միագունությունը»5։

Հայերի ամենօրյա հոգսերով ու երազնե­
րով ապրող բանաստեղծը, ճիշտ հասկանալով 
պոեզիայի առաքելության նպատակը, կյանքից 
ու բնությունից վերցրած պատկերներով պար­
տավորված էր մարդուն վերադարձնելու ճիշտն 
ու բարին, գեղեցիկն ու ցանկալին, որի համար 
էլ իր ստեղծագործությամբ նա համարվում է 
խորհրդատու, ուսուցիչ և դաստիարակ:

Լինելով բնության երգիչ՝ Սահյանը երազում 

4   Հ. Հովնաթան, Խոսում է Համո Սահյանը, Եր., 1992 թ., 
էջ 121:
5  Շ. Դավթյան, Համո Սահյան. բանաստեղծի հավատամքը, 
Եր., 2004 թ., էջ 67:

է ներդաշնակության հասնել նաև կյանքում, 
բացել մարդու առաջ բարու, լավի, ճշմարիտի 
ու գեղեցիկին հասնելու ճանապարհը: Նա ցան­
կանում է դարմանել մարդու ցավերը, նրա դեմ­
քից վանել մռայլությունն ու ուրախացնել. 

Ոտքս զարկեմ սար ու քարին,
Շաղ տամ շռայլ լավն ու բարին,
Երկրի բոլոր եզերքներով
Ուրախ երգեր տամ աշխարհին։

Hamo Sahyan as a Teacher and Educator
S. Baghdasaryan

The article presents Hamo Sahyan as a teacher and educator.

Амо Сагиян как учитель и настовник
С. Багдасаряан

В статье Амо Сагияна представлен как учитель и наставник.

Сусанна Казданян 
Маргарита Ходжоян

К вопросу о формировании мотивации 
учения студентов–магистрантов

Образовательный процесс в вузе необходи­
мо рассматривать с двух основных сторон: во–
первых, возрастающие требования к професси­
ональной подготовке выпускников, во–вторых, 
падение престижности профессии, а также сни­
жения профессионализма специалистов. 

Совершенствование подготовки будущих 
специалистов особенно в условиях совре­
менного образования обусловлено широким 
спектром факторов, среди которых необходи­
мо выделить мотивацию учения студентов–ма­
гистрантов. 

Адаптация студентов в процессе обучения 
связана с особенностями, характерными дан­
ному возрасту, изменениями во взаимоотно­
шениях с людьми, построением иерархии вза­
имоотношений в новом коллективе, активной 
учебно–профессиональной деятельностью, 
постепенным развитием профессиональных 
навыков, необходимых для профессиональной 
деятельности, и, наконец, готовностью к само­
реализации. Адаптация к условиям професси­
ональной деятельности происходит на основе 
приобретенных в вузе знаний и умений, однако 
ведущее место уделяется личностной готовнос­
ти молодого специалиста к профессиональной 
деятельности. 

Учитывая, что студенческий возраст зачас­
тую сопровождается различными противоре­
чиями, а также ломкой жизненных представ­
лений, необходимо отметить, что отличия в 
мотивации наблюдаются у студентов–магист­
рантов различных направлений и курсов [2]. 

Таким образом, типологические качест­
ва личности формируются и развиваются под 
влиянием личностных и культурных факторов, 
куда входит воздейдействие на них родителей, 
семьи, знакомых людей, влияние общества, 
а также физическое окружение.  Влияние со­

вокупности этих факторов подталкивает лич­
ность на принятия одной и отвержение дру­
гой деятельности, после чего эта деятельность 
трансформируется в доминирующие интересы, 
которые являются основой для развития опре­
деленных способностей, а интересы вместе со 
способностями образуют личностные диспози­
ции, необходимые для развития профессио­
нальных качеств. 

Развитие личности и формирование про­
фессиональных качеств происходит в процессе 
общения и социального взаимодействия. Сам 
процесс развития системы ценностей, устано­
вок и мотивов, отношение человека к окру­
жающей действительности и разnым людям, 
с которыми он общается в психологической 
науке – социализация личности. То есть соци­
ализация – это процесс усвоения человеком 
определенных примеров поведения, присво­
ения социальных ценностей и норм, которые 
позволяют ему свободно функционировать в 
обществе. Бесспорно, этот процесс начинается 
в семье и продолжается в школе, университе­
те и в трудовой деятельности и предполагает 
развитие таких индивидуальных образований 
как личность и самосознание. То есть основная 
функция социализации – обеспечения постоян­
ного личностного роста. Социализация призна­
ется успешной в том случае, когда происходит 
присваивание индивидом себе важных ролей, 
постижение одобренных обществом, социаль­
ной группой определенных стереотипов пове­
дения, ценностей, норм. Однако социализация 
не является иерархическом процессом: это 
непростой динамический процесс, который 
спровождается кризисами, особенно в годы 
студенчества.  Некоторые из них легко прео­
долеваются, хотя некоторая их часть остается 
непреодоленной.  Далеко не все люди могут 

преодолеть кризис социализации, из–за чего 
развитие личности не идет по восходящей!

Особенностью социализации студентов яв­
ляется завершение первого ее этапа и начало 
второго.  Первичная стадия протекает в детс­
ком возрасте, результатом чего является ста­
новление индивида как полноценного члена 
общества. На втором этапе изменения проис­
ходят уже с индивидом, прошедшим первый 
этап социализации [1]. 

С первого курса обучения в вузе начина­
ется практическая деятельность студента, в 
ходе которой приобретаются базовые навыки 
профессиональной деятельности.  Уже к чет­
вертому курсу можно заметить, что насыщен­
ность практики заметно меняется и усложня­
ется. Большая доля выполняемой работы уже 
проделывается студентом, тем самым разви­
ваются его мыслительные процессы: умение 
абстагироваться от излишней полученной ин­
формации, либо, наоборот, конкретизировать 
какую–либо изучаемую проблему.  Делая свои 
выводы, студент опирается на ту изученную им 
литературу, которая входит в учебную програм­
му, а также на различные материалы, изучен­
ные им самостоятельно. 

Магистранты – это особая возрастная груп­
па, которая ориентирована на развитие про­
фессионально–личностных качеств.  Вместе 
с этим у них появляется необходимость соот­
ветствовать меняющимся требованиям даль­
нейшей профессиональной деятельности, 
повысить степень самоорганизации в разных 
ее видах, а также оценка своей трудовой де­
ятельности.  Практически в любом професси­
ональном образовании основной проблемой 
является проблема перехода студентов–пси­
хологов от учебной к профессиональной дея­
тельности.  Если данный переход рассматри­
вать с позиции общей теории деятельности, то 
необходимо отметить, что переход подобного 
рода охватывает мотивационную сферу лич­
ности студента, так как не что иное, как мотив 
является компонентом, создающим деятель­
ность. Если учебная деятельность определяет­

ся познавательными мотивами, то практичес­
кая – профессиональными[3]. 

Как известно, мотив в психологии (от 
лат.  movere – побуждать, приводить в дви­
жение) – одно из понятий, описывающих 
сферу побуждения субъекта к деятельности, 
наряду с потребностями, интересами, устан­
овками, эмоциями, инстинктами и т. д. Пот­
ребности, увлечения и интересы студента–
магистранта возникают на основе осознания 
перспектив и адекватной оценки степени 
рассогласования требований перспектив с 
наличными склонностями, знаниями и умен­
иями.  На основе общезначимых перспек­
тив формируются мировоззрения, взгляды, 
убеждения и идеалы, система целей и устан­
овок, намерения (Перспективы выступают 
в данном случае в качестве отдельной цели 
студента–магистранта!). 

Анализируя теоретические труды и эмпи­
рический анализ разнообразных видов дея­
тельности, можно представить такие базовые 
функциональные блоки как:
1.	 мотивы и цели деятельности – деятель­

ность человека характеризуется наличием 
цели, в ином случае есть лишь отдельные 
бессвязные действия. Мотив – фактор, по­
буждающий к деятельности; цель – то, на 
что направлены усилия человека. 

2.	 программы деятельности – основная функ­
ция данного блока видится в представле­
нии ее реального содержания и процесса. 

3.	 информационные основы деятельности – в 
любой профессии информированность спе­
циалиста граничит со степенью его квали­
фикации. 

4.	 принятие решений – многоступенчатый 
процесс, следствием которого является 
удовлетворение (недовольство) от полу­
ченного результата.  Процесс принятия ре­
шения состоит из выявления актуальной 
проблемной ситуации (постановка пробле­
мы), выдвижение гипотезы, определение 
принципа решения, что зависит от разно­
образной проблематики, выдвижение аль­

тернатив решения и наконец оценка проде­
ланной работы. 

5.	 профессионально важные характеристи­
ки.  В категориальный аппарат психологии 
труда данное понятие вошло в начале ХХ 
века.  Профессионально важные качества 
(ПВК) – совокупность динамических черт 
личности специалиста, а также некоторые 
физические качества личности в соотвeтст­
вии с требованиями, предъявленными выб­
ранной профессией. 

6.	 формирование и развитие учебной мотива­
ции у студентов – одна из наиболее акту­
альных проблем современной высшей шко­
лы. На сегодняшний день наиболее важной 
и часто обсуждаемой проблемой является 
степень демотивированности большинства 
студентов–магистрантов, изменение цен­
ностей современной молодёжи в области 
образования, когда целью становится не 
процесс познания и овладения специаль­
ностью, а стремление получить диплом, что 
является основной причиной снижения ба­
зовых показателей образовательного про­
цесса [5]. 
Однако за последние годы наблюдается 

тенденция к повышению мотивации позна­
вательной и учебной деятельности студен­
тов. Мотивом учения является направленность 
студента на разные стороны его учебной дея­
тельности. 

В литературе проблема мотивации студен­
тов и ее возникновение занимает одно из важ­
ных позиций.   В наше время появляется все 
больше вузов, в частности на негосударсвен­
ной основе, а следовательно, и поступающих 
абируриентов.  Говоря о мотивах образования, 
необходимо отметить мотивы поступления в 
вуз.  А так как у каждого поступающего они 
индивидуальные, но, обобщая, их можно под­
вести под несколько пунктов. Наиболее часто 
поступающие ориентируется на степень прес­
тижности вуза или же востребованности специ­
алистов в той или иной области. 

Вступление Армении в европейское образо­
вательное пространство, связанное с реализа­

цией Болонской декларации, информатизация, 
технократизация, возросший уровень между­
народной коммуникации диктуют необходи­
мость модернизации образовательной системы 
с целью повышения ее эффективности. Про­
исходящие радикальные трансформационные 
процессы привели к смене парадигмы учения в 
системе высшего образования в Армении. Раз­
вивающееся образование перестало оставать­
ся только научной концепцией и начало вопло­
щаться в реальной практике образования. Оно 
предполагает  специальную организацию обра­
зовательного пространства на основе личност­
но–ориентированных психолого–педагогичес­
ких технологий [1]. 

Проблема мотивации студентов и ее воз­
никновения сегодня занимает одно из важных 
позиций.  Создание определенных условий и 
ситуаций для развития активности, учет прош­
лого опыта, внутренних, а также внешних фак­
торов, которые влияют на мотивацию, есть 
предмет ряда научных исследований. По мне­
нию О.  И.  Павлюка, мотив, по сравнению с 
мотивацией, – это то, что принадлежит самому 
субъекту поведения, – есть его устойчивое лич­
ностное свойство, которое изнутри побуждает 
его к совершенствованию своихдействий[4]. 

Е. П. Ильин выделяет две основные группы 
мотивов:
�� познавательные мотивы, которые связан­

ны как с содержанием учебной деятельнос­
ти, так и с процессом ее выполнения;

�� социальные мотивы, которые связанны с 
различными взаимодействиями студента с 
окружающими людьми [2]. 
Следует различать следующие потребнос­

ти студентов, которые являются ведущими: 
самоактуализация личности, творческие и эс­
тетические потребности, самоуважение, само­
восприяти, любовь, принятие группой, безо­
пасность (физическая, психическая). 

На основе приведенных базовых потреб­
ностей и выделяются основные мотивы учения 
студентов–магистрантов: коммуникативные 
мотивы, мотивы избегания неудач, мотивы 
престижа, профессиональные мотивы, мотивы 

творческой реализаии, познавательные моти­
вы, социальные мотивы. 

Однако, обобщая перечисленные мотивы, 
следует выделить три основных мотива: ком­
муникативные, профессиональные, познава­
тельные. 

  Исходя из того что научной гипотезой 
послужило то, что у студентов–магистрантов, 
направленных на дело, преобладающими яв­
ляются профессиональные, познавательные 
и коммуникативные мотивы, мы провели два 
исследования: первое – для выявления нап­
равленности студентов–магистрантов (на де­
ло, на себя, на общение), второе – для исс­
ледования зависимости профессиональных 
от направленности личности студентов–ма­
гистрантов.  (Использовались методики опре­
деления направленности личности Б.  Басса, 

методика диагностики учебной мотивации сту­
дентов А. А. Реана, В. А. Якунина, модифика­
ция Н. Ц. Бадамаевой). В проведенном нами 
исследовании принимали участие студенты–
магистранты разных вузов города Ереван.  В 
эксперименте принимали участие студенты–
магистранты, направленные на дело.  Были 
выдвинуты следующие мотивы: професси­
ональные, познавательные и коммуникатив­
ные.  Анализируя полученные нами данные, 
можно проследить общие тенденции, которые 
проявляются у студентов–магистрантов всех 
направлений: познавательные мотивы – 45%, 
профессиональные мотивы –55%, и коммуни­
кативные – 5%. 

Таким образом, познавательные и профес­
сиональные мотивы преобладают над комму­
никативными мотивами.  

On the Question of Master՚s Students Motivation
S. Kazdanyan, M. Khojoyan

This article examines the students’ learning motivation. Nowadays it is one of the most urgent prob­
lems of modern higher education. Two hypotheses have been put forward on the basis of which the 
study was conducted. The results of the research are presented in the article. 

Մագիստրանտ ուսանողների մոտիվացիայի ձևավորման հարցի վերաբերյալ
Ս. Կազդանյան, Մ. Խոջոյան

Այս հոդվածը ուսումնասիրում է ուսանողների սովորելու ձգտումը (մոտիվացիան): Մեր օրե­
րում այն ժամանակակից բարձրագույն կրթության ամենաանհետաձգելի խնդիրներից մեկն է: 

Հիմնական հասկացություններ` ձգտում (մոտիվացիա), մասնագիտության յուրացում, գիտե­
լիքների ձեռքբերում, դիպլոմի ստացում:

Անահիտ Զադոյան

Մանկավարժական խորհրդատվության 
դերը դաստիարակչական հիմնախնդիրների 

հաղթահարման գործընթացում
Կրթական բարեփոխումների արդյունքում 

գնալով ավելի է բարդանում ժամանակակից 
մանկավարժի մասնագիտական գործունեու­
թյան բնույթը։ Ավանդական դժվարություննե­
րը, որոնք միշտ ունեցել է մանկավարժն իր 
մասնագիտական գործունեությունն իրակա­
նացնելիս, համալրվում են նորանոր վիճա­
հարույց երևույթներով, որոնք իրենց հիմքում 
պայմանավորված են օբյեկտիվ և սուբյեկտիվ 
տարաբնույթ պատճառներով։ Այդ երևույթնե­
րից  մասնավորապես առանձնացնելով «դժ­
վար դեռահասների» թվի ավելացումը` ան­
դրադառնանք դրա ձևավորման գործոններին 
և հաղթահարման միջոցներին։ Հետազոտող­
ների մի մասը այդ գործոնների մեջ դիտար­
կում է դպրոցական գործոնները, մյուսները` 
սոցիալական միջավայրը, երրորդները` այդ 
երևույթի մասնակիցների սոցիալ–տնտեսա­
կան կարգավիճակը, ագրեսիվության դրս­
ևորման հոգեբանական նախատրամադրվա­
ծությունը։ Խոսելով դպրոցական գործոնների 
մասին, որոնք նպաստում են «դժվար դեռա­
հասների» թվի ավելացմանը, պետք է համա­
ձայնվել Ի.  Գ.  Պեստալոցու առաջարկած այն 
մտքի հետ, ըստ որի` դպրոցի դժբախտությունը 
այն է, որ նրանում կիրառվող ուսուցման մակե­
րեսային և անբավարար մեթոդները, ինչպես 
նաև ուսուցման միջոցների ողջ ծավալը ոչ մի 
կերպ կապված չեն գործնականում դաստի­
արակության իրական սկզբունքների և հա­
յացքների հետ [1, 184–185]։ Ավելացնենք, որ 
դժվար դեռահասներ կարելի է համարել այն 
երեխաներին, որոնք դեռ չեն հաղթահարել 
իրենց տարիքային փուլի հետ կապված հոգե­
ֆիզիոլոգիական առանձնահատկությունները, 
դրսևորում են ընդհանուր կանոններից շեղվող 
պահվածք, որը երբեմն արտահայտվում է նաև 

ագրեսիվության դրսևորումներով։ 
Մանկավարժական պրակտիկայում դժվա­

րությունները ծագում են հիմնականում այն 
պատճառով, որ հաղորդակցվող մի կողմը` 
դեռահասը, մեր հետազոտության շրջանակ­
ներում ինքնաճանաչողության փուլում է և ունի 
ցայտուն արտահայտված ինքնահաստատման 
պահանջմունք, իսկ մյուս կողմը` մանկավարժը, 
մշտապես փորձում է գերակայող դիրք ընդու­
նել և երեխային ենթարկել իր հրահանգներին 
ու պահանջներին։ Այստեղից ծագում են հա­
ղորդակցման տարամակարդակ հարթություն­
ներ, որոնք բարդացնում են տեղեկատվության 
հաղորդումն ու անձնային հաղորդակցությու­
նը։ Շատ դեպքերում դեռահասների ագրե­
սիվ պահվածքը պայմանավորված է դպրոցի 
կարգապահական աշխատանքների ցածր 
մակարդակով և այդ երևույթի նկատմամբ ան­
տարբերության, երբեմն նաև հանդուրժողա­
կանության դրսևորմամբ։ 

Խոսելով սոցիալական միջավայրի ազդե­
ցության մասին՝ նշենք, որ երեխայի սոցիա­
լականացումն իրականանում է ինչպես հա­
սակակիցներին, այնպես էլ մեծերին հետևելու 
գործընթացում, հետևաբար, երեխայի ագրե­
սիվ վարքը կանխելու համար պետք է հասնել 
նրան, որ թե՛ մանկական, թե՛ մանկավարժա­
կան հանրույթներում ոչ ագրեսիվ գործողու­
թյունները դառնան վարքի նորմեր։ Ինչպես 
նշում է Ջ. Լոկը. «ինչպիսի դաստիարակություն 
էլ տան երեխային և ինչպիսի իմաստուն դա­
սեր էլ որ տան նրան, նրա վարքի վրա առավել 
մեծ ազդեցություն է ունենալու այն ընկերակ­
ցությունը, որում գտնվում է նա» [2, 424]։

Անդրադառնալով հաջորդ` ընտանեկան 
գործոնի ազդեցությանը պետք է ասել, որ, որ­
պես կանոն, այն ընտանիքներում, որտեղ տի­

րում է անառողջ բարոյահոգեբանական մթնո­
լորտ, և հաճախ են առաջանում կոնֆլիկտային 
իրավիճակներ, ձևավորվում են թերարժեքու­
թյան բարդույթով երեխաներ, որոնք համալ­
րում են «դժվար» դեռահասների բանակը։

Սույն հոդվածի նպատակն է, ներկայացնե­
լով «դժվար դեռահասների» դաստիարակչա­
կան հիմնախնդիրները, բացահայտել դրանց 
հաղթահարման գործում մանկավարժական 
խորհրդատվության դերը, իրականացման 
ձևերն ու մարտավարությունները։

Մանկավարժական խորհրդատվությունը 
կարելի է ձևակերպել որպես «Խորհրդատուների 
և խորհրդառուների միջև հատուկ ձևով կազ­
մակերպված բարդ փոխհարաբերություն՝ 
ուղղված ինչպես առանձին մասնագետի, 
այնպես էլ ամբողջական կազմակերպության 
գործունեության մեջ առաջացող խնդիրնե­
րի լուծմանը և դրական տեղաշարժերի առա­
ջացմանը»[3, 9]։ Մանկավարժական խորհր­
դատվությունը բազմաբաղադրատարր է և 
ունի շատ գործառույթներ։ Այս դեպքում դի­
տարկվելու է մանկավարժական խորհրդատ­
վության այն բաղադրատարրը, որը ենթադ­
րում է  խորհրդատվական օգնություն երեխայի 
և ընտանիքի հետ տարվող աշխատանքում, 
որի բովանդակությունը կազմում են` 
�� դաստիարակչական խորհրդատվությու­

նը` աշխատանքը «դժվար» դեռահասների 
հետ` ուղղված ուսումնադաստիարակչա­
կան գործընթացում նրանց պահվածքի 
հետ կապված հիմնախնդիրների լուծմանը,

�� ընտանեկան խորհրդատվությունը` աշխա­
տանքն այն ծնողների հետ, որոնք երեխա­
ների կամ ուսուցիչների հետ ունեն կոնֆ­
լիկտներ, ինչպես նաև այն երեխաների 
հետ, որոնք ունեն սոցիալ–մանկավարժա­
կան աջակցության կարիք։
Մանկավարժ–խորհրդատուի օգնությունը 

հանդիսանալու է ագրեսիվ պահվածքով երե­
խաների վերադաստիարակությունը։ Ամերի­
կացի մանկավարժ և հոգեբան Է. Լ. Թորնդայ­
կը նշում է. «Դաստիարակության մեջ պետք է 
տեսնել փոփոխությունը… Մենք ինչ–որ մեկին 

չենք դաստիարակում, եթե նրա մեջ չենք առա­
ջացնում փոփոխություն» [4, 25]։ Այս ամենին 
կարելի է հասնել նման երեխաների հետ դաս­
տիարակչական խորհրդատվության անցկաց­
ման միջոցով, որն ուղղվելու է երեխայի շեղված 
պահվածքի շտկմանը, երեխայի կոնֆլիկտնե­
րի լուծմանը, ազատելու նրան վտանգավոր 
սովորույթներից և կախվածություններից, օգ­
նելու ինքնակայացմանը և ինքնահաստատ­
մանը։ Դաստիարակության օրինաչափություն­
ներից յուրաքանչյուրը խորհրդատուն այնպես 
է ուղղորդում, որ հնարավորին չափով ստաց­
վի ցանկալի արդյունք։ Դաստիարակչական 
խորհրդատվության անցկացման արդյունա­
վետ մեթոդ է զրույցը։ Զրույցը երեխային ճա­
նաչելու լավագույն մեթոդն է։ Սակայն, որպես­
զի երեխան լիովին «բացվի» և վստահի իր 
հոգու գաղտնիքները խորհրդատուին, պետք է 
դրսևորել մեծագույն տակտ, պատասխանատ­
վություն և կուլտուրա երեխայի գաղտնիքնե­
րը պահպանելու հարցում։ Նրանից ստացած 
տեղեկատվությունը չի կարելի առիթ դարձ­
նել իրեն ամբաստանելու կամ ճնշելու համար։ 
Նման մեկ–երկու դեպքը բավական է, որ խզ­
վի երեխայի և խորհրդատուի հոգևոր և բարո­
յական կապը։ Նման դեպքում երեխան այլևս 
ոչինչ չի հայտնի նրան, կվերածվի նրա համար 
անիմանալի օբյեկտի։ Զրույցի արդյունավետու­
թյան ամենակարևոր պայմանը հարցերի առա­
ջադրման վարպետությունն է։ Խորհրդատուի 
այն հարցերն են արժեքավոր, որոնք զրույցը 
հանում են փակուղուց։

Դեռահասի ագրեսիվության վերացմանն 
ուղղված գործողությունների և խորհրդա­
տու–մանկավարժի կողմից կիրառվող խորհր­
դատվության հիմնական ձևերի մեջ հարկ է 
առանձնացնել ինչպես անհատական, այնպես 
էլ խմբային աշխատանքի ձևերը։ 

Անհատական միջամտությունը կարելի է 
իրականացնել խորհրդատվության «հրահան­
գավորող», «էմպիրիկ» մոդելների միջոցով, 
որոնք հիմնվում են կոնֆլիկտային իրավիճա­
կի մասնակիցների պահվածքի վերլուծության 
և մեկնաբանման վրա։ Հավելենք նաև, որ նշ­

ված մոդելների իրականացման համար կարող 
են հանդես գալ պաշտպանության, օգնության, 
համագործակցության, խրախուսման մարտա­
վարությունները։ 

խմբային միջամտությունը արդյունավետ է 
իրագործել դերախաղերի միջոցով, որոնցում 
իրականանում է վարքի` սոցիալապես ընդու­
նելի ձևերի մոդելավորում։

Դիտարկելով անհատական խորհրդատ­
վության մոդելները՝ նշենք, որ «հրահանգա­
վորման» մոդելում մանկավարժ–խորհրդա­
տուն ստանձնում է պատրաստի հրահանգի 
հեղինակի դերը, սակայն պատրաստի հանձ­
նարարականները քիչ ցանկալի են այն առու­
մով, որ հակասում են երեխայի մանկավարժա­
կան աջակցության սկզբունքներին։ Այս ամենը 
հաշվի առնելով` խորհուրդ է տրվում տվյալ 
մոդելն օգտագործելու միայն այն երեխաների 
հետ խորհրդատվություն անցկացնելիս, որոնք 
զուրկ են իրենց գործունեությունը վերլուծելու և 
պրոբլեմները լուծելու ընդունակություններից։ 

«Էմպիրիկ» մոդել մշակող խորհրդատուի 
առաջին քայլը պետք է լինի հետևյալ հարցե­
րին պատասխանելը. 1.   ի՞նչ պայմաններում է 
առաջացել այդ իրավիճակը, 2. այն միշտ առ­
կա՞ է դպրոցական կյանքում, 3. չե՞ն հրահրում 
հենց իրենք` զոհերը, շրջապատողների ագրե­
սիվ պահվածքը, 4. ինչպիսի՞ն է մասնակիցնե­
րից յուրաքանչյուրի պատկերացումը այդ իրա­
վիճակի մասին։

Կապված վերոհիշյալի հետ` Դ. Լեյնը նշում 
է.  «Երեխայի ագրեսիվության պատճառների 
և այդ գործընթացի զարգացումը հասկանալու 
համար բավական չէ սահմանափակվել միայն 
վիճաբանողների միջև հարաբերությունների 
ուսումնասիրությամբ, այլ անհրաժեշտ է մշա­
կել այն մասնակիցների պահվածքի կոմպլեքս 
մոդելները, որոնք որոշակի ազդեցություն են 
թողնում ագրեսիվության ձևավորման վրա» 
[5, 255]:

Այդ նպատակով խորհրդատուն պետք է 
հաշվի առնի մասնակիցների անհատական 
առանձնահատկությունները` ընտանեկան 
փորձը, դպրոցական գործոնը, և խորհրդատ­

վությունը իրականացնի հետևյալ հաջորդա­
կանությամբ: 

Սկզբնական փուլի ընթացքում կատար­
վում է մասնակիցների կողմից իրավիճակի 
քննարկում։ Հաջորդ փուլի սկզբում խորհր­
դատուն խմբի անդամներին հանձնարարում 
է որոշակի դերեր, որոնք նրանք պետք է ներ­
կայացնեն խաղային տեխնոլոգիայի ձևով։ 
Այս դեպքում մասնակիցները կատարում են 
այն դերերը, որոնք  համապատասխանում են 
տվյալ իրավիճակում իրենց կարգավիճակին։ 
Մյուս փուլի ժամանակ դերերը կարող են փո­
փոխվել։ Նախավերջին փուլի ժամանակ կա­
տարվում է մասնակիցների կողմից կարծիք­
ների փոխանակում, որի ընթացքում նրանք 
խորհրդատուի ղեկավարությամբ իրականաց­
նում են գործընթացի վերլուծություն՝ ձևա­
վորելով սեփական պահվածքի մասին հաս­
կացություն։ Եզրափակիչ փուլի նպատակն է 
ամրապնդել պահվածքի այն արդյունավետ 
եղանակները, որոնք պետք է փոխարինեն 
նախկին տարբերակներին։ 

Գ. Նիբերգալը համոզված է, որ դերախա­
ղերում ներկայացված պրոբլեմները հնարա­
վորություն են տալիս պարզաբանելու պրոբ­
լեմի պատճառները, կոնֆլիկտների ծագումը 
և զարգացումը՝ բերելով հուզական ապրում­
ների [6, 15]։

Քննարկելով ծնողների հետ տարվող 
խորհրդատվական աշխատանքը՝ պետք է 
ասել, որ նման խորհրդատվության գլխավոր 
նպատակը` ծնողների կողմից երեխայի պրոբ­
լեմի, նրա անհատականության օբյեկտիվ ըն­
կալումն է, երեխայի հետ հաղորդակցման 
ընթացքում իր դաստիարակչական ռազմավա­
րության, ինչպես նաև կրթական գործընթա­
ցի այլ մասնակիցների հետ համագործակցու­
թյան որոշումն է։ Ընտանիքին ցուցաբերվող 
աջակցության մեջ կարևոր է ծնողների և ման­
կավարժների գործողությունների համաձայ­
նեցվածությունը, և ցանկալի է, որ «դժվար» 
երեխան իր ժամանակի յուրաքանչյուր պահին 
գտնվի որևէ կողմի պատասխանատվության 
գոտում։ Այս ջանքերը իզուր չեն, քանի որ նույ­

նիսկ մեկ «պրոբլեմային» երեխան կարող է 
էական ազդեցություն թողնել դպրոցի այլ երե­
խաների վրա։

Այս դեպքում մանկավարժ–խորհրդատուն 
կարող է ընտրել պաշտպանության մարտավա­
րությունը, որը օգտակար է լինելու ծնողների և 
երեխաների միջև առաջացող կոնֆլիկտների 
ժամանակ։ Այս մարտավարության  հաջողու­
թյան կարևոր պայմանն այն է, որ խորհրդա­
տուն, ով հանդես է գալու միջնորդի դերում, 
երկու կողմերի համար լինի հեղինակություն։

Խոսելով սոցիալ–մանկավարժական 
խորհրդատվության մասին՝ նշենք, որ այն մեծ 
մասամբ կատարվելու է այն աշակերտների 
հետ, որոնք ունեն դասարանական կոլեկտիվի 
հետ հարմարման դժվարություններ, ինչպես 
նաև այն աշակերտների հետ, որոնց ընտա­
նիքներում տիրում է անառողջ բարոյա–հոգե­
բանական մթնոլորտ։ Այս խորհրդատվությու­
նը թույլ կտա հաղթահարել նման երեխաների 
բարդույթները, բարձրացնել նրանց ինքնագ­
նահատականը։ 

Սոցիալ–մանկավարժական խորհրդատ­
վության դեպքում մանկավարժ–խորհրդա­
տուն կարող է ընտրել խրախուսման և դի­
րեկտիվ ազդեցության մարտավարությունը։ 
Առաջին մարտավարության դեպքում խորհր­
դատուի հիմնական գործառույթը լինելու է 
երեխայի դրական վարքագիծը խթանելը, 
նրան ինքնավստահություն ներշնչելն ու լավ 
արարքների մղելը՝ նրան հանձնարարելով 
այնպիսի առաջադրանքներ, որտեղ դրս­
ևորվի նրա պատասխանատվությունը, նա­
խաձեռնությունը, և որի միջոցով հնարավոր 
լինի նրա մեջ ձևավորել դասարանական 
կոլեկտիվի հետ կապ։ Դիրեկտիվ ազդեցու­
թյան մարտավարությունը կիրառվելու է այն 
դեպքում, երբ բացակայում է երեխայի դրա­
կան սոցիալական փորձը, և գերիշխում է բա­

ցասական պահվածքի դրսևորումը, որոնք 
կարող են պայմանավորված լինել տարբեր 
պատճառներով։

Ամփոփելով՝ նշենք, որ դաստիարակչական 
աշխատանքը` դպրոցի կրթական գործընթացի 
կարևորագույն բաղադրիչը, հիմնարար դեր ու­
նի դպրոցականների արժեքային կողմնորոշիչ­
ների ձևավորման գործընթացում, իսկ ինչպես 
նշում է Պեստալոցին.  «Դաստիարակության 
այբուբենը զարգանում է գիտակցված ընտա­
նեկան հարաբերություններում, իսկ դպրո­
ցական դաստիարակությունը կարող է լինել 
արդյունավետ միայն այն դեպքում, եթե այն 
գործի ընտանեկան դաստիարակության հետ 
փոխհամաձայնեցված» [7, 161]։ Համաձայնվե­
լով մանկավարժագետի արտահայտած տեսա­
կետի հետ՝ մեր կողմից ավելացնենք, որ նշված 
արդյունքին կարելի է հասնել նոր մանկավար­
ժական տեխնոլոգիայի` «Մանկավարժական 
խորհրդատվության» կառուցվածքային և գոր­
ծառութային բաղադրատարրերի իրականաց­
ման միջոցով։

Հաշվի առնելով այն հանգամանքը, որ մեր 
օրերում կրթությունը վերաճում է մի գործոնի, 
որը նպաստում է հասարակության մեջ մար­
դու դերի առավել արժևորմանը` զարգացնելով 
համակեցության, հանդուրժողականության, 
համագործակցության և արժեքային որակնե­
րը, հետևաբար այս բնագավառի հիմնախն­
դիրների շարքում առանձնապես կարևորվում 
է սովորողների բարոյա–հոգեբանական նկա­
րագրի, արժեքային համակարգի ձևավորու­
մը, որի իրականացման գործընթացում ման­
կավարժ–խորհրդատուների առաքելությունը 
լինելու է երեխայի արարքների ուղղորդումը, 
առաջացող կոնֆլիկտների կանխարգելումը, 
իսկ դրանց զարգացման պարագայում լուծման 
ուղիների հայտնաբերումը, երեխայի պահված­
քի ձևավորումը։

Роль педагогического консультирования в процессе  
преодоления воспитательных проблем

А. Задоян

В этой статье  представлены воспитательные проблемы которые возникают во время учебной 
деятельности подростков, и роль корректирующего, воспитательного консультирования для 
преодаления этих проблем. Представляются так же структура педагогического консультирования,  
модели и формы реализации этой технологии.  Цель данной статьи – отметить важность пе­
дагогического консультирования, как средство для преодоления воспитательных проблем, 
как главное условие развивания нравственных ценностей учеников в аспекте новой  системы 
образования

The role of pedagogical consultancy in process of overcoming educational problems
A. Zadoyan

In this article are presented the educational problems which appearing during the scholastic activ­
ity of teenager, and the role of correcting, educational consultancy for overcoming these problems. In 
the same way introduced the structure of pedagogical consultancy, the models and forms of realiza­
tion this technology. The purpose of given article is note the importance of pedagogical consultancy, 
as facility for overcoming of educational problems, as main condition of development of pupil’s moral 
valuables in a aspect of new system of the formation. 

Լուսինե Սարգսյան

«Համադրական բաղադրություններՆ ըստ 
բաղադրական հիմքերի շարահյուսական 
հարաբերության» թեմայի ուսուցումը

Բուհերի բանասիրական ֆակուլտետնե­
րի թեմատիկ ծրագրերում սույն թեմայի ու­
սուցումը թե՛ կարևոր է, թե՛ նաև որոշակիորեն 
խնդրահարույց, որի պատճառով էլ այն որոշա­
կի հրատապություն ունի: 

Հայ լեզվաբանության մեջ բաղադրական 
հիմքի գաղափարը շրջանառության մեջ է դրել 
Էդ. Աղայանը. նա համարում է, որ բաղադրա­
կան հիմք է համադրական բաղադրության եր­
կու մասերից յուրաքանչյուրը1։ Սակայն ածան­
ցական բաղադրությունների ածանցական 
բաղադրիչի վերաբերմամբ Էդ. Աղայանը սահ­
մանափակում է մտցնում այն պատճառաբա­
նությամբ, թե բառակազմական վերլուծության 
համար դա  գործնականորեն որևէ անհրաժեշ­
տություն չի ներկայացնում, հետևաբար ածան­
ցը բաղադրական հիմք չի կարող համարվել:

Քանի որ սույն հոդվածում բաղադրական 
հիմքերի քննությունն իրականացվում է շա­
րահյուսական հարաբերությունների հայեցա­
կետով, ապա կարևոր է դառնում ածանցը ևս 
բաղադրական հիմք համարելը, մանավանդ 
որ, ինչպես նշում է Էդ. Աղայանը, դա չի հա­
կասում բաղադրական հիմքերի` իր իսկ տված 
բնորոշմանը2։ 

«Փոխկաղապարումը մի գործողություն է, 
որով համասեռ կաղապարներից կարող են 
ստացվել տարասեռ կաղապարներ։ Նշանակում 
է` նախ որոշվում են տվյալ լեզվի համասեռ կամ 
բուն կաղապարները, ապա խոսվում է դրանց 
փոխկաղապարման միջոցների և եղանակների, 
այսինքն` տարասեռ կաղապարների մասին»3։ 
Այսպիսով` փոխկաղապարումը համասեռ կա­
ղապարների կամ համասեռ ու տարասեռ կա­
ղապարների և կամ տարասեռ կաղապարների 
ներքին համակցությունն է։ 

1  Էդ. Աղայան, Ընդհանուր և հայկական բառագիտություն, 
Երևան, 1984, էջ 245–262:
2  Նույն տեղում, էջ 246–247:
3  Տե՛ս Գ. Ջահուկյան, Շարահյուսական ուսումնասիրություն­
ներ, Երևան, 2003, էջ 8:

Բաղադրական հիմքերի շարահյուսական 
ներքին համակցությունն այլ բան չէ, եթե ոչ 
տարասեռ կաղապարների ներհյուսում՝ փոխ­
կաղապարում, ըստ որում՝ բաղադրությունը 
ծագում է շարույթից, սա էլ իր հերթին՝ նա­
խադասությունից, ինչպես՝ աստվածատուր< 
*(աստծո տված) < *(այն, որ տվել է աստված)։

Ստորոգելի–ստորոգիչ շարահյուսական 
հարաբերությանը համարժեք կազմիչներով 

բաղադրություններ

Բաղադրիչների այսպիսի հարաբերություն 
ունեն այն կազմությունները, որոնք շարույթ­
ների փոխակերպելիս վերծանվում են անել // 
ստեղծել, անել // կատարել, դառնալ, դարձնել, 
դնել, զբաղեցնել, լինել, հարուցել  վերացական 
բայերի` որպես ստորոգիչների միջոցով։ Ստո­
րոգելիի իմաստն արտահայտում է սերող հիմ­
քը, որ փակագծերում պայմանականորեն նշա­
նակում ենք «Ս» գլխատառով, իսկ ստորոգիչի 
իմաստը` բաղադրող հիմքը, որ նշանակում ենք 
«Բ» գլխատառով։ Քանի որ իմաստային վերա­
կանգնումները պայմանական բնույթ են կրում, 
դրանց համար գործածում ենք ընդունված պայ­
մանական նշանները։ Դիտարկենք հետևյալ 
օրինակները. 

համաձայնություն< *(համաձայն լինելը) > 
(համաձայն+ություն) = (Ս+Բ),

համերաշխություն< *(համերաշխ լինելը) > 
(համերաշխ+ություն) = (Ս+Բ),

ներդաշնակություն< *(ներդաշնակ լինելը) 
> (ներդաշնակ+ություն) = (Ս+Բ)։

Այս նույն կաղապարին են ենթարկվում նաև 
հետևյալ բաղադրությունները՝ ամբոխահաճու­
թյուն, անվստահություն, արմատականություն,  
գեղարարություն, գինեսամոլություն, գործակ­
ցություն, իրացնելիություն, լրտեսություն, լուծա­
րելիություն, կաշառվածություն, կառավարում, 
համբերատարություն, հանդուրժելիություն, 

հանդուրժողականություն, հանցակցություն, 
համապարփակություն, համանվագայնություն, 
համընդհանրություն, հեղաստեղծություն, մար­
տավարություն, նույնակերպություն, պատե­
հապաշտություն,  պատճառաբանվածություն, 
ռազմավարություն:

«Լինել» ստորոգչային իմաստն ունեն նաև 
անհաղորդ (ժխտականության հավելիմաստով 
*(հաղորդակից չլինելը)), իրազեկվել, որը, 
բացի «իրազեկ լինել» իմաստից, ունի նաև 
«իրազեկ դառնալ» իմաստը՝ արդեն «դառնալ» 
ստորոգչային բաղադրիչով։ Ասվածը 
վերաբերում է նաև մանրակվել, տեղեկանալ,  
տիրապետել բաղադրություններին։

Միայն «դառնալ» իմաստով «ստորոգական» 
բաղադրություններ են իգայնացում, կնացում, 
միասնացում կազմությունները։ «Դարձնել» 
ստորոգչային իմաստ կա ավերիչ, իրացնե­
լիություն, խափանիչ,  կործանիչ,  ձախողիչ, 
տապալիչ, քայքայիչ բաղադրություններում, 
որոնցից վերջին հինգ բաղադրություններում 
կա նաև «լինել» ստորոգչային զուգիմաստը։

Անել / կատարելու ստորոգչային իմաստ 
է առկա ամբողջացնել< *(ամբողջացում 
անել / կատարել), «բաշխիչ< *(բաշխում 
անող / կատարող),  խտարար< *(խտացում 
կատարող), կենտրոնարար< *(կենտրոնացում 
կատարող), մասնորդում< *(մասնորդ անել), 
մատակարար< *(հայթայթում *(մատակում) 
կատարող), մշակիչ< *(մշակում անող / 
կատարող), պաշտպան< *(պաշտպանություն 
անող / կատարող), տպիչ < *(տպում 
կատարող) բաղադրություններում։  

Անել / ստեղծելու ստորոգչային վերա­
ցական իմաստն ունեն գեղարար, կերպարար, 
հոլովարար  բաղադրություններում։

Բախումնաստեղծ բաղադրության – ստեղծ 
բաղադրող հիմքի ստորոգչային իմաստներն 
են (բախում) ստեղծող` առաջացնող,

գործարար բաղադրության –արար  բա­
ղադրող հիմքը` «ստորոգիչը», ստորոգչային 
եռիմաստություն ունի` գործարար < *(գործ 
կատարող` անող` ստեղծող), 

պաշտոնյա  բաղադրության –յա բաղադրող 
հիմքը` որպես ստորոգիչ, ունի (պաշտոն) 
զբաղեցնող վերացական իմաստը, 

սահմանակարգում բաղադրության –
կարգում «ստորոգիչն» ունի (սահման) կարգելը` 
դնելը` քաշելը վերացական իմաստները, 

վիճահարույց բաղադրության –հարույց 
«ստորոգիչը» (վեճ) հարուցող`  բարձրաց­
նող` ստեղծող` առաջացնող վերացական 
իմաստներն ունի։

Կարևոր ենք համարում ընդգծել մի նրբու­
թյուն. միևնույն բաղադրող հիմքը նույնակազմ 
բաղադրության մեջ, նայած խոսքային իրադ­
րությանը, կարող է ունենալ թե՛ վերացական, 
թե՛ նյութական իմաստ. առաջին դեպքում այն 
համարժեք է ստորոգիչի, երկրորդ դեպքում` 
խնդրառու բայի իմաստին: Այսպես` գրավադ­
րել բաղադրությունը «կյանքը գրավադրել» 
շարույթի մեջ ստորոգելի + ստորոգիչ կաղա­
պարային կազմություն է, մինչդեռ ֆինանսա­
վարկային գործառնության ոլորտում նույն 
գրավադրել բաղադրության –դրել բաղադ­
րող հիմքը (=գրավ դնել` բուն իմաստով) հա­
մարժեք է ոչ թե ստորոգիչի վերացական, այլ 
խնդրառու բայի նյութական իմաստին: Կար­
ծում ենք` սխալված չենք լինի, եթե ասենք, որ 
այսպիսի դեպքերում բաղադրության բաղադ­
րիչների շարահյուսական իմաստն առհասա­
րակ որոշելի է այդ բաղադրության` բուն թե 
փոխաբերական իմաստով գործածվելու իսկու­
թյամբ: Քանի որ այդ կարգի մեկ–երկու բառ 
մենք վերցրել ենք տնտեսագիտության ոլոր­
տից, ուստի համապատասխան տեղում դրանք 
քննում ենք որպես ուղիղ խնդրի և խնդրառու 
բայի կապակցությանը համարժեք կաղապա­
րային միացություն։

Ենթակա–ենթակառու շարահյուսական 
հարաբերությանը համարժեք կազմիչներով 

բաղադրություններ

Մեր օրինակներում միայն երեք այդպիսի 
բաղադրություն կա, որոնք են՝

պարտագրվել<*(պարտքը գրվել) > 
(պարտա+գրվել) = (Ս+Բ),

տիրաշնորհ<*(տիրոջ շնորհած) > 
(տիրա+շնորհ) = (Ս+Բ),

տիրատուր<*(տիրոջ տված)> (տիրա+տուր) 
= (Ս+Բ):

Վերջին երկու օրինակում ունենք դերբայի՝ 
սեռականով ենթակա լրացումներին համար­
ժեք դրսևորումներ։

Որոշիչ–որոշյալ շարահյուսական 
հարաբերությանը համարժեք կազմիչներով 

բաղադրություններ 

Ներկայացնենք այս կարգի մի քանի 
համաբնույթ կաղապարներ և բերենք այդ 
բաղադրությունների ցանկը։ 

բռնատիրություն< *(բռնի ( = բռնության 
վրա հիմնված) տերություն)» (բռնա + 
տիրություն) = (Ս+Բ),

երկընտրանք< *(երկու ընտրանք) > 
(երկ+ընտրանք) = (Ս+Բ),

կառուցվածք< *(կառուցված (բան)) > 
(կառուցված+ք) = (Ս+Բ)։

Ահավասիկ նշված կաղապարով արտա­
հայտվող բաղադրությունների ցանկը.  ամրա­
տիպ, արգելավաճառք, բռնակարգ, բոլորածիր, 
գերբնազոր, գեղահարդարանք, երիտպատ­
մաբան, ընտրյալ, ընտրազանգված, ընտրա­
նի, թվապնակ, թվախտապնակ, լիաձախողում, 
լրավճար,  խստակարգ,  կարծրատիպ, կեղծա­
զատություն, կեղծիշխանություն, կենսադիտակ, 
կեղծերկրաչափ,  համացանց, հավաստագիր, 
հանրախանութ, հավելուրդ,  հեռահաղորդակ­
ցություն, հոլովակ, ճեպամրցաշար, ճեպածա­
նուցում, մանրամթնոլորտ, մանրամիջավայր, 
մանրաբուրգ, մանրախուզարկություն, ման­
րահեղաշրջում, մանրաքանդակ, մանրասարի, 
մանրակ, մանրակառավար, մանրառոբոտ,  
մանրակայան, մանրավարկային, մանրա­
հեռուստացույց, մենատեր, մուլտապատում, 
ներունակորեն, նորամբոխահաճություն, նո­
րեվրասիականություն, նորմանթաշովներ, 
նորստալինականներ, նորներոնականություն, 
նորդասական, շնորհանդես, պակասուրդ,  
սարսապատում, ստվերախումբ, վարչակարգ, 
վիթխարազոր, տարանցում,  տարակառուց­
վածք, սեղմապնակ:

Որոշիչ–որոշյալ հարաբերությամբ բաղադ­
րություններում առկա են նաև բաղադրող + սե­

րող բաղադրական հիմքերով միացություններ, 
որոնք իրենց թվաքանակով զիջում են սերող + 
բաղադրող հիմքերով կաղապարային միացու­
թյուններին: Ահավասիկ (Բ+Ս) կաղապարով 
բաղադրությունների շարքը`

գերընտրատարածք<*(համապարփակ 
ընտրատարածք) > (գեր + ընտրատարածք)   
= (Բ+Ս),

գերազնուհի< *(չափազանց ազնվական 
(կին)) > (գեր+ազնուհի) = (Բ+Ս),

գերխնդիր<*(չափազանց  բարդ խնդիր) > 
(գեր+խնդիր) = (Բ+Ս),

գերմիավորում<*(չափազանց մեծ 
միավորում) > (գեր+միավորում) = (Բ+Ս),

գերքանակատիպ<*(չափազանց մեծ 
քանակատիպ)> (գեր+քանակատիպ) =(Բ+Ս),

գերտնտեսություն<*(չափազանց մեծ 
տնտեսություն) > (գեր+տնտեսություն) =(Բ+Ս),

գերզեղծարարություն< *(չափազանց  
մեծ (չափից ավելի) զեղծարարություն) 
»(գեր+զեղծարարություն) = (Բ+Ս)։

համավիճակ< *(նույնական վիճակ) > 
(համա+վիճակ) = (Բ+Ս),

համամիավորում< *(համընդհանուր 
միավորում) > (համա+միավորում) = (Բ+Ս),

նախաքայլ< *(սկզբնական քայլ) > 
(նախա+քայլ) = (Բ+Ս)։

Դիտարկումը ցույց է տալիս, որ (Ս+Բ) 
հիմքային կազմիչներով բաղադրություններից 
մի քանիսը մեկնաբանվում են, այսպես 
կոչված, եղանակային բայերով, օրինակ՝

այլախոհ< *(այլ խոհ (ունեցող)) > 
(այլա+խոհ) = (Ս+Բ),

մեծաթափ< *(մեծ թափ (ունեցող)) > 
(մեծա+թափ) = (Ս+Բ),

սինքաղաքակիրթ < *(սին (=կեղծ) 
քաղաքակիրթ (եղող)) > (սին+քաղաքակիրթ) 
= (Ս+Բ)։

Հատկացուցիչ–հատկացյալ շարահյուսական 
հարաբերությանը համարժեք կազմիչներով 

բաղադրություններ

Հատկացուցիչ – հատկացյալ շարահյուսա­
կան հարաբերությանը համարժեք կազմիչ­
ներով բաղադրությունները գերազանցապես 
ձևավորված են Ս+Բ հիմքային կաղապարով: 

Օրինակ՝  աշխարհաքաղաքացի< *(աշխար­
հի քաղաքացի) > (աշխարհա+քաղաքա­
ցի) = (Ս+Բ), գրասենյակ< *(գրելու սենյակ) > 
(գրա+սենյակ) = (Ս+Բ):

Հազվադեպ հանդիպում են  Բ+Ս կաղա­
պարով` պարունակ< *(պարփակելու ունակ) > 
(պար+ունակ) = (Բ+Ս)։

Ստորև բերում ենք հատկացուցիչ – 
հատկացյալ շարահյուսական հարաբերու­
թյանը համարժեք կազմիչներով բաղա­
դրությունների ցանկը.

աշխարհաքաղաքացի, անձնիրավապաշտ­
պան, անվահեծան, ալեփոխարկիչ, առևտրա­
միջնորդ, արժույթ, ավտոգործարարություն, 
ավտոգործարար, բախումնաբանություն, բաժ­
նեմաս, գեներալակազմ, գործարարություն,  
դակաժապավեն, դիմադրաչափ, դիմադրա­
տարր,  դրամատեր, եվրատարածաշրջան, 
երևութաբանություն, լիազորավայր, լուսանցք, 
լրատվաշուկա, ծագումնաբանություն, կար­
գանուն, կինոգիտություն, կապուղի, կառա­
վարիչ, կիզակետ, հանրաբանություն, հո­
գեճարտարություն, հեռուստակողոպուտ, 
հանցազոհաբանություն, ձևաչափ, մարդավա­
ճառք, մանրաքանդակագործ, մարզասարք, 
մաքսատուրք, մասնորդ, շուկայագիտություն, 
շուկայավարություն, որականիշ, պատգամա­
վորանիստ, պարտագիր, ջերմադիմադրա­
տարր, ռադիոտեղորոշում,  ռադիոմանրակ, 
սակագին, սակագործարար, սովետաբա­
նություն, սեռիրավազորություն, սեռահավա­
սարություն, վարկանիշ,  վարկաչափ, վար­
չություն, վաճառամիջնորդ, տարածաշրջան, 
տիեզերաքաղաքացի, տեսարան, տիրաձիր, 
տեսացանց, տիրածավալում, ցանցահեն:

Խնդիր–խնդրառու շարահյուսական 
հարաբերությանը համարժեք կազմիչներով 

բաղադրություններ 

Խնդիր – խնդրառու շարահյուսական 
հարաբերությանը համարժեք կազմիչնե­
րով բաղադրությունները բաժանվում են 
երկու խմբի՝ ա) ուղիղ խնդիր – խնդրառու, բ) 
անուղղակի խնդիր – խնդրառու կազմիչներով 
բաղադրություններ։

ա) Ուղիղ խնդիր–խնդրառու
Այս կաղապարը ներկայացնող քննության 

ենթակա բոլոր բառերն ունեն (Ս+Բ) 
հիմքային շարադասություն։ Ահա նշված 
հարաբերությամբ բաղադրությունների 
փոխկաղապարման մեկ–երկու օրինակ. 

պատկերամուտ < *(պատկեր մտցնելը) > 
(պատկերա + մուտ) = (Ս+Բ),

վախճանատեսություն<*( (աշխարհի) 
վախճանը տեսնելը) > (վախճանա +    
տեսություն) = (Ս+Բ)։

Ստորև բերվում է նշված կաղապարով 
բաղադրությունների ամբողջական 
ցանկը.  ավանդատու, ավանդադրել, բաժնե­
տիրում, գրավադրություն,գրավընկալ,դրամա­
բեր,դրամափոխ, դրամատու, դրամաշնորհ, 
դրամագետ, եվրիմաց, ընծայատու,  ինքնա­
մարում,  ինքնավարժանք, ինքնաթողարկում, 
կաշառում,  կաշառակեր, կաշառակերություն, 
կենդանապատճենում,  կինոգետ,  հանդիսա­
վար, հաշվեստուգում, հաշվեստուգիչ, հողա­
հարթ, մարդապատճենում,  նվիրատու, պար­
տագրել,  պարտագրում,  պատկերամուտ,   
ջազորդ,  ջերմընկալիչ,  վարկանշում,  վախ­
ճանատեսություն,   վարկատու,  ցուցավար:

բ) Անուղղակի խնդիր–խնդրառուներ
Քաղված օրինակները բաղադրված են 

միայն սերող + բաղադրող հիմքային կաղա­
պարով: Սերող հիմքերը համարժեք են հանգ­
ման, միջոցի, անջատման, ներգործման, փո­
խարկման անուղղակի խնդիրներին: Միայն 
մեկ օրինակում ոչ թե սերող, այլ բաղադրող 
հիմքն է համարժեք ներգործման կամ մի­
ջոցի անուղղակի խնդրին (լիազոր< *(լի (< 
*(լցված)) զորությամբ))։ Դիտարկենք հետևյալ 
օրինակները. 

ամբոխահաճ< *(ամբոխին հաճո / 
հաճելի / հաճոյացող) > (ամբոխա + հաճ) = 
(Ս+Բ). «ամբոխին» — հանգման անուղղակի 
խնդիր,

բառաճպարարություն< *(բառե­
րով աճպարարություն (անելը)) > 
(բառ+աճպարարություն) = (Ս+Բ). «բառերով» 
— միջոցի անուղղակի խնդիր,

բարդութավորվել< *(բարդույթով լցվել) > 

(բարդութ+ավորվել) = (Ս+Բ). «բարդույթով» — 
միջոցի անուղղակի խնդիր,

գունաքողարկում< *(գույնով քողարկելը) 
> (գունա+քողարկում) = (Ս+Բ). «գույնով» – 
միջոցի անուղղակի խնդիր,

զինագրավել< *(զենքով գրավել) > 
(զինա+գրավել) = (Ս+Բ). «զենքով» – միջոցի 
անուղղակի խնդիր,

լիազոր< *(լի (< *(լցված)) զորությամբ) 
> (լիա+զոր) = (Ս+Բ). «զորությամբ» – 
համատեղում է ներգործման և միջոցի 
անուղղակի խնդիրների իմաստները, 

կառուցաբաժան< *(կառույցների 
բաժանող) > (կառուցա+բաժան) = 
(Ս+Բ). «կառույցների» – փոխարկման 
անուղղակի խնդիր,

կառուցաբաժանում< *(կառույցների 
բաժանելը) > (կառուցա+բաժանում) = 
(Ս+Բ). «կառույցների» – փոխարկման 
անուղղակի խնդիր,   

կլանանպաստ< *(կլանին նպաստող) 
> (կլանա+նպաստ) = (Ս+Բ). «կլանին» – 
հանգման անուղղակի խնդիր,

մենաշնորհ< *(շնորհված մեկին) > 
(մենա+շնորհ) = (Ս+Բ). «մեկին» – հանգման 
անուղղակի խնդիր,

մենաշնորհում< *(մեկին շնորհելը) 
> (մենա+շնորհում) = (Ս+Բ). «մեկին» – 
հանգման անուղղակի խնդիր,

շփումնազուրկ< *(շփում(ներ)ից 
զուրկ / զրկված) > (շփումնա+զուրկ) = 
(Ս+Բ). «շփում(ներ)ից» – ներգործման 
անուղղակի խնդիր,

ունեզրկում< *(ունեցվածքից զրկելը) > 
(ունե+զրկում) = (Ս+Բ). «ունեցվածքից» – 
անջատման անուղղակի խնդիր,

օրինախույս< *(օրենքից խուսափող՝ խույս 
տվող) > (օրինա+խույս) = (Ս+Բ). «օրենքից» – 
անջատման անուղղակի խնդիր։

–Ելի բաղադրող հիմքով հանդուրժելի 
բառը մեկնաբանվում է որպես «հանդուրժման 
ենթակա» – հանգման անուղղակի խնդիր, 
նաև՝ լուծարելի «լուծարման ենթակա»։

–Ական,  –ային, –յա բաղադրող հիմքերով՝ 
վերջածանցներով, բազմաթիվ բառեր ունեն, 

տվյալ երևույթին հատուկ» իմաստը, որտեղ 
«երևույթին» համապատասխան բառաձևային 
արժեքներն ունեն հանգման անուղղակի 
խնդրի շարահյուսական համարժեքություն։ 
Ինչպես`դրամական <* (դրամին 
հատուկ՝ վերաբերող) > (դրամ+ական) = 
(Ս+Բ). «դրամին» – հանգման անուղղակի 
խնդիր։

Ստորև ներկայացնում ենք նշված 
բաղադրիչներով միացությունների ցանկը. ար­
մատական, ատենական,  աշխարհաքաղաքա­
ցիական, առևտրական, ավանդապահական, 
անդրերկրյա, բաժային, գեղարարական, գոր­
ծարարական, դրամական, դրամահարկային, 
երիտքաղաքացիական, ենթաբաժային, իրա­
զեկային, լուսատարրային,  խմբակցային, կա­
ռուցողական, կլանատոհմային,  կանխաբա­
նական, կիսօրինական, հաստատութենական,  
հանդուրժողական, համաթրքիսլամական, հա­
վաստագրային, հարկային, հետդրամատվա­
կան, հետնպաստային, հետդրամաշնորհային, 
հետընծայական, հեղաստեղծական, մասնոր­
դական, մարմնավորչական, մենաշնորհային, 
միավորական, մանրածրագրային, մանրա­
վարկային,  միջնորդական, նորկայսերական, 
շուկայավարական, շուկայագիտական, պար­
տագրային, սահմանակարգային, վարկար­
ժութային, վարկատվական, վարկանշային, 
վախճանատեսական, վիպերգական, տիեզե­
րաքաղաքացիական, փոխլրացական:

Պարագա–պարագառու շարահյուսական 
հարաբերությանը համարժեք կազմիչներով 

բաղադրություններ

Պարագա–պարագառու շարահյուսական 
հարաբերությանը համարժեք կազմիչներով 
բաղադրություններն արտահայտվում են թե՛ 
Բ+Ս, թե՛ Ս+Բ հիմքային կաղապարներ: Բա­
ղադրությունների հիմքերը համարժեք են 
տեղի, ձևի, ձևի ու միասնության, չափ ու քա­
նակի, հիմունքի, զիջման, ընդհանրական պա­
րագաներին: Պարագայական իմաստ կարող 
են արտահայտել ինչպես սերող, այնպես էլ 
բաղադրող հիմքերը: Նկատի ունենալով պա­
րագայական հարաբերությամբ կազմություն­
ների տարաբնույթ գործառույթները` փորձենք 

կատարել դիտարկվող շարահյուսական հա­
րաբերությամբ բաղադրությունների բազ­
մաստիճան դասակարգում` ըստ բաղադ­
րական հիմքերի շարադասության, ըստ այդ 

հիմքերով ունեցած պարագայական հարա­
բերության բնույթի և ըստ պարագաների 
տեսակների` ներկայացնելով դրանք համա­
պատասխան աղյուսակներով։ 

Աղյուսակ 1

Սերող հիմք + բաղադրող հիմք  
կաղապարով բաղադրություններ

Բաղադրող հիմք + սերող հիմք կաղապարով 
բաղադրություններ

բռնահուշակորույս, դյուրասպառ, 
ընտրովի, լիաձախ,  հեղաստեղծում, 
հեղաստեղծություն, հեղաստեղծ, 
ճեպամասնավորեցում, ճեպածանուցում, 
սաստկաձախ

արտագաղթ, արտաշիրմում, գերազգային, 
գերհմուտ, գերջերմացում, գերկայուն, գերձախ, 
հակաեսակենտրոն, հակամբոխահաճ, 
համախմբում, ներդրող, ներդրում, 
ներդրավորում, ներանցում, ներառում, 
ներգրավում, վերամիավորում, փոխլրաց, 
փոխլրացական, փոխշահավետ, փոխներառում

Բաղադրական հիմքերի շարադասական հարաբերությունը
Ինչպես երևում է աղյուսակից, բաղադրող + 

սերող հիմքային կաղապար ունեն բոլոր նախա­
ծանցավոր բաղադրությունները: Նկատենք, որ 
բաղադրություններում պարագայական բեռն­
վածությունը հենց նախածանցների վրա է:

Ի տարբերություն նախորդ ենթավեր­
նագրերի ձևակերպման` այս հատվածի վեր­
նագրային ձևակերպումը ոչ թե երկկողմանի 
(պարագա–պարագառու), այլ միաբևեռ ուղղ­
վածություն ունի (պարագայական հարաբե­
րություն): Այդ հանգամանքը պայմանավոր­
ված է նրանով, որ բերված օրինակներում 

ունենք նաև կապական կառույցներին հա­
մարժեք բաղադրություններ, որոնց բաղադ­
րիչներից ոչ մեկը առանձնաբար պարագա 
կամ պարագառու չէ. կապն ու կապվող բառը, 
հասկանալի է, միասնաբար են արտահայտում 
պարագայական իմաստ: Այդ է պատճառը, 
որ բաղադրությունները, ըստ բաղադրական 
հիմքերի ունեցած շարահյուսական հարա­
բերությունների, դասակարգում ենք երկու 
ենթախմբով` ըստ պարագա–պարագառու և 
կապ–կապվող բառ պարագայական հարաբե­
րությունների: Այսպես` 

Աղյուսակ 2

Պարագա–պարագառու բաղադրական 
հարաբերությամբ բաղադրություններ

Կապ–կապվող բառ բաղադրական 
հարաբերությամբ բաղադրություններ

արտագաղթ, արտաշիրմում, բռնահուշակորույս, 
գերազգային, գերհմուտ, գերջերմացում, գերկա­
յուն, գերձախ, դյուրասպառ, լիաձախ, համախմբում, 
հեղաստեղծում, հեղաստեղծություն, հեղաստեղծ, ճե­
պամասնավորեցում, ճեպածանուցում,  ներանցում, 
ներառում, ներգրավում, ներդրում, ներդրավորում, 
ներդրող, սաստկաձախ, վերամիավորում, փոխլրաց, 
փոխլրացական, փոխշահավետ, փոխներառում:

ընտրովի (=ըստ ընտրության)
հակաեսակենտրոն 

(=եսակենտրոնին հակառակ)
հակամբոխահաճ 

(=ամբոխահաճին հակառակ)

Բաղադրությունների` ըստ բաղադրական հիմքերի պարագայական հարաբերության բնույթը

Ներկայացնենք բաղադրական հիմքերում արտացոլված պարագայական իմաստները 
հետևյալ աղյուսակով.

Բաղադրությունների պարագայական 
իմաստակազմությունը` ըստ հիմքերի ներքին 
համակցության  

Մեկական օրինակով ներկայացնենք 
բաղադրական հիմքերի փոխկաղապարային 
պայմանավորվածությունը։ 

Արտագաղթ< *(գաղթ դեպի դուրս) > 
(արտա+գաղթ) = (Բ+Ս). «դեպի դուրս» – տեղի 
պարագա։

Գերհմուտ< *(չափազանց հմուտ) > 
(գեր+հմուտ) = (Բ+Ս). «չափազանց» – չափ ու 
աստիճանի պարագա։

Դյուրասպառ< *(դյուր սպառվող) > 
(դյուրա+սպառ) = (Ս+Բ). «դյուր» – ձևի պա­
րագա։

Ընտրովի< *(ըստ ընտրության) > 
(ընտր+ովի) = (Ս+Բ). «ըստ ընտրության» – 
հիմունքի պարագա։

Հակամբոխահաճ< *(հակառակ ամբո­
խահաճության(ը)) > (հակ+ամբոխահաճ) = 
(Բ+Ս). «հակառակ ամբոխահաճության(ը)» – 
զիջման պարագա։

Վերամիավորում< *(վերստին միավորելը) 
> (վերա+միավորում) = (Բ+Ս). «վերստին» 
– ընդհանրական պարագա (համատեղում է 
ժամանակի, ձևի և չափի իմաստները)։ 

Փոխշահավետ< *(փոխադարձաբար 
շահավետ) > (փոխ+շահավետ) = 
(Բ+Ս). «փոխադարձաբար» – ձևի ու 
միասնության պարագա։

Տրամաբանական տարամեկնություն 
համատեղող կազմիչներով 

բաղադրություններ
Բնութագրելով սերող և բաղադրող հիմքե­

րը՝ Էդ. Աղայանը նշում է նաև միևնույն բաղադ­
րության ներսում բաղադրական հիմքերի զու­
գահեռ մեկնության հնարավորության մասին4։ 
Մեր քննած բաղադրություններում ևս քիչ չեն 
դեպքերը, որոնցում առկա է տարամեկնության 
հնարավորություն։ Դիտարկենք այդպիսի 
մի քանի օրինակ` նկատելով, որ դրանցում 
բաղադրական հիմքերի տարամեկնության 
կամ զուգամեկնության առավել մեծ  
հնարավորություն են տալիս, ինչպես և 
սպասելի էր (այս մասին ևս ժամանակին 

4  Էդ. Աղայան, նշվ. աշխատ., էջ 247–250:

նկատել է Էդ.  Աղայանը)5, ածանցավոր 
(ներառյալ բարդածանց) բաղադրությունները։ 

Անվստահություն< 1. *(ան(= զրո) + 
վստահություն). որոշիչ–որոշյալ (Բ+Ս),

< 2. *(անվստահ + ություն) < *(վստահ 
չլինելը). ստորոգելի–ստորոգիչ (Ս+Բ)։

Բարդութավորվել< 1. *(բարդույթ ձեռք 
բերել). ուղիղ խնդիր–խնդրառու (Ս+Բ),   

< 2. *(բարդույթով լցվել). միջոցի 
անուղղակի խնդիր–խնդրառու (Ս+Բ)։

Բոլորածիր< 1. *(բոլոր(վ)ած ծիր). որոշիչ–
որոշյալ (Ս+Բ),

< 2. *(ծիրը բոլորած). ուղիղ խնդիր–
խնդրառու (Ս+Բ)։

Գինեսամոլություն< 1. *(գինեսի մոլուցք/
մոլություն). հատկացուցիչ–հատկացյալ (Ս+Բ),

< 2. *(գինեսամոլ լինելը). ստորոգելի–
ստորոգիչ (Ս+Բ)։

Համախմբում< 1. *(լիովին / միասնաբար 
խմբելը). ձևի և միասնության պարագա–
պարագառու (Բ+Ս),

< 2. *(համախումբ  դարձնելը). ստորոգելի–
ստորոգիչ (Ս+Բ)։

Համապարփակություն< 1. *(համատարած 
պարփակվածություն). որոշիչ–որոշյալ (Բ+Ս),

< 2. *(համապարփակ լինելը), ստորոգելի–
ստորոգիչ (Ս+Բ)։

Համընդհանրացում< 1. *(լիակատար 
ընդհանրացում). որոշիչ–որոշյալ (Բ+Ս),

< 2. *(համընդհանուր 
դառնալը). ստորոգելի–ստորոգիչ (Ս+Բ)։

Ճեպածանուցում< 1. *(ճեպով 
ծանուցում). որոշիչ–որոշյալ (Ս+Բ),

< 2. *(ճեպով ծանուցելը). ընդհանրական 
(ձևի, ժամանակի, աստիճանի 
իմաստների համատեղմամբ) պարագա–
պարագառու (Ս+Բ)։

Մարդաշխարհ < 1. *(մարդկային 
աշխարհ). որոշիչ–որոշյալ (Ս+Բ),

< 2. *(մարդկանց 
աշխարհ). հատկացուցիչ–հատկացյալ (Ս+Բ)։

Վարչակարգորեն< 1. *(վարչակարգի 
ձևով). հատկացուցիչ–հատկացյալ (Ս+Բ),

< 2. *(վարչակարգի նման). ձևի պարագա 
(կապվող բառ + կապ կաղապարին 
համարժեք կառույց), 

< 3. *(ըստ վարչակարգի). հիմունքի 

5  Էդ. Աղայան, նույն տեղում:

Изучение темы "Синтетические сложные слова с точки  
зрения синтаксических отношений составных основ"

Л. Саргсян

В данной статье анализируются аналитические основы с позиции синтаксических связей… 
Сделанные наблюдения подсказывают, что с точки зрения смыслообразования армянский язык 
продуктивен не только возможностями новообразований, но и способностью параллельных 
трактовок аналитических основ компонентов. Этим обстаятельством обусловлен наш методи­
ческий подход к совмещению аналитических основ и компонентов в взаимомоделированных 
проявлениях. 

The study of the theme “Synthetic structures according to the  
relations of the syntactic bases”

L. Sargsyan

The article is devoted to the study of complex bases from the point of view of syntactic relations. The 
observations reveal that the Armenian laguage is productive not only for neologisms, but also for the 
possibility of parallel formation of complex bases of similar formations. Our methodological approach 
is conditioned by the compatibility of complex bases and structures patternal deductions. 

պարագա (կապ+կապվող բառ  կաղապարին 
համարժեք կառույց)։  

Փոխներառում< 1. *(փոխադարձաբար 
ներառելը` ընդգրկելը). ձևի և միասնության 
պարագա–պարագառու (Բ+Ս),

<  2. *(փոխադարձ ընդգրկում), որոշիչ–
որոշյալ (Բ+Ս)։

Այն, որ նոր իմաստներ արտահայտելու 
համար հայերենը բառակազմական մեծ հնա­
րավորություն ունի, հայտնի ճշմարտություն է: 

Սույն հոդվածում կատարված դիտարկումնե­
րը հուշում են, որ նոր իմաստակազմության 
համար հայերենը կենսունակ է ոչ միայն իր 
նորակազմության հնարավորությամբ, այլև 
նույնակազմ բաղադրությունների բաղադրա­
կան հիմքերի զուգահեռ մեկնության ներու­
նակությամբ: Հատկապես այս հանգամանքով 
է պայմանավորված մեր` բաղադրական հիմ­
քերի ու բաղադրիչների փոխկաղապարային 
արտածումների համատեղման մեթոդական 
մոտեցումը:

Վարդան Եղիազարյան

Միջնադարյան հայրենների  
ուսուցումը բուհում

Ամեն մի ժողովուրդ իր պատմության ըն­
թացքում ստեղծում է այնպիսի արժեքներ, 
որոնք իր հոգևոր նկարագրի ճշմարիտ արտա­
հայտությունն են:

Հայ միջնադարյան հայրեններում հաճախ 
հանդիպում է Կտրիճ–մանուկ քնարական հե­
րոսը, որը սերտ առնչություններ ունի տաղեր­
գության հետ, ուստի անհրաժեշտ ենք գտնում 
անդրադառնալու բուհում դրա ուսուցման կար­
ևորությանը: Թեմայի ուսուցումը կարելի է սկ­
սել հայրենների և դրանց հեղինակի մասին 
բանասիրության մեջ եղած տարբեր տեսա­
կետների ներկայացմամբ:

Մեր միջնադարյան գրական անդաստա­
նում կան երեք մեծեր՝ Գրիգոր Նարեկացի, 
Նահապետ Քուչակ և Սայաթ–Նովա: Նրանցից 
Նահապետ Քուչակն իր ամբողջ մեծությամբ 
երևան հանվեց միայն Ա.  Չոպանյանի1 շնոր­
հիվ՝ գրավելով մեր ազգային պանթեոնի ամե­
նավսեմ բարձունքներից մեկը:

Մինչև Չոպանյանը Արիստակես Վարդա­
պետ Տևկանցը դեռ 1882 թ.  իր «Հայերք, մե­
ղեդիք, տաղք և երգ» գրքի մեջ հրատարակել 
էր Քուչակի հայրեններից: Սակայն, ինչպես 
նրանք, այնպես էլ խնդրին այս կամ այն հայե­
ցակետերից անդրադարձած ուսումնասիրող­
ները Նահապետ Քուչակի անձնավորության և 
ապրած ժամանակի մասին լիարժեք տեղեկու­
թյուններ չեն հաղորդում:

Գիտնականների մի խումբ, ինչպես հայտ­
նի է, չընդունեց, որ Քուչակը հայրենների հե­
ղինակ է: Մ. Աբեղյանն իր «Հին գուսանական 
ժողովրդական երգեր» աշխատության մեջ այն 
տեսակետն է հայտնում, թե հայրենները մի 
մարդու ստեղծագործություններ չեն, որ դրանք 
ստեղծվել են գուսանների կողմից և ժողովրդի 
մեջ տարածվելով՝ գոյացել են տարբերակներ՝ 

1   Ա.  Չոպանեան, Նահապետ Քուչակի դիւանը, Փարիզ, 
1902:

հասնելով մինչև մեր օրերը: Այս տեսակետը 
կիսում է նաև Ասատուր Մնացականյանը2:

Ընդունելով աբեղյանական տեսակետը՝ 
մենք, այսուհանդերձ, պնդում ենք, որ քուչա­
կյան հայրենները անհատական բնույթ ունեն: 
16–րդ դարում ապրել և ստեղծագործել է մեծ 
բանաստեղծ Նահապետ Քուչակը: Նա գրել 
է հայրեններ, որոնք հայ և համաշխարհային 
գրականության գոհարներից են: Նրա բանաս­
տեղծությունները շատ են սիրվել ժողովրդի 
կողմից և մեծ տարածում գտել՝ վերածվելով 
երգերի՝ իրենց տարբերակներով: Քուչակյան 
հայրենները ժողովրդական–գուսանական եր­
գերի հետ շփոթելու պատճառ է դարձել նրա 
ստեղծագործությունների շեշտված, խոր ժո­
ղովրդայնությունը: Ներկա հոդվածում հայրեն­
ներն ու գուսանական երգերը ներկայացվում 
են ընդհանուր բաժնի մեջ, ինչպես այդ արել 
է Աս. Մնացականյանը՝ ընդսմին առանձնակի 
դիտարկելով հայրենները՝ իբրև յուրատեսակ 
ստեղծագործություններ: Քուչակյան հայրեն­
ների ներքին գեղեցկությունը տեսել են ռուս և 
եվրոպացի շատ անվանի գիտնականներ՝ ան­
գամ ընդգծելով դրանց ժողովրդական ոգին 
և շունչը: Նա իր զգացումների արտահայտու­
թյան մեջ անկախ է և ավելի մոտ է փողոցի 
ամբոխին, քան պալատական սանդուղքներին: 
Նրա ձայնը հնչում է ոչ թե «աշխարհի հզորնե­
րի» համար, այլ ժողովրդական հավաքույթնե­
րի մեջ: «Միակ Սուլթանը, որի առջև Քուչակը 
գլուխ ծռեց, դա իր հավիտենական և ամենա­
զոր դիցուհին եղավ՝ Սերը»3:

Անչափ կարևոր է հայրենների առաջաց­
ման հարցը, որը հուզել է այս ժանրով զբաղ­
վողներից յուրաքանչյուրին:

Այն գիտականորեն լուսաբանել է Մ.  Աբե­
ղյանը իր՝ «Հին գուսանական ժողովրդական 

2  Ա. Մնացականյան, Հայկական միջնադարյան ժողովրդա­
կան երգեր, Ներածություն, Երևան, 1956:
3  Տե՛ս Աս. Մնացականյան, Հայրեններ, Երևան, 1995:

երգեր» մենագրության մեջ: Ինչպես ժողովր­
դական էպոսի մասին, այնպես էլ ժողովրդա­
կան քնարական բանաստեղծության վերաբե­
րյալ Աբեղյանը զարգացրել է մի տեսություն, 
ըստ որի, թե՛ «Սասնա ծռերը», թե՛ հայրենները 
ձևավորվել  են նախ և առաջ հայոց բարձր ազն­
վականության միջավայրում, նախարարական 
հայտնի տներում: Ընդ որում՝ թե՛ էպիկական 
և թե՛ քնարական այդ ստեղծագործություննե­
րի հեղինակներն ու կատարողները եղել են 
պրոֆեսիոնալ գուսանները: Հետագայում, ըստ 
Աբեղյանի, այս երգերն ու վեպերը դուրս են 
եկել ազնվականական նեղ շրջանակներից, 
ապարանքներից ու ամրոցներից և մտել ժո­
ղովրդական լայն խավերի մեջ: Այսպես նրանք 
ժողովրդականացել են, նույնիսկ ձեռք են բերել 
ժողովրդական բնույթ՝ շատ եզրերով կորցնե­
լով իրենց նախնական նկարագիրը: Ինչ վերա­
բերում է հատկապես հայրեններին, Աբեղյանը 
դրանց զարգացման առաջին շրջանը կապում 
է Բագրատունյաց, Արծրունյաց և 10–11–րդ դա­
րերում գոյություն ունեցած մյուս հայկական 
թագավորությունների ու իշխանական տների 
ծաղկուն շրջանի հետ4: Գուսանը հայ ազնվա­
կանների ու պարոնների ուրախ ու ճոխ կենցա­
ղավարության, խնջույքների անբաժան մաս­
նակիցն է եղել՝ իր արվեստով սպասավորելով 
նրանց: Այսպիսով՝ ակնհայտ է, որ հայրեն բա­
նաստեղծության առաջին ստեղծողները եղել 
են մասնագետ գուսանները, որոնց մասին հի­
շատակություններ կան դեռևս Փ. Բուզանդի և 
Մ. Խորենացու պատմագրքերում: Այդ գուսան­
ները գործում են նաև «Սասնա ծռեր» էպոսում:

Ըստ Աբեղյանի՝ հայրենները հորինվել են 
բերանացի և կոչվել են նաև «հայրէն վասն ու­
րախութեան»5:

Ո՞վ է հայրենների քնարական հերոսը, այն 
տիպար–հերոսը, ում շուրջ հյուսվել են այս խո­
րախորհուրդ ու նուրբ երգերը:

Ահա դրանցից մեկը.  այստեղ ժողովրդա­
կան պարզ անմիջականությամբ պատկերված 
է «Թուխ մանուկի» ու «վարի լեռնէն ի վար» 

4  Վ.  Բրյուսով, Հայաստանի և հայ կուլտուրայի մասին, 
Երևան, 1967, էջ 94:
5  Մ.  Աբեղյան, Հին գուսանական ժողովրդական երգեր, 
Երկեր, հ. Բ, Երևան, 1967, էջ 157–222:

իջնող ջրի երկխոսությունը: Մանուկը բարձր 
ձյունապատ լեռներից եկող, «պաղուկ ջրի­
կով» լվանում է ձեռքերն ու երեսը, ապա զրու­
ցում «պաղ ու անուշիկ ջրիկի» հետ, որ գնում 
է այն գեղեցիկ սիրո այգին, որտեղ «պուլպուլն 
քաղցր եղանակէ»: Երգի հատկապես վերջին 
տողերում սիրո հրաշալի պատկեր կա. 
�� Ջուր, դուն ո՞ր աղբիւր կ՛երթաս, իմ պաղո՛ւկ 

ջըրիկ անուշիկ:
�� Ես ի յայն աղբիւրն երթամ, որ գայ քո եարն 

ջուր խմէ, 
�� Դեմ գընամ դունչըն պագնեմ, սիրովըն հա­

պա գինանամ6:
Սիրուհու՝ շաքարից քաղցր շրթունքները և 

լուսնից էլ գեղեցիկ երեսը համբուրելու ինչպի­
սի՜ զորավոր ցանկություն կա մի ուրիշ հայրե­
նում. 
�� Սիրեմ զայդ սիրուն երեսդ, որ լուսին ի 

մօտն է գերի,
Պագնեմ զայդ բարուկ պըռկունդք, որ շէ­

քերն ի մօտն է լեղի,
Թուխ աչքդ ու կամար ունքերըդ քան ըզծով 

կու զարնէ ալի, 
Բերնիկդ է շիշ նըման, որ վարդին ջըրովն 

է ի լի7:
Հայրենների մեջ անհագ է սիրո ծարա­

վը. երիտասարդ սիրտը վառվում է սիրուց, սե­
րը մանուկին հանգիստ չի տալիս:

Աստուած ազատէ զմանուկն,
Որ չինկինի ի սեր, զինչ որ ես. 
Անողին գլուխն ելնէ,
Ի՛ աստուծոյ մնայ սեւերես8:
Հայրեններից մեկում սիրուց արբած «Մա­

նուկը» գիշերը, երբ «թուխ ամպեր ւ՛ անուշ 
կու ցօղայ», դուրս է գալիս, տեսնում է իր յա­
րը կանգնած է, և կանաչ կապան թրջվում է: 
Յարը տղայի ձեռքից բռնում, տուն է տանում, 
դուռը դնում:

Մանուկ ես նորա կ՚ասեմ,
Որ առնու զբալնին ու բանայ. 
Բանայ ւ՛ ի բաղչան մտնի,

6   Ա. Չոպանյան, Հայրեններու բուրաստանը, Փարիզ, 1940, 
էջ 333:
7   Նույն տեղում, էջ 143:
8   Մ. Աբեղյան, Հին գուսանական ժողովրդական երգեր, էջ 
217:

Վարդ քաղէ ու ցօղն ի վերայ,
Եւ փունջ մի եարոջըն տայ,
Որ դնէ զերեսն ի վերայ9:
Այս հայրենի մեկ այլ տարբերակ տեսնում 

ենք Աբեղյանի՝ վերը նշված աշխատության 
մեջ: Այստեղ կան տարբերակներ ունեցող ու­
րիշ հայրեններ ևս, ինչից կարելի է եզրակաց­
նել, որ դրանք անհատական ստեղծագոր­
ծություններ են՝ ժողովրդի կողմից սիրված, 
որոնք, բերնից բերան անցնելով, գոյացրել են 
տարբերակներ:

Ահա Քուչակյան շարքից մի հայրեն, ուր 
«կտրիճը» մի համբույր է ուզում սիրածից, որ 
չմեռնի: Աղջիկը պատրաստ է հազար համբույր 
տալու, միայն թե «կտրիճը» ուրիշների մոտ 
չպարծենա:
�� Ա՛յ իմ մարգարտէ շարոց, պագ մի տուր, որ 

ես մեռնիմ ոչ:
Ծո թուխ ու գըռուզ կըտրիճ, պագ հազար 

թէ պարծենաս ոչ:
Յորժամ ի մէջլիս նըստիս հարբենաս, ուղ­

ղել կարես ոչ. 
Զպագն ի քեզ պարծանք հաշուես, զամօ­

թուդ տեղըն գիտես ոչ10:
Բանաստեղծ–գուսաններն իրենց երգերն 

ասել են շվայտ կերուխումների, գինարբուքնե­
րի ժամանակ: Վերը նշված հայրենում երևում 
է, որ հեղինակ–գուսանն ապրել է այդ՝ հեթա­
նոսական ոգով ներծծված կյանքով, ուր իշխո­
ղը սերն ու գինին են եղել:

Հայրեններից մեկում ասվում է. 
Հանչաք ես հայրէն ասի,
Որ զքաջերն ի քան ուսուցի…11
Ալիշանը այս առիթով գրում է. «Այդ մեր շա­

տերգ գուսանէն առաջ այլ քաջք գիտէին երգել, 
ինչպես վկայէ Հեթում թագավոր կամ իր բերնէ 
հարցնող եւ պատասխանող Վահրամ Վ.  Դի­
ւաց կարգէն գրելով զանոնք. «ընդէ՞ր ոմանք ի 
նոցանէ երգս եւ եղանակս երգեն, որք ի բա­
զումք զձայնն լուեալ են, եւ քաջք զպատերազ­
մունս մղէն, եւ զորս երէոց որսան, զարմտիս 
կալոցն կրեն, եւ զգինիս հնձանաց առնուն, եւ 
վիշապք զտոհմականս անդեոցն ծծեն»12: 

9   Նույն տեղում, էջ 175:
10  Ա. Չոպանյան, Հայրեններու բուրաստանը, էջ 279:
11   Նույն տեղում, էջ 131:
12 Ղ .  Ալիշան, Հին հավատք կամ հեթանոսական կրօնք 
հայոց, Վենետիկ, 1895, էջ 194:

Հայրեններում շատ հանդիպող «թուխ», 
«թուխ մանուկ», «կտրիճ», «քաջ», «խաժ» բա­
ռերի իմաստները ևս հեթանոսական ծագում 
ունեն: Ալիշանը գրում է նաև «թուխք» և «խաժք» 
հեթանոսական ոգիների մասին.  «Թուխք և 
խաժք.  – Առաջինն թուի զրադեշտական կրօ­
նից մէջ յիշեալ բազմապատիկ դիւաց մէկն 
կամ մէկ տեսակն, որ կոչուի Տուխս, հայերեն 
անունն միւսոյն հետ հիշելով՝ գոյներով զա­
նազանեալ տեսակներ կարծեցընէ եւ ոչ միայն 
խոր խաւարի բնակիչ, ալ եւ բոլորովին զրկեալ 
ի լուսոյ կամ կոյր. ասոր նման եւ երկրորդ զայս 
ենթադրեմք շատ հեղ յիշուած աղօթից, «Ակն 
խաժիցն ճաքեսցին (ճաթին), եւ ոչ տեսողաց 
Թխիցն՝ պատառեսցին, եւ սոցունց համայա­
տակ Չարացն սիրտ եւ կամք՝ սուզեալ՝ բեւե­
ռամբ յանդունդս ընկսեցի, ընդ սկզբնաշատ 
Չարին բելիարայ»13:

Այնուամենայնիվ, թե ինչ ծագում ունեն 
«Թուխ մանուկները», դեռևս ընդունելի կար­
ծիք չկա: Որոշ գիտնականներ այն տեսակետն 
են հայտնել, թե «Թուխ մանուկները» նախաք­
րիստոնեական ծագում ունեն, կա այլ հայեցա­
կետ ևս, որ դրանք դիտել են իբրև միջնադա­
րյան նորաստեղծ ուխտատեղեր14: Խաչկոնցը 
«Թուխ մանուկների» պաշտամունքը կապում է 
ջրի պաշտամունքի հետ.  «Ջրապաշտությունը 
դեռ վառ կմնա մեր ժողովրդի մեջ: Շատ տե­
ղեր ջրի ակը սուրբ կհամարվի – Թուխ մանուկ­
ներու ջրերը հիվանդություններ կը բժշկեն…»15:

Որ «մանուկը» բառը նաև կտրիճ, հերոս, 
քաջ, առաքինի իմաստն է ունեցել, երևում է 
այդ բառի օգտագործման եղանակներից: Այս­
պես, Ներսես Շնորհալին, նկատի ունենալով 
առասպելական հերոս Տորքին, գրում է. 

Մանուկ մի կայր է Հայ(ք) գովան,
Քան զՍամսոն ւ այլ յաղթական:
Վէմ մի վերոյց մեծ տրամական,
Ի ծովն ընկեց, կանկնեաց արձան16:

13   Նույն տեղում, էջ 217:
14   Ա. Մնացականյան, «Թուխ մանուկ» հուշարձանների մա­
սին, «Պատմա–բանասիրական հանդես», 1976, N 2, էջ 190:
15   Նույն տեղում, էջ 190:
16  Ա. Մնացականյան, Հայկական միջնադարյան հանելուկ­
ներ, Երևան, 1979, էջ 341:

Միջնադարյան հայրենների մի զգալի մա­
սը հորինված է քաղաքաբնակ ամուրի երի­
տասարդների պատվերով, գինարբուքների 
ժամանակ: Մի տեղ բանաստեղծ–գուսանը իր 
խոսքն ուղղակի հասցեագրում է ուրախության 
սեղանին բոլորած մանուկներին. 

Գիշերս ես ի քուն էի,
Քունս ի ներս սրտիկս երեւցաւ,
Եկին ու բերին խապար.
«Քու սիրած եարն զքեզ մոռացաւ»:
Մանկտի՛ք, ձեր արեւդ ասեմ,
Լսեցի, լեզուս կապեցաւ17:
Եվս մի օրինակ. 
…Յանչափ ջանայի իւր հետն,
Որ իւրմեն պագիկ մի առի,
Ի քաղցրութենէն եղբարկք,
Բռներ է սրտիկս, որ կայրի18:
Մանուկ և կտրիճ կոչումների մասին հե­

տաքրքրական տեղեկություններ են պահպան­
վել 10–րդ դարի կաթողիկոս Անանիա Մոկացու 
մի թղթում, որտեղ նա գրում է Գ.  Նարեկա­
ցու հոր՝ Խոսրով Անձևացու մասին: Վերջինս 
«յանկարծակի իբրեւ ի դիւական հոգւոյն շար­
ժեալ… յառաջեաց բաջաղմունս անհեդեդս: 
Քանզի հրամայեր մինչեւ մօրուս եկեալ զգլուխ 
խուզեալ, թե այսր աղագաւ կոչի կտրիճ, եւ զկ­
նի մորուացն զհերսն ապա թողուլ, երկայնիլ եւ 
մանիւ ցսրունս, զի այսր աղագաւ կոչեն մա­
նուկ…»19: 

Ինչպես տեսնում ենք, դրանք երիտա­
սարդական–հասակային որոշակի դասերի 
կենցաղավարման երբեմնի սովորակարգի 
դրսևորումներ են, որ 10–րդ դարում օրինակա­
նացման իրավունք էին պահանջում Խոսրով 
Անձևացու միջոցով և հանդիպում ուժեղ դի­
մադրության: Ամենաուշագրավն այստեղ եր­
կու դասի առկայությունն է՝ կտրիճների, որոնք 
ավելի փոքր են եղել (մինչև մորուք բուսնելը), 
և մանուկների (որոնց մորուքներն սկսել են եր­
ևալ): Ըստ այդմ էլ նրանց միմյանցից տարբե­
րելու նպատակով կտրիճների մազերը սափրել 
են, իսկ մանուկներինը թողել են և հյուսել:

17  Մ.  Աբեղյան, Գուսանական ժողովրդական տաղեր, 
Երևան, 1940, էջ 341:
18   Նույն տեղում, էջ 179:
19  Ա.  Մնացականյան, «Թուխ մանուկ» հուշարձանների 
մասին, էջ 194:

Այսպիսով՝ պարզ է դառնում, թե ինչու այդ 
կտրիճ–մանուկները կոչվել են թուխ մանուկ­
ներ: Այստեղ թուխ բառով ընդգծվել է նրանց 
վարսերի սևությունը, և Թուխ մանուկ նշանա­
կել է սևավարս կամ սևամազ մանուկ:

Այստեղից միանգամայն ակնհայտ է, որ սի­
րո այն բազմաթիվ հայրենները, որոնցում հան­
դիպում ենք «թուխ», «թուխ աչք», «թուխ վարս» 
ձևերին, բոլորը վերաբերում են Թուխ մանուկ 
կտրիճներին:

Հին աղբյուրներում հանդիպած զանազան 
մանուկների սոցիալական դերը հասկանա­
լի է դառնում Թուխ մանուկների օգնությամբ: 
Հիշենք Մ. Խորենացու վկայած այն փշրանքը, 
որի մեջ դրվատվում է Վարդգես Մանուկը: Այս 
Մանուկը ևս հերոս է՝ վարդագույն գեսերով, 
որն իջնում է Քասաղ գետն ի վար, կռում–կո­
փում Երվանդ արքայի դուռը, ամուսնանում 
նրա քրոջ հետ:

Հայտնի են նաև այլ Մանուկներ, օրինակ, 
հեքիաթներում հանդիպող Օձ Մանուկը, Ֆար­
ման Մանուկը, որոնց սխրանքները նույնպես 
ավարտվում են ամուսնությամբ:

Թուխ մանուկները եղել են համաժողովր­
դական ուխտատեղիներ՝ կապված երիտա­
սարդության, ինչպես նաև մկրտության ու 
ամուսնության արարողությունների հետ20: 

Վերը նշել ենք արդեն, թե քրիստոնեությու­
նը ինչպիսի պայքար է մղել հեթանոս պաշ­
տամունքի դեմ՝ չխնայելով նաև Թուխ Մա­
նուկներին: Ժողովուրդը, սակայն, իր հնամենի 
ավանդների, կենցաղային սովորությունների 
ուժով չի դավաճանել նրանց: Թուխ Մանուկնե­
րը ենթարկվել են քրիստոնեությանը, սակայն 
պահպանել են իրենց ժողովրդական ոգին, հե­
թանոսական էությունը:

Թուխ Մանուկները կապված են եղել նաև 
երկվորյակների պաշտամունքի և ջրապաշտու­
թյան հետ: Ջրի հերոսներն էլ ուղղակի կոչվում 
են թուխ, թուխ կտրիճ կամ թուխ մանուկ:

Ես ունեի երկու թուխ ու թամ կտրիճ,
Անչափ քար ու խիճ երին,
Ինչուր հանին աղբյուրին ջուր խմէր,
Ամէն կտրիճ ու մանուկ բերեր21:
Թուխ մանուկները սոսկ աղբյուրներ պարգ­

20   Նույն տեղում, էջ 197:
21   Նույն տեղում, էջ 201:

ևողներ չեն. նրանց ստեղծած աղբյուրներից ով 
որ ջուր խմեր, «Ամէն կտրիճ ու մանուկ բերեր»: 
Հենց այսպիսի աղբյուրից ջուր խմեց Ծովինա­
րը՝ ծնելով կտրիճ մանուկներ՝ Սանասարին ու 
Բաղդասարին:

Ինչպես տեսնում ենք, այս սիրո երգերում, 
որ կոչվում են հայրեն, քնարական հերոսը 
դիցաբանական Մանուկ–կտրիճը, որ քաջ է, 
ազնիվ, բարի, միաժամանակ իր մեջ անձնա­
զոհություն է մարմնավորում, որի արմատները 
հասնում են նախաքրիստոնեության շրջանը, 
առնչվում Թուխ Մանուկ կոչված աստվածու­
թյան հետ, որն իր հերթին կապված է նախաք­
րիստոնեական հերոս–նախնիների և ջրի պաշ­
տամունքի հետ:

Ուրեմն Մանուկ–կտրիճ իդեալական հերո­
սը՝ սխրագործության ընդունակ երիտասարդի 
մարմնավորումը, հայտնվում է սիրո երգերում՝ 
իր հերոս նախնիների քաջարի ոգին ժառան­
գած, արտահայտելով իր մերժված ու վայելած 
սիրո տառապանքն ու բերկրանքը:

Հայ միջնադարյան գրականության բուհա­
կան դասավանդման գործընթացում կարևոր է 

գիտականորեն մեկնաբանել այս իրողություն­
ները՝ միաժամանակ նշելով դաստիարակչա­
կան ու կրթական այն մեծ դերը, որ ավանդվել 
է հայ հին բանաստեղծության այս տեսակի՝ 
հայրենի միջոցով:

Բուհում սովորող ուսանողները համեմա­
տական և զուգադրական մեթոդների օգնու­
թյամբ պիտի խորամուխ լինեն միջնադարյան 
քնարերգության մեջ՝ փորձելով բացահայտել 
հայրենների քնարական հերոսին:

Բուհում սովորող հայ երիտասարդը պետք 
է իմանա, որ մեր պատմության ընթացքում 
հայրենների՝ կտրիճ–մանուկ քնարական հե­
րոսի օրինակով հայրենասիրություն, անձնա­
զոհություն, սիրո ու նվիրումի գաղափարներով 
տոգորված սերունդներ են դաստիարակվել: 
Այս օրվա հայ երիտասարդը պիտի զգա հա­
րազատությունը հնի ու նորի մեջ, որովհետև 
վերոհիշյալ նվիրական գաղափարները դարեր 
շարունակ ուղեկիցներ են եղել մեր ժողովրդին 
ու պիտի շարունակեն ոգի ու կյանք տալ հայ 
նոր սերունդներին:

Գրականություն

1.	 Մնացականյան Ա., «Թուխ մանուկ» հուշարձանների մասին, «Պատմա-բանասիրական 
հանդես», 1976, N 2:

2.	 Ալիշան Ղ., Հին հավատք կամ հեթանոսական կրօնք հայոց, Վենետիկ, 1895:
3.	 Մնացականյան Ա., Հայկական միջնադարյան հանելուկներ, Երևան, 1979:
4.	 Աբեղյան Մ., Գուսանական ժողովրդական տաղեր, Երևան, 1940:

Обучение средневековых айренов в вузе
В. Егиазарян

Лирический герой средневековых айренов представляющий собой перевоплощение юноша, 
способного к совершению подвига, проявляется в песнях о любви, наследуя героический дух 
своих предков, выражая страдание и восторг своей отвергнутой и наслаждаемой любви. 

The teaching of the medieval hayrens at the university

V. Eghiazaryan

The lyrical hero of the medieval hayrens –the figure who is capable of feat–turns up in love poems 
inherited his ancestors’  brave spirit, expressing his rejected and enjoyed love’s suffering and delight. 

Վարդիթեր Սիմոնյան

Ընթերցասիրությունն ու ընթերցողական 
կարողությունը որպես ազգային 

անվտանգության, ազգի առաջընթացի 
կարԵՎոր գործոններ

Այսօր ողջ աշխարհն է մտահոգված «կար­
դալու ճգնաժամով», գուցե և առկա բարդությո­
ւններով, դրանց հաղթահարման և կանխման 
դժվարություններով ու մարտահրավերներով: 
Միաժամանակ զարգացած կամ զարգացման 
ուղին ընտրած երկրների քաղաքական և մշա­
կութային վերնախավերն ամեն ինչ անում են 
«կարդալու ճգնաժամի» դեմ պայքարելու հա­
մար՝ գիտակցելով, որ  ընթերցասիրությունը 
բացառիկ դեր ունի երկրի տնտեսական, քա­
ղաքական զարգացման գործում:

Այսպես, Ֆրանսիայում ընթերցասեր հա­
սարակության ձևավորման հիմնախնդրի 
ուղղությամբ իրականացվում է պետական 
մակարդակով ծրագրավորված ազգային քա­
ղաքականություն: Երկրի մշակույթի նախարա­
րության քաղաքական գերակա ուղղությունն է 
համարվում ընթերցասեր ժողովրդի դաստի­
արակությունը: Դեռևս 1980–1990 թթ.  նշված 
նախարարության կառուցվածքում գործում էր 
«Գրքի և կարդալու գծով զբաղվող վարչությո­
ւն»: Վարչություն` «Գրքի ստեղծումից մինչև ըն­
թերցող» ծրագրի համաձայն` առաջին հերթին 
ընդլայնվեց հասարակական գրադարանների 
ցանցը, հիմնադրվեցին մանկական գրադա­
րաններ, դպրոցական ծրագրերում շեշտադր­
վեցին կարդալու կարողությանը նպաստող 
խնդիրները: Ֆրանսիայի բոլոր տարածաշր­
ջաններում ձևավորվեցին մշակույթի մար­
զային վարչություններ, որոնք զբաղվում էին 
հասարակության, «այդ թվում` մանկական» 
ընթերցանության գործընթացի արդյունավե­
տության բարձրացմամբ: Այս նպատակով այդ 
վարչություններում ընդգրկված էին հատուկ մե­
թոդիստներ, խորհրդատուներ, գրքի գնմամբ և 
տարածմամբ զբաղվող մասնագետներ: 1989 
թ.  Ֆրանսիայում գործում էր «Ընթերցանու­
թյան տուն» պետական հաստատությունը, որը 

բացի նրանից, որ հասարակությանը ապահո­
վում էր պահանջարկ ներկայացնող գրակա­
նությամբ, նաև կազմակերպում էր զանազան 
միջոցառումներ, հանդիպումներ, քննարկում­
ներ, որոնց հիմքում ընկած էին հասարակու­
թյան մեջ գրքի և ընթերցանության նկատմամբ 
հետաքրքրության սերմանումը ու ընթերցասեր 
հասարակության դաստիարակումը:

ԱՄՆ–ում ընթերցանության ոլորտում լուրջ 
աշխատանքներ են կատարվում դեռևս 1975 
թվականից: 1977 թ. ստեղծված «Գրքի կենտր­
ոնը» դարձավ ընթերցասիրության ազգային 
ծրագրի՝ ազգային և միջազգային մակարդա­
կով իրականացնող օջախ: «Գրքի կենտրոնը» 
յուրաքանչյուր տարի հասարակությանը տրա­
մադրում է համազգային թեմաներ, որոնք 
օգտագործվում են գրքի ընթերցանության, 
գրադարանների քարոզչության նպատակով: 
Օրինակ` կենտրոնն առաջարկում է այսպի­
սի թեմաներ՝ «Պատանի ընթերցողի տա­
րի» (1989  թ.), «Այս մասին շա՛տ կարդացեք» 
(1990  թ.), «Ընթերցանության նկատմամբ սեր 
ամբողջ կյանքում» (1991 թ.), «Ընթերցանությունը 
նոր աշխարհներ է բացում» (1992 թ.), «Ձևա­
վորի՛ր քո ապագան. կարդա՛» (1095–1996 թթ.), 
«Կառուցելով ընթերցողների ազգ» (1997–
2000 թթ.): «Գրքի կենտրոնի» զարգացրած վեր­
ջին նախագծի նպատակը (2001–2003 թթ.) Ամե­
րիկայի քաղաքացիներին ավելի մանրամասն 
իրենց երկրի պատմությանը տեղեկացնելն է: 
Այդ թեման ձևակերպված է այսպես՝ «Պատմե­
լով Ամերիկայի պատմությունը» կամ «Պատմու­
թյուններ, որոնք մարդկանց կապում են գրքե­
րի աշխարհին կամ ընթերցանությանը»: Գրքի 
և ընթերցանության քարոզչության կազմակեր­
պիչները զանգվածային ընթերցողներին կոչ 
էին անում կարդալու և հիմնավորում էին ընթեր­
ցողական լսարանների առկայությունը: «Բոլոր 

նրանց համար, ովքեր հավատում են, որ Ամե­
րիկայում դեմոկրատիայի զարգացման համար 
անհրաժեշտ է Ամերիկան հրատապ կերպով 
դարձնել «Ընթերցողների ազգ»»: Հատկապես 
այս խնդրի լուծումը կապվում է մանուկներին 
ու պատանիներին ընթերցելու մղող ծրագրին: 
Ամերիկայի կոնգրեսի նախաձեռնությամբ, օր­
ինակ, հաճախակի է կազմակերպվում «Պա­
տանի ընթերցողի տարի» միջոցառումը` այդ 
գործընթացի մեջ ներգրավելով ընտանիքնե­
րին, դպրոցներին, մանկական գրադարաննե­
րին, գործարարներին, հեռուստատեսությանը, 
հրատարակություններին, քաղաքացիներին և 
այլն: Այս աշխատանքների մեջ կազմակերպի­
չները հատկապես ներգրավում էին կրտսեր 
դպրոցականներին` քաջ գիտակցելով, որ հենց 
այդ տարիքում են առաջանում կենդանի և ան­
կենդան բնությանը ճանաչելու, մարդ–բնու­
թյուն, մարդ–մարդ հարաբերությունների մեջ 
թափանցելու և ընդհանրապես աշխարհը ճա­
նաչելու հետաքրքրությունները: Բաց թողնել 
այդ տարիքը նշանակում է այլ ուղղությամբ շե­
ղել նրանց հետաքրքրությունների շրջանակը: 
Կարևորելով կրտսեր դպրոցականների մեջ 
ընթերցանության նկատմամբ սիրո և ընթեր­
ցողական կարողության զարգացման գործում 
երեխայի մերձակա միջավայրի դերը՝ պետա­
կան ծրագրերում տեղ էր տրվում ծնողներին, 
ընտանիքի անդամներին, ընդհանրապես հա­
սուն հասարակությանը: Հենց այս մոտեցման 
գիտակցման արդյունքն է, որ Ամերիկայում 
1990 թ. սկսած հատուկ ծրագիր է իրականաց­
վում կրթության ցածր մակարդակ ունեցող 
պատանիների և ավագների շրջանում:  Այս 
ձեռնարկումների կազմակերպման և անցկաց­
ման համար ստեղծվել է և ընդարձակ ծրագրով 
աշխատում է «Ընտանեկան գրագիտության 
ֆոնդ» կազմակերպությունը:

Նիդերլանդների կառավարության կազմ 
մտնող բարեկեցիկության, առողջապահության 
և մշակույթի նախարարությունը ընթերցասի­
րությունն ու կարդալու «մոլուցքը» համարում 
է պետության անվտանգության հիմնական 
գործոն.  առանց կարդալու մարդը, հասարա­
կությունը, ժողովուրդը չեն կարող իրազեկված 

լինել, իմանալ իր ժողովրդի, երկրի, պետու­
թյան առաջնություններն ու պաշտպանության 
արժանի արժեքները… Նշված նախարարու­
թյան ծրագրերի համաձայն` բազմաթիվ մրցո­
ւյթներ և մրցանակաբաշխություններ են կազ­
մակերպվում, որոնք աչքի են ընկնում իրենց 
հասարակական հնչեղությամբ և զանգվածա­
յին ընդգրկվածությամբ: Ընթերցողական լայն 
լսարանը ապահովելու և մանկական գրակա­
նության նորությունների վրա որքան հնարա­
վոր է շատ երեխաների ուշադրությունը գրա­
վելու համար յուրաքանչյուր տարի ստեղծվում է 
մանկական ժյուրի` ոչ ավել – ոչ պակաս 25000 
երեխաների ընդգրկումով (տարբեր տարա­
ծաշրջանների երեխաներ): Նիդերլանդներում 
գործում է հատուկ` գրքի և ընթերցանության 
«Նիդերլանդական կենտրոն», որը ղեկավա­
րում  է երկրում ամբողջ տարին գործող գրքի 
տոները, մրցանակաբաշխությունները, մշա­
կում է և տարածում գրադարաններից օգտ­
վելու, գրքեր հրատարակելու, տարածելու, 
ընթերցողական պահանջմունքներ քարոզելու 
բազմաթիվ մեթոդներ:

Գերմանիայում գործում է «Ընթերցանությո­
ւնն ընտանեկան գործ է» պետական կարգա­
վիճակ ունեցող նախագիծը:

Դպրոցականների կարդալու ձգտման և 
հմտության ձևավորվածության անբավարար 
մակարդակով լրջորեն մտահոգված են նաև 
Մեծ Բրիտանիայի կրթության  ոլորտի պա­
տասխանատուները: Մեծ Բրիտանիայում սո­
վորողների ընթերցողական ունակության ձև­
ավորման մակարդակի ուսումնասիրության 
ժամանակ բացահայտվել է, որ համեմատած 
այլ եվրոպական երկրների` իրենց տարեկից­
ների հետ՝ կարդալու նկատմամբ հետաքրք­
րությունը և կարդալու հմտության մակարդակը 
բավականին ցածր են: Այս ուսումնասիրու­
թյան արդյունքների բացահայտումից հետո 
Մեծ Բրիտանիայի կրթության և մշակույթի 
նախարարությունը մշակեց և իրականացրեց 
դպրոցականների կարդալու կարողության և 
ընթերցողական ունակության զարգացման 
ազգային ռազմավարություն, որը մի քանի 
տարվա ընթացքում հասավ իր նպատա­

կին. երկրում աստիճանաբար սկսեց բարձրա­
նալ դպրոցականների ընթերցողական գրագի­
տության մակարդակը:

Ընթերցող հասարակության ձևավորման, 
մանավանդ սովորողների շրջանում ընթերցա­
սիրության զարգացման ազգային ռազմավա­
րական ծրագիր է մշակվել, և քայլ առ քայլ իրա­
կանացնում է նաև Ռուսաստանի Դաշնության 
կառավարությունը: Ծրագրի իրականացման 
գործընթացն անմիջականորեն իրականաց­
նում է երկրի նախագահը: Դեռևս  ԽՍՀՄ–
ում  բոլոր հանրապետություններում կարդալը 
համարվում էր գերակա գործունեություն, և 
բազմաթիվ պետական–հասարակական կազ­
մակերպությունների միջոցով իրականացվում 
էին սերնդին գրքի հետ կապելու տարաբնո­
ւյթ աշխատանքներ: Ռուսաստանը հայտնի էր 
աշխարհին որպես ամենաընթերցող երկիր և 
«ամենահսկայածավալ հրատարակություններ 
ունեցող գրական աշխարհ»:

Խորհրդային Միության փլուզումից հե­
տո, ինչպես մնացած հանրապետությունները, 
Ռուսաստանը ևս ունի տնտեսական, քաղա­
քական, հասարակական բիզնես ծրագրեր և 
գիտակցում է, որ դրանք կյանքի կոչելու հա­
մար ողջ հասարակությանն անհրաժեշտ են 
գիտելիքներ, կարողություններ, հետաքրքրու­
թյուններ և ստեղծագործական միտք ունեցող 
մասնագետներ՝ հարափոփոխ առաջընթացին 
դիմակայելու և երկրի զարգացմանը նպաս­
տելու համար: Երկրի կրթության պատասխա­
նատուներին և ընդհանրապես ողջ հասարա­
կությանը մտահոգում է երբեմնի ընթերցասեր 
հասարակության ընթերցողական մշակույթի 
ճգնաժամային իրավիճակի մեջ հայտնվելը: 
Ըստ վիճակագրության` պարբերաբար ընթեր­
ցող հասարակության բաժինը 1991 թ.  իջել է 
մինչև 48 %, իսկ 2005 թ. մինչև 25 %: Եթե 1991 
թ. երկրի բնակչության 79 %–ը տարեկան գոնե 
մեկ գիրք էր կարդում, ապա 2005 թ. այդ թի­
վը կազմեց 63 %: Եթե 1991 թ. ռուսաստանց­
իների 61 %–ն էր ամեն օր թերթեր կարդում, 
ապա 2005 թ. միայն 24 %–ը: 1970–ական թվա­
կաններին երեխաների համար պարբերաբար 
գիրք էին կարդում ռուսաստանյան ընտանի­

քների 80%–ը, այսօր միայն 7 %–ը (համացանց­
ից): Նկատի ունենալով նշված թվերը` Ռուսաս­
տանի Դաշնությունում այսօր քննարկման նյութ 
է դարձել կարդալու հիմնախնդիրը: Մշակվել 
են տարաբնույթ ծրագրեր, վերակառուցվել և 
լրամշակվել են կարդալու կարողության մեթո­
դիկայի գիտական հիմքերն ու սկզբունքները, 
ընդլայնվել են մանկական գրադարանների 
ցանցը ու նրանց վրա դրված պարտավորու­
թյունների սահմանները, յուրաքանչյուր տարի 
կազմակերպում են գրքերի տոնավաճառներ, 
ինքնատիպ մրցանակաբաշխություններ, ման­
կական տոնահանդեսներ, գրական–գեղար­
վեստական զեկույցներ, ցերեկույթներ, հրա­
տարակվում են մանկապատանեկան գրքեր, 
աշխարհի ժողովուրդների ստեղծագործությո­
ւններ և այլն:

Մասնավորապես հիմնարար փոփոխությո­
ւններ են կատարվել կրտսեր դպրոցականների 
կարդալու կարողության ձևավորման մեթոդի­
կայի սկզբունքներում (Ս. Օմորկովա, Գորեցկի, 
Ռոժդեսվենսկի և այլք) և դրանց հիման վրա 
գրված ռուսաց լեզվի ընթերցանության   դա­
սագրքերում:

Սկզբունքային մոտեցումներում էականը 
սովորողների համար կարդալը՝ ընթերցանու­
թյունը, պահանջմունք դարձնելու պայմանն է: 
Թեև մեզ չի հաջողվել հասարակության ըն­
թերցողական ձգտումների մասին ձեռք բերել 
Հայաստանի մասշտաբով կատարված որևէ 
ուսումնասիրության տվյալներ, սակայն թե՛ ու­
սուցիչները, թե՛ ծնողներն ու ողջ հայ հասարա­
կությունը մշտապես մտահոգված են ինչպես 
մատաղ սերնդի, այնպես էլ ողջ հասարակու­
թյան մեջ ընթերցողական պահանջմունքների 
և կարողության անբավարարությամբ:

«Այսօր սերնդի կրթութեան մեջ նախան­
ձախնդիր յուրաքանչյուր ոք մտահոգված է 
և կահազանգէ դպրոցականներու՝ կարդալու 
նկատմամբ հետաքրքրութեան նուազմամբ: 
Սերունդը կորսցուցած է հետաքրքրութիւնը, 
որովհետեւ համակարգիջը կը գայթակղէ, սա­
կայն կան նաեւ գայթակղիչ այլ հանգամանք­
ներ: Ցաւոք, ամէն ինչ կը բացատրուի մատաղ 
սերունդի արդիական գայթակղութիւններով» 

(Գյուլամիրյան Ջ., «Ինչո՞ւ երեխաները չեն սի­
րեր կարդալ», Բեյրութ, «Զարթօնք», Նոյեմբեր 
24, 2011, էջ 5):

Խորհրդային Հայաստանում գործում էր 
գրադարանների ընդարձակ ցանց, և իրակա­
նացվում էին գրքի, ընթերցանության քարոզ­
չություն, ԽՍՀՄ–ում ընդունված բազմաթիվ 
միջոցառումներ: Կարդալը, «գիրք ունենալը» 
մոդայիկ և ընդունված զբաղմունք էր, կարելի 
է ասել` նաև «հոգի»: Գրքի և կարդալու հետ 
կապված մոդայիկ ավանդույթները միանգա­
մից վերացան` պայմանավորված նաև երկրի 
տնտեսական դժվարությունների և բազմա­
թիվ այլ արժեքների հետ միասին՝ կարդալն ու 
գիրքն իբրև արժեհամակարգի բաղադրիչ ըն­
դունելը:

Ուրախությամբ պիտի նշել, որ Հայաստա­
նի անկախության երկու տասնամյակի ընթաց­
քում աստիճանաբար դարձյալ գիտակցվեց 
գրքի և կարդալու, ընթերցող հասարակություն 
ձևավորելու անհրաժեշտությունը: Մասնավոր 
հրատարակությունների մրցակցությունը հան­
գեցրեց նրան, որ հրատարակիչներն սկսեցին 
տպագրել պահանջարկ ներկայացնող  հայ, 
օտարալեզու և թարգմանական գրականու­
թյուն, որի հասցեատերերը աստիճանաբար 
հետաքրքրվում են դրանցով, կարդում, քննար­
կում և այլն:

Կարևորելով մեր հետազոտության շրջա­
նակում կրտսեր դպրոցականների ընթերցո­
ղական կարողության ձևավորումը և ընթերցա­
սիրությանը նպաստող գործոնները՝ նշենք, որ 
վերջին տասնամյակում այս ուղղությամբ զգա­
լի շարժընթաց է նկատվում ոչ միայն հրատա­
րակված մանկապատանեկան գրականության, 
այլև մանկական ամսագրերի տպագրության, 
այլազան միջոցառումների կազմակերպման 
իմաստով:

Տպագրվել և իբրև տարրական դպրո­
ցում մայրենիի ուսումնասիրման գործընթացի 
պարտադիր բաղադրիչի մաս գործառության 
մեջ են առաջինից չորրորդ դասարանների 
համար ստեղծված ինքնուրույն ընթերցանու­
թյան նյութերը (գրել բոլոր գրքերն առանձին–

առանձին), մանուկների դատին են հանձնվել 
ինչպես դասական, այնպես էլ ժամանակա­
կից գրողների ստեղծագործություններ, որոնք 
հանրապետական և մարզային միջոցառումնե­
րի, մանկական գրադարանների, ուսուցիչնե­
րի շնորհիվ դարձել են երեխաների «սեղանի 
գիրքը»: Յուրաքանչյուր տարի ՀՀ կրթության 
և գիտության, ինչպես նաև մշակույթի նախա­
րարությունների նախաձեռնությամբ և հրա­
տարակչությունների անմիջական մասնակցու­
թյամբ իրականացվող «Գրքի շաբաթ»–ները 
ակտիվացնում են սովորողների ընթերցողա­
կան գործունեությունը, ընդարձակում  գրքի 
և ընթերցանության նկատմամբ սերնդի հե­
տաքրքրությունների սահմանները: Պատա­
հական չէ, որ ՅՈՒՆԵՍԿՕ–ի որոշմամբ 2012 
թ. Հայաստանը ճանաչվեց «Համաշխարհային 
գրքի մայրաքաղաք»:

Հատկանշական ենք համարում, մաս­
նավորապես տարրական կրթության ոլոր­
տում կարդալու հմտության ձևավորման, 
ընթերցողական կարողության զարգացման 
ուղղությամբ տեսության մեջ և պրակտի­
կայում դրսևորվող նորովի մոտեցումները, 
մշակված և աստիճանաբար պրակտիկայում 
ներդրվող այլընտրանքային մեթոդիկաներն 
ու գործընթացի նկատմամբ սկզբունքային 
դիրքորոշումները, որոնք մեծապես կնպաս­
տեն հասարակության ընթերցողական կա­
րողության ձևավորմանն ու զարգացմանը: 
Սակայն սա չի նշանակում, թե նշված հիմ­
նախնդիրը լուծված է, և այդ ուղղությամբ 
գիտությունն իրեն սպառել է: Ընդհանուր առ­
մամբ խնդիրը համարվում է դեռևս չլուծված, 
քանի դեռ  կազմակերպվող գործընթացները 
դեռևս կատարյալ չեն, քանի դեռ ըստ ամե­
նայնի ձևավորված չէ այն գիտակցումը, որ 
ընթերցելու, կրթվելու, մշակութային դաստի­
արակություն իրականացնելու ոլորտները, և 
կրթությունը որպես  բարձրարժեքություն ըն­
դունելու դիրքորոշումով է պայմանավորված 
ազգի ապագան, նրա ապահովությունը, քա­
նի դեռ նշված խնդիրները համազգային ար­
ժեք չեն դարձել:

Love of reading and reading ability as essential factors of  
national security and national progress

V. Simonyan

The position of the   issue of  reading ability formulation  in the world and in Armenia is reviewed 
in the article considering it as an essential factor for the  national security and national progress. 

Simonyan V., ARMSPU after Kh. Abovyan, lecturer of department of Native language and its teach­
ing methods. 

Любовь к чтению и читательские навыки как главные  
факторы составляющие национальной безопасности и продвижения нации

В. Симонян

В статьерассматривается положение задачи формирования способности чтения в Армение и 
во всем мире считая его важным фактором национальной безопасности и развитии нации. 

Симонян В., преподаватель Кафедры родного языка и методики его преподавания в АГПУ 
имени Х. Абовяна



56

Ո Ւ Ս Ո Ւ Ց Ո Ւ Մ  Ե Վ  Դ Ա Ս Տ Ի Ա Ր Ա Կ Ո Ւ Թ Յ Ո Ւ Ն

Աղվան Մխիթարյան

ԾԵՓԱԿԵՐՏՈՒՄԸ ՈՐՊԵՍ ԵՐԵԽԱՆԵՐԻ 
ՍՏԵՂԾԱԳՈՐԾԱԿԱՆ ԿԱՐՈՂՈՒԹՅՈՒՆՆԵՐԻ 

ԶԱՐԳԱՑՄԱՆ ԳՈՐԾՈՆ
Ծեփակերտումը կիրառական արվեստի ձևե­

րից մեկն է, որն իրենից ներկայացնում է քան­
դակի ստեղծում փափուկ նյութերից: Արվեստի 
այս ձևը մատչելի է ինչպես դպրոցի և մանկա­
պարտեզի պարապմունքների, այնպես էլ ար­
տադասարանական աշխատանքի համար: Ծե­
փակերտման պարապմունքները նպաստում 
են երեխաների մտավոր ընդունակությունների 
ձևավորմանը, ընդլայնում նրանց գեղարվեստա­
կան մտահորիզոնը, նպաստում ստեղծագործա­
կան վերաբերմունքի ձևավորմանը:

Կավից և պլաստիլինից ծեփակերտման 
յուրահատուկ մեթոդը յուրացման առումով 
պարզ է և անհամեմատելի ցանկացած տա­
րիքի մարդու ստեղծագործական կարողու­
թյունների զարգացման վրա ներգործության 
տեսանկյունից: Հնագույն զգացողությունները, 
որոնք ժամանակակից քաղաքակիրթ կյանքի 
պայմաններում գործնականում գրեթե իսպառ 
ոչնչանում են, ծեփակերտման օգնությամբ 
սկսում են վերականգնվել և հանգեցնում ոչ 
միայն ստեղծագործականության, գեղագի­
տական զգացողության, գույնի և ձևի ներդաշ­
նակության զգացողության զարգացմանը, այլև 
վերականգնում օրգանիզմի ներքին և հոգևոր 
հավասարակշռությունը, ինչպես նաև որոշա­
կի հոգեթերապևտիկ ներգործություն ունե­
նում մարդու վրա: Ծեփակերտման պարապ­
մունքների ժամանակ շատ կարևոր է ստեղծել 
վստահության և բարեկամության մթնոլորտ: 
Այս մեթոդաբանությունը սովորեցնում է հա­
մադրություն, ինչը շատ կարևոր է ընդհանուր 
վերլուծության և տարրերի մասնակի ուսում­
նասիրման արդի ժամանակաշրջանում:  Ծե­
փակերտման պարապմունքներն էլ ավելի ար­
դյունավետ կլինեն, եթե կազմակերպվեն խաղի 
ձևով` ստեղծելով աշխատանքային անմիջա­
կան միջավայր, ինչը կնպաստի երկարատև 
աշխատանքին:

Երեխաները ծեփակերտմամբ սկսում են 
զբաղվել շատ վաղ տարիքից` յուրացնելով 
պլաստիլինով և կավով աշխատանքի պար­
զագույն հնարքները` շերտավորում, ճկում, 
ճմռում և այլն: 

Արդի ժամանակաշրջանում առանձնակի 
ուշադրություն է դարձվում շինարարական, 
տեխնիկական և այլ ոլորտների արտադրու­
թյան գեղագիտական կողմին: Այդ պատճա­
ռով էլ երեխաների մեջ պետք է դաստիարակել 
գեղարվեստական ճաշակ և ռիթմի զգացողու­
թյուն: Այդ կարևոր խնդրի լուծմանը նպաստում 
են մանկապարտեզում ժողովրդական կիրա­
ռական արվեստի դեկորատիվ աշխատանք­
ների ստեղծմանը միտված պարապմունքնե­
րը: Զբաղվելով դեկորատիվ ծեփակերտմամբ` 
երեխաները ծանոթանում են զարդանախշերի 
դեկորատիվ համադրություններին, և առար­
կաների մակերևույթներին դրանք պատ­
կերելու հմտություններին ու հնարքներին: 
Ժողովրդական վարպետների աշխատանքնե­
րում ակնհայտ են տարբեր զարդանախշեր` 
բուսական, կենդանական, երկրաչափական: 
Գեղարվեստական արհեստագործության յու­
րաքանչյուր տեսակի համար դրանք յուրա­
հատուկ են: Նախադպրոցական տարիքում 
ազգային զարդանախշերին ծանոթացնելու 
դեպքում երեխաները վաղ են սկսում զգալ գե­
ղարվեստական նմուշօրինակի բնույթը, գու­
նային ներդաշնակությունը: Երեք–չորս տարե­
կանում երեխան արագ է յուրացնում գունավոր 
բծերի ռիթմիկ տեղադրումը թղթի վրա: Նրա 
համար դժվար չէ կավից ծեփած առարկանե­
րը ռիթմիկորեն զարդանախշել: Արդյունքում 
տվյալ առարկան դառնում է ավելի արդյունա­
վետ և ստանում հետաքրիր, գրավիչ տեսք: 
Ժողովրդական վարպետների ստեղծագոր­
ծությունները դրական ազդեցություն ունեն 
երեխաների կողմից ստեղծվող սյուժեների 
կոմպոզիցիոն կառուցման վրա: Սովորաբար 

թեմատիկ աշխատանքներ ստեղծելիս երե­
խան գտնվում է հեքիաթների, պատմվածքնե­
րի նկարազարդումների ազդեցության տակ: 
Այս կերպ մանկական քանդակները կարծես 
չեն հնազանդվում քանդակագործության կոմ­
պոզիցիոն լուծման կանոններին: Սակայն, եթե 
մանկական թեմատիկ աշխատանքները համե­
մատենք ժողովրդական վարպետների աշխա­
տանքների հետ, կարող ենք շատ ընդհանուր 
գծեր նկատել [4]:

Դեկորատիվ ծեփակերտումն ունի նաև 
իրեն բնորոշ այլ առանձնահատկություններ: 
Առարկայի զարդանախշերը կարող են լինել 
ռելիեֆային, խորաքանդակային, փորագր­
ված կամ պարզապես վրձնով պատկերված: 
Երեխայի մտավոր գործունեությունն արտա­
հայտվում է նրանով, որ նա պատկերում է 
առարկաների համաչափությունները: Ընդ 
որում՝ երեխան անում է լիովին տրամաբան­
ված եզրահանգումներ, որոնք հետագայում 
հանգեցնում են անհրաժեշտ գործողություն­
ների: Նախադպրոցականների համար զգալի 
դժվարություն են ներկայացնում առարկայի 
մակերևույթի մշակումը և հատկապես ձևե­
րի դեկորատիվ նկարազարդումը դեկորատիվ 
տարրերով, այս դեպքում նրանք մանկավար­
ժի օգնության կարիքն ունեն: Ծեփակերտման 
աշխատանքի կազմակերպումը ենթադրում է 
մի շարք գործողություններ՝ դեկորատիվ ձևերի 
ընտրություն, դեկորատիվ ձևերի պատկերման 
միջոցների որոնում, առարկայի մակերևույթին 
դրանք պատկերելու որոշակի ռիթմ և այլն [2]:

Դեկորատիվ արվեստը մշտապես կրում է 
որոշակի պայմանականության կնիք, և խոս­
քը վերաբերում է ձևի, գույնի հաղորդմանը 
զարդանախշի տարրերի կատարման ընթաց­
քում: Իր հերթին սա չի կարող իր ազդեցու­
թյունը չունենալ երեխաների մտավոր գործու­
նեության վրա: Համակարգված աշխատանքի 
արդյունքում երեխան ձեռք է բերում ոչ միայն 
ձևի պայմանական լուծումների, այլև նրա 
զարդանախշային–կերպարային ձևավորման 
հմտություններ, օրինակ` աղամանի ծեփում 
ծաղիկի կերպարով, հազարան բլբուլի փե­
տուրների նկարազարդում և այլն: Ընդ որում՝ 
յուրաքանչյուր մոտեցում տարբեր է և անհա­
տական: Առարկայի ծեփումը կավից առկախ 

է նրա պլաստիկ առանձնահատկությունների 
արտահայտումից: Քանդակագործության մեջ 
պլաստիկայի ըմբռնումը նախադպրոցական 
տարիքի երեխաների կողմից իրականացվում 
է շատ դանդաղ:

Երեխայի ստեղծագործական ընդունա­
կությունները դեկորատիվ ծեփակերտման 
ժամանակ կարող են դրսևորվել տարբեր ուղ­
ղություններով.  նախնական էսքիզների կա­
տարում թղթի վրա՝ ափսեների, աղամանի և 
այլնի ծեփակերտման համար, զարդանախշի 
տարրերի մտահղացում, դրանց ծավալների 
հաղորդում, դեկորատիվ բնույթի առարկանե­
րի ստեղծում ներկառույցը զարդարելու հա­
մար, առարկայի պատկերման և ձևավորման 
միջոց գտնելու ունակություն, դեկորատիվ ծե­
փակերտման հմտությունների փոխանցում ոչ 
դեկորատիվ բնույթի առարկաների պատկեր­
մանը և թեմատիկ ծեփակերտմանը [3]:

Դեկորատիվ ծեփակերտման մեջ մեծ նշա­
նակություն ունի ձևը: Ինչքան հաճախ է երե­
խան ուսումնասիրում դեկորատիվ կիրառա­
կան արվեստի առարկաներ, այնքան արագ է 
նրա մոտ կուտակվում տեսողական պատկեր­
ների լուծման փորձը: Երեխաները դիտում են 
գավաթները, ծաղկամանները, բաժակները, 
կժերը, կուլաները, վերլուծում դրանց ձևը, հա­
մաչափությունները, մանրամասնությունները: 
Այդ առարկաների ծեփակերտումը կամ հիշո­
ղությամբ դրանց վերարտադրումը սովորեց­
նում է ինքնուրույն ստեղծել հետաքրքիր զար­
դանախշերով ու եզրագծերով ամանեղեն և այլ 
առարկաներ: Մանկական ստեղծագործական 
գործունեության զարգացումը ծեփակերտման 
արվեստում մեծապես կախված է երեխանե­
րի` կավով, ներկերով և համապատասխան 
այլ գործիքներով աշխատելու ունակությունից: 
Դեկորատիվ ծեփակերտումը նպաստում է այդ 
ունակությունների ձեռքբերմանը, քանի որ 
առարկաները պահանջում են նմուշօրինակի 
մանրակրկիտ մշակում, որն իրականացվում է 
քանդակագործական գործիքների, մատների 
և խոնավ թրջոցների միջոցով:

Այսպիսով՝ ծեփագործ զարդանախշի աշ­
խատանքը դրական ներգործություն է ունենում 
երեխայի դաստակի մանր մկանային հյուս­
վածքների զարգացման վրա, սովորեցնում աշ­

խատել մատների ծայրերով, դրանք դարձնում 
առավել զգայուն: Գեղեցիկ առարկա ստեղծելու 
և զարդանախշելու երեխաների ցանկությունը 
մեծապես կախված է երեխաների աշխատան­
քի նկատմամբ դաստիարակի հետաքրքրութ­
յունից: Դաստիարակը պետք է ուշադրությամբ 
դիտի երեխայի աշխատանքը, ցույց տա այն 
մյուսներին, այնուհետև երեխային առաջար­
կի պատմել, թե ինչպես է նրան հաջողվել 
այդքան գեղեցիկ պատրաստել առարկան: 
Հետևապես, դաստիարակի բոլոր գործողու­
թյունները ուղղվում են երեխաներին առարկա­
ների պատկերման միջոցները սովորեցնելուն 
և սեփական աշխատանքն ավելի հետաքրքիր, 
գեղեցիկ կառուցելու ցանկությանը` նրան 
հասկացնելով, որ իրենից սպասում են հենց 
այդպիսի աշխատանք: Անհրաժեշտ է ուշադ­
րությունը հավասար բաշխել բոլոր երեխանե­
րի նկատմամբ անկախ նրանց աշխատանքնե­
րի հաջողվածությունից: Երեխայի նկատմամբ 
չափազանցված պահանջները և նրա աշխա­
տանքի կտրուկ քննադատությունը կարող են 

մարել հետաքրքրությունը նոր աշխատանքի 
նկատմամբ: Ստեղծագործական սկիզբն առկա 
է յուրաքանչյուր երեխայի մեջ, կարևոր է որո­
նել նրա բացահայտման միջոցները: Պարապ­
մունքների նկատմամբ երեխայի հետաքրքրու­
թյան խթանման կարևոր տարր է հանդիսանում 
նրա ստեղծագործական կենսունակությունը: 
Նրան պետք է գրավի այս կամ այն հմտությանը 
տիրապետելու գործընթացը: Այդ պատճառով 
էլ նրան պետք է առաջադրել մատչելի, հստակ 
նպատակներ և առաջադրանքներ, անպայ­
ման ամրագրել ձեռքբերումները և միայն հետո 
առաջադրել նոր խնդիրներ [4]:

Այսպիսով՝ ծեփակերտման պարապ­
մունքները զարգացնում են գեղարվեստա­
կան ճաշակը, անհատականությունը, բնազ­
դը, դաստիարակում կազմակերպվածություն, 
կարգապահություն, կոկիկություն կավով և 
պլաստիլինով աշխատանքի ժամանակ, ինչ­
պես նաև յուրաքանչյուր սովորողի կողմից 
ստեղծագործական գործընթացը ծրագրելու 
ունակություն: 

Лепка как фактор творческого развития детей
А. Мхитарян

Лепка – один из видов изобразительного искусства, создание скульптуры из мягких 
материалов.  Этот вид искусства доступен для занятий как в детском саду и школе, так и в 
клубной работе. Занятия по лепке способствуют формированию умственных способностей детей, 
расширяют их художественный кругозор, содействуют формированию творческого отношения к 
окружающему миру. 

The Modeling as the Creative Development Factor of Children
A. Mkhitaryan

The modeling is  one of the form of Applied Art, which represents creation of sculpture from soft 
material. This art kind is easy for school and kidergarden as well as outschool training. The training 
of modeling promote to mental abilities of children, enlarge their artistic outlook, influence creative 
formation of surrounding world. 

Մայրանուշ ԳԵՎորգյան 
Նելլի Կարապետյան

ՄԻՋԱԶԳԱՅԻՆ ԲԱԶՄԱՄՇԱԿՈՒԹԱՅԻՆ 
ԵՐԿԽՈՍՈՒԹՅՈՒՆԸ ԿՐԹՈՒԹՅԱՆ 

ԱՐԴԻԱԿԱՆԱՑՄԱՆ ՀԱՄԱՏԵՔՍՏՈՒՄ
Կրթական բարեփոխումների պայման­

ներում առաջնային է կրթության արդիակա­
նացման հիմնախնդիրը, որը ենթադրում է 
կրթական նոր ռազմավարության մշակում: Կր­
թության բովանդակության արդիականացու­
մը նպատակադիր է ապահովելու կրթության 
որակը՝ պահպանելով նրա հիմնարարությունը, 
անձի, հասարակության ներկա և  առաջընթա­
ցային պահանջմունքների համատեղությունը,  
կրթության և մշակույթի կողմնորոշումը դեպի 
ապագա մարտահրավերները:

Հայաստանի Հանրապետության կրթա­
կան համակարգի վերափոխումն ու բա­
րեփոխումը պահանջում են նոր, առավել 
կատարելագործված մոտեցում բուհի սոցի­
ալ–մշակութային միջավայրում ուսանողների 
փոխգործունեության հիմնախնդրի նկատ­
մամբ: Այս գործընթացի նպատակաուղղված 
և համակարգված կազմակերպման և իրա­
կանացման անհրաժեշտությունը ամրագր­
ված է Հայաստանի Հանրապետության «Կր­
թության մասին» օրենքում.  «Հայաստանի 
Հանրապետության կրթական համակարգը 
նպատակաուղղված է հայ ժողովրդի հոգևոր 
և մտավոր ներուժի ամրապնդմանը, ազգային 
և համամարդկային արժեքների պահպան­
մանն ու զարգացմանը (հոդված 4.3.) [9]: 
Կրթության բնագավառում պետական քաղա­
քականության սկզբունքներն են կրթության 
մարդասիրական բնույթը, համամարդկային 
արժեքների, մարդու կյանքի ու առողջության, 
անհատի ազատ և համակողմանի զարգաց­
ման առաջնայնությունը, քաղաքացիական 
գիտակցության, ազգային արժանապատվու­
թյան, հայրենասիրության, օրինականության 
և բնապահպանական աշխարհայացքի դաս­
տիարակությունը.   միջազգային կրթական 
համակարգում ինտեգրացում [9, 58]:

Ելնելով վերոբերյալից՝ փաստենք, որ մի­
ջազգային բազմամշակութային երկխոսության 
հիմնախնդիրը ոչ միայն հասարակությունում 
էթնոմշակութային գործընթացների դրական և 
նպատակաուղղված կազմակերպման, համաշ­
խարհային կրթական միջավայր կրթության 
համակարգի ինտեգրման արդյունավետ միջոց 
է, այլև պետական նշանակության խնդիր:

Հարկավոր է նշել, որ ՀՀ կրթության հա­
մակարգում բավականին վիճելի է այն հարցը, 
թե արդյոք Հայաստանի կրթական միջավայրը 
հանդիսանում է միջմշակութային, և ինչքանով 
է Հայաստանի համար արդի՝ քննարկել մի­
ջազգային բազմամշակութային երկխոսության 
խնդիրը: Այդ հարցադրումները հիմնավորում 
ենք երեք հիմնական գործոններով: Նախ և 
առաջ, ցանկացած ուսանող հնարավորություն 
ունի ուսում ստանալու կամ այն շարունակելու 
հայրենի երկրի սահմաններից դուրս (ինչպես 
գրված է օրենքում), և այդ ժամանակ ուսանողը 
չի կարող խուսափել բազմաէթնիկ ուսանողա­
կան միջավայրում  ծագած  միջազգային բնույ­
թի կոնֆլիկտներից:

Երկրորդ, եթե Ռուսաստանին կամ Եվրո­
պային հատուկ է ներգաղթի խնդիրը, ապա 
հայերն ունեն ուրիշ խնդիր՝ արտագաղթ, և յու­
րաքանչյուր հայ ունի հնարավորություն կամ 
անհրաժեշտություն իր կյանքի մի հատվածն 
ապրելու և աշխատելու օտար երկրում: Եվ կր­
կին բարձրանում է բազմազգ միջավայրում 
փոխգործունեության խնդիրը:

Եվ վերջապես՝ երրորդ, ենթադրենք, մարդն 
իր կյանքի ընթացքում ոչ մի անգամ չի հեռա­
նում իր երկրից և երբեք չի հայտնվում օտար 
միջավայրում: Կարելի՞ է ասել, որ միջազգային 
բազմամշակութային երկխոսությունը նրան 
պետք չէ: Բնավ, ո՛չ: Քանի որ միջազգային 
բազմամշակութային երկխոսությունը ոչ մի­

այն սուբյեկտ–սուբյեկտային փոխհարաբերու­
թյուններ են տարբեր ազգերի և մշակույթների 
ներկայացուցիչների հետ, այլև անձ–մշակույթ 
փոխհարաբերությունն է մշակութային արժեք­
ների, վարքի նորմերի, ազգային գաղափարա­
խոսության բազմամշակութայնության ընկա­
լումը և գիտակցումը:

Հարկ է նշել, որ բազմամշակութային հա­
սարակության պայմաններում անձի ձևավոր­
ման հիմնախնդիրը բազմիցս ուսումնասիր­
վել է արտերկրյա կրթական համակարգում: 
Դա են վկայում ռուս, եվրոպացի, ամերիկացի 
գիտնականների բազմաթիվ հետազոտություն­
ները: Իսկ Հայաստանի Հանրապետությունում 
այս հիմնախնդիրը նոր–նոր սկսում է զարգա­
նալ, հետազոտվել, մշակվել, ինչը թելադրված 
է պրակտիկայում դրա կիրառման անհրաժեշ­
տությամբ, սոցիալական պատվերով և գլոբա­
լացման գործընթացներով:

Այսպես, երիտասարդության վարքի կար­
գավորման մեջ արժեքային կողմնորոշումների 
նշանակության մասին դրույթները դիտարկվել 
են Բ. Ս. Բրատուսի, Ի. Ս. Կոնի, Ա. Վ. Մուդրիկի 
և այլոց աշխատություններում,  ինտերնացիոնալ 
դաստիարակության հայեցակարգը հիմնավոր­
ված է Մ. Ս. Ջունուսովի, Մ. Ս. Կագանի, Տ. Գ. Իս­
լամշինայի, Պ. Ֆ. Կապտերևի, Մ. Ա. Սվերդլի­
նի և այլոց ախատություններում, մշակույթների 
երկխոսության հայեցակարգի հեղինակներ են 
Մ. Մ. Բախտինը, Վ. Ս. Բիբլերը, լեզվի և միջմ­
շակութային հաղորդակցության փոխգործու­
նեությունը ուսումնասիրել են Դ. Շ. Գրիշաևան, 
Ա.  Վ.  Եղիազարյանը, Բ.  Մ.  Եսաջանյանը, 
Ս. Գ. Տեր–Մինասովան և այլք:

Չնայած այս հիմնախնդրին վերաբե­
րող բազմաթիվ աշխատությունների՝ ման­
կավարժական տեսությունում  չկա  հստակ 
հիմնավորված հասկացական ապարատ: 
Նախ և առաջ պետք է նշել, որ  մանկավար­
ժությունը վերջին տասնամյակում տալիս է 
արդեն գոյություն ունեցող հասկացություն­
ների նոր մեկնաբանություններ` «ինտերնա­
ցիոնալ դաստիարակություն», «միջազգային 
շփման մշակույթ», ինչպես նաև մշակվում է 
նոր հասկացություններ՝ «բազմամշակութային 

կրթություն», «միջմշակութային հաղորդակ­
ցում», «բազմամշակութային հաղորդակցում», 
«միջազգային փոխգործակցություն» և այլն: 
Բացի այդ՝ բազմամշակութային կրթության և 
միջմշակութային հաղորդակցման հիմնախնդ­
րին վերաբերող հետազոտություններում դիտ­
վում է  այդ, առաջին հայացքից նման, բայց 
միևնույն ժամանակ  հայեցակարգային տար­
բերություն ունեցող հասկացությունների ոչ հս­
տակ մեկնաբանություններ: 

Դիտարկենք միջազգային բազմամշակու­
թային երկխոսության հիմնախնդիրը բազմամ­
շակութային կրթության համատեքստում: Բազ­
մամշակութային կրթությունը հիմնվում է մեր 
երկրում ժողովրդավարության, քաղաքացիա­
կան հասարակության կայացման և զարգաց­
ման վրա, որի դեպքում կբացառվի  ազգային, 
ռասայական խտրականությունը, հասարակու­
թյունը բաց կլինի  այլ ազգերի, մշակույթների 
հետ հարաբերության, փոխըմբռնման: Կր­
թության արդիականացման համատեքստում 
բազմամշակութային կրթությունը ինտեգրա­
տիվ գործընթացների ամբողջություն է, որը 
միտված է ժամանակակից աշխարհի զարգաց­
մանը, ազգային  ինքնատիպության, դիմագծի 
պահպանման հետ մեկտեղ համաշխարհային 
սոցիալ–մշակութային և կրթական միջավայր 
ինտեգրմանը:

Բազմամշակության կրթության  էությունը, 
նպատակը,  դերը անձի զարգացման գոր­
ծընթացում դիտարկել են Պ.  Ֆ.  Կապտերևը, 
Գ. Դ. Դմիտրիևը, Ն. Ա. Դանիլևսկին, Լ. Ս. Վի­
գոտսկին, Ա.  Վ.  Շաֆրիկովան, Վ.  Վ.  Մակա­
ևը, Զ.  Ա.  Մալկովը, Լ.  Լ.  Սուպրունովան, 
Մ. Ն. Կուզմինը և այլք: 

ՅՈՒՆԵՍԿՕ–ի կազմակերպած «Կրթու­
թյունը և մշակույթը» միջազգային գիտաժո­
ղովը կրթության ոլորտի գերակա բաղադրիչ 
առանձնացրեց մշակույթը` որպես տվյալ ազ­
գին, էթնոսին բնորոշ իդեալների, արժեքների, 
կրոնի, մարդկանց միջև փոխհարաբերություն­
ների, վարքի նորմերի ամբողջություն: 

Ա.  Վ.  Շաֆրիկովան բազմամշակութային 
կրթությունը դիտարկում է որպես համաշխար­
հային գործընթաց, որի հիմքում տարբեր մշա­



61

Ո Ւ Ս Ո Ւ Ց Ո Ւ Մ  Ե Վ  Դ Ա Ս Տ Ի Ա Ր Ա Կ Ո Ւ Թ Յ Ո Ւ Ն

կույթների երկխոսությունն է, և որն ուղղված է 
տվյալ հասարակության մեջ գոյություն ունեցող 
մշակութային արժեքների, գործունեության 
ձևերի, վարքի նորմերի, ձևերի բազմազանու­
թյան պահպանմանն ու զարգացմանը [8, 14]: 

Գ.  Դ.  Դմիտրիևը գտնում է, որ բազմամ­
շակութային կրթությունը, ըստ էության, բազ­
մաէթնիկ կրթություն է և նպատակ ունի կար­
գավորելու էթնիկ խմբերի և անհատների 
փոխհարաբերությունները [6, 20]:

Ըստ Պ. Ֆ. Կապտերևի՝ կրթության սկզբ­
նաղբյուրը ազգայինն է, սակայն    ազգայինի 
հետ մեկտեղ կրթության բովանդակությունն 
անհրաժեշտ է համալրել այլ ազգերի գաղա­
փարներով, արժեքավոր հատկություններով, 
այսինքն՝ ազգայինից անցնել  համազգայինի, 
համամարդկայինի: Համաձայնվելով այդ տե­
սանկյունի հետ՝ մենք բազմամշակութային կր­
թության համատեքստում կարևորում ենք մի­
ջազգային բազմամշակութային երկխոսության 
գաղափարը [7, 21]: 

Միջազգային բազմամշակութային երկխո­
սության հիմքում մի կողմից՝ Մ. Մ. Բախտինի 
և Վ. Ս. Բիբլերի մշակույթների երկխոսության 
հայեցակարգն է, մյուս կողմից` տարբեր ազ­
գերի մշակույթների բազմազանության գաղա­
փարը: 

Մշակութային երկխոսության խնդիրը սկսել 
է դիտարկվել 20–րդ դարից՝ Կ. Յասպերսի, Օ 
Շպենգլերի, Մ. Բուբերի, Մ. Բախտինի, Մ. Կա­
գանի, Վ. Բիբլերի, Պ. Գայդենկոյի աշխատու­
թյուններում: Ըստ Մ. Մ. Բախտինի՝ երկխոսու­
թյունը մշակույթում տարբեր տեսանկյունների 
կամ պատկերացումների երկխոսություն չէ, 
այն երկու հավասարազոր սուբյեկտների գի­
տակից փոխգործունեության գործընթաց է, 
տարբեր մշակույթների երկխոսություն [1, 42]:

Մ.  Մ.  Բախտինն առանձնացրել է երկխո­
սության հետևյալ տեսանկյունները` 
�� երկխոսությունը  մարդկային փոխըմբռն­

ման համընդհանուր հիմքն է, այնտեղ, որ­
տեղ սկսվում է գիտակցությունը, սկսվում է 
երկխոսությունը,

�� երկխոսությունը խոսքային ժանրերի համընդ­
հանուր հիմքն է, իսկ ժանրը գաղափարական 

գործունեության գործընթացում պատմամշա­
կութային հիշողության  դրսևորումն է,

�� երկխոսության և շփման տարբերակումը, 
այսինքն՝ երկխոսությունը և շփումը նույնը 
չեն, բայց շփումն իր մեջ ներառում է երկ­
խոսություն, որպես սեփական ձև [4, 34]:
Ելնելով վերոբերյալից՝ Վ.  Ս.  Բիբլերը պն­

դում է, որ մշակույթների երկխոսության հայե­
ցակարգում երկխոսությունը ավելին է, քան 
մարդու խոսքի մեջ հանդիպող տարբեր ձևի 
երկխոսությունները  (գիտական, կենցաղային 
և այլն): Այն ոչ մի ընդհանուր բան չունի մշա­
կույթների երկխոսության հետ: Հետևաբար, 
երկխոսությունը չի հանգում հաղորդակցման, 
սակայն այն հաղորդակցման ձևերից մեկը կա­
րող է լինել երկխոսությունը: «Ուրիշի գիտակ­
ցությունը չի կարելի վերլուծել, որոշակիացնել 
որպես օբյեկտ կամ իր, կարելի է միայն երկխո­
սությամբ հաղորդակցվել….» [3, 19]: 

Մշակութային երկխոսության հայեցակար­
գի համատեքստում մշակույթը դիտարկվում է 
որպես տարբեր մշակույթ ունեցող մարդկանց 
հաղորդակցում, երկխոսության ձև, այսինքն՝ 
մշակույթը կա, երբ առկա է առնվազն երկու 
մշակույթը և մշակույթի ինքնագիտակցումը 
նրա գոյության ձևն է մյուս մշակույթի սահմա­
նագծում, իսկ մարդը մշակույթի յուրօրինակ 
աշխարհ է, փոխհարաբերվելով մյուս մարդ­
կանց (մշակույթների) հետ՝ կերտում է իրեն, 
իր մշակույթը: «Օտար մշակույթն իր ողջ խո­
րությամբ բացահայտվում է այլ մշակույթնե­
րի առջև,  հանդիպելով օտար մտքի՝ կարծես 
սկսվում է երկխոսություն, որը հաղթահարում 
է այդ մշակույթների մեկուսացվածությունը, մի­
ակողմանիությունը: Մենք օտար մշակույթին 
առաջադրում ենք նոր հարցեր, ունենում մի­
ասնական պատասխաններ, հասկանում և բա­
ցահայտում նոր կողմեր: Երկու մշակույթների 
այսպիսի երկխոսության մեջ չկա միաձուլում, 
յուրաքանչյուրը պահպանում է իր եզակիությու­
նը և ամբողջականությունը, սակայն նրանք 
փոխադարձաբար համալրվում են, հաստաց­
վում» [2,  119]: 

Հիմնվելով Մ. Մ. Բախտինի մշակույթների 
երկխոսության հայեցակարգի վրա՝ ներկայաց­

նենք միջազգային միջմշակութային երկխոսու­
թյան գաղափարը` մեկնաբանելով այն որպես 
անձ–մշակույթների միջոցով իրականացող եր­
կու և ավելի  մշակույթների փոխազդեցության 
ձև, որի ընթացքում տեղի է ունենում յուրաքան­
չյուր ազգային մշակույթի յուրօրինակության, 
ինքնատիպության գիտակցում և արժևորում:

Միջազգային բազմամշակութային երկխո­
սությունը, ուսանողներին հաղորդակից դարձ­
նելով տարբեր մշակութային արժեքներին, 
նպատակ ունի ձևավորել  համամոլորակային 
գիտակցություն, որը հնարավորություն կտա 
տարբեր պետություններին և ազգերին ին­
տեգրվելու համաշխարհային  կրթամշակու­
թային միջավայր: 

Միջազգային բազմամշակութային երկխո­
սությունը՝ որպես բազմամշակութային կրթու­
թյան հայեցակարգային հիմք, հենվում է վերջին 
տեսանկյունի վրա, որը ավելի հանգամանորեն 
շարադրված է ՅՈՒՆԵՍԿՕ–ի «Մշակույթի ոլոր­
տի քաղաքականության Մեխիկոյի Հռչակա­
գրում». «Ցանկացած մշակույթ անփոխարինելի 
և անկրկնելի արժեքների ամբողջություն է, և 
յուրաքանչյուր ազգ իր մասին խոսում է  իր ազ­
գային ավանդույթների միջոցով: Ոչ մի մշակույթ 
համամարդկային չէ: Մշակութային ինքնությու­
նը համալրվում և հարստանում է՝ հաղորդակց­
վելով այլ ազգերի մշակութային արժեքների, 
ավանդույթների հետ: Մշակույթը երկխոսու­
թյուն է, փորձի, դիրքորոշումների, արժեքնե­
րի, ավանդույթների փոխանակություն, այն չի 
կարող գոյություն ունենալ մեկուսացված: Այս 
ամենը պահանջում է այնպիսի մշակութային 
քաղաքականության մշակում, որը կպահպանի, 
կզարգացնի և կհարստացնի յուրաքանչյուր ժո­
ղովրդի մշակույթի ինքնատիպությունը և մշա­
կութային ժառանգությունը» [5,  78–79]:

Բազմամշակութային կրթության գործըն­
թացում միջազգային բազմամշակութային 
երկխոսությունը ապահովում է մշակույթի  ինք­
նապահպանումը և ինքնազարգացումը, ամ­
բողջականությունը, նպաստում է որոշակի 
կայուն հավասարակշռության պահպանման:  
Արդյունքում հաղորդակցվելով օտար մշա­
կույթին՝ ուսանողները սկսում են համեմատել, 
գնահատել, ինչպես նաև պարզել, թե պատմա­
կան զարգացման ընթացքում  ինչ  տեղաշար­
ժեր են տեղի ունեցել:  

Միջազգային  բազմամշակութային երկ­
խոսությունը ենթադրում է ոչ միայն ճանաչել, 
արժևորել օտար մշակույթը, նրա յուրատեսա­
կությունը, այլև օգնում է հաղթահարել մտա­
ծողության նեղ ազգային սահմանները,  վեր­
լուծել սեփական մշակույթը, ինտեգրել նոր 
փորձ սեփական մշակույթ, գիտակցել բոլոր 
մշակույթների անկրկնելիությունը, յուրահատ­
կությունները, քանի որ չկա վատ կամ լավ 
մշակույթ: Մշակույթների առավել ընդունելի 
գոյության ձևը երկխոսությունն է, իսկ երկ­
խոսության համար անհրաժեշտ է մշակույթի 
հիմնարար իմացություն: 

Բազմամշակութային կրթության կարևոր 
պայման է մշակույթների բազմազանությունը, 
ինչը ենթադրում է տարբեր ժողովուրդների  
ազգային մշակույթի հետ սուբյեկտ–սուբյեկտ 
հարաբերության անձի պատրաստակամու­
թյուն, ազգային դիմագծի պահպանում,  ազ­
գային հակամարտության հաղթահարում՝ 
մշակութային արժեքների, կենսափորձի փո­
խանակմամբ,  մշակույթի բազմազանության` 
որպես հասարակության կայուն զարգացման 
հայեցակարգային բաղադրիչի ընկալմամբ և 
գիտակցմամբ: 

Межнациональный поликультурный диалог в  
контексте модернизации образования

М. Геворкян, Н. Карапетян

В статье рассматривается проблема межнационального поликультурного диалога как необ­
ходимое условие многокультурного образования.  Обосновываются аргументы в защиту необ­
ходимости формирования навыков и умений межнационального поликультурного диалога как ве­
сомого фактора развития личности студента армянского вуза. Отмечается, что межнациональный 
поликультурный диалог помогает осознать культурный плюрализм, уникальность и неповторимость 
ценности каждой культуры, диалогически общаться с «чужими» культурами, ибо нет хороших и 
плохих культур. 

International and polycultural dialog in the  
contest of modernization of education

M. Gevorgyan, N. Karapetyan

The article is focused on the problem of dialog as a necessary condition of multicultural educa­
tion. The arguments are grounded on the necessity to protect the formation of skills of multiethnical 
and polycultural dialog as a weighty factor of development of student’s personality of Armenian higher 
educational institutions. It is noted that international and polycultural dialog help to grasp the cultural 
pluralizm, the uniqueness and originality of value of each culture, dialogically communicate with “for­
eign” culture for there is no good and bad cultures. 

ՌՈՒԶԱՆՆԱ  ՓԻԼԻՊՈՍՅԱՆ

Սովորողների գեղարվեստա–ստեղծագործական 
գործունեության բնույթը ԵՎ դրա 

կազմակերպումը դպրոցում
Մանկավարժական ժամանակակից գիտու­

թյան մեջ ցանկացած առարկայի ուսուցման 
հիմքում առկա է սովորողների բազմակող­
մանիորեն զարգացած անհատի ձևավորման 
խնդիրը: Ուսուցման ընդհանուր օրինաչա­
փություններն ու սկզբունքները, որոնք արդեն 
մշակվել են մանկավարժ մեթոդիստների կող­
մից, վերաբերում են հանրակրթական բոլոր 
առարկաներին, ինչպես նաև գեղարվեստա­
կան առարկայախմբին: «Գեղարվեստական 
մանկավարժություն» հասկացությունն ինքնին 
նշանակում է, որ գոյություն ունի դասավանդ­
ման որոշակի առանձնահատկություն, որն 
առավել ներգործուն է սովորողների գեղար­
վեստաստեղծագործական գործունեության 
տեսանկյունից և համակարգում է ուսումնա­
դաստիարակչական գործընթացը: 

Գեղարվեստական կրթության ժամանա­
կակից ըմբռնումները հիմնովին  փոխում են 
գեղարվեստական առարկաների դասավանդ­
ման սկզբունքները՝ շեշտը դնելով ոչ այնքան 
սովորողի մասնագիտական ճանաչողության, 
որքան նրա այն զգացմունքների արտահայ­
տության, աշխարհընկալման վրա, որոնք 
սերտորեն կապված են ստեղծագործական 
խնդիրների լուծման, գեղարվեստական կեր­
պարի ստեղծման հետ: Կերպարվեստի պա­
րապմունքներին այսպիսի մոտեցման դեպ­
քում  ապրումների և վերապրումների միջոցով 
գեղարվեստական լիարժեք ստեղծագործու­
թյանը և արվեստի ստեղծագործական (հա­
մագործակցման) ընկալմանը երեխաներին 
հաղորդակից դարձնելը դիտարկվում է որպես 
դասընթացի հիմնական բովանդակություն: 
Կերպարվեստի ուսուցումը միայն հմտություն­
ների և պատկերման հնարքների խմբային 
ձևերի միագումարը չէ, այլ առաջին հերթին 
գեղարվեստական զանազան տեխնիկանե­
րի և նյութերի միջոցով  համընդհանուր գա­

ղափարների արտահայտում, որը միշտ չէ, որ 
գիտակցվում է ուսուցիչների, ծրագրերի և ու­
սումնաձևատեսական ձեռնարկների հեղինակ­
ների կողմից: Ուսուցիչների համար ավանդա­
կան մեթոդական հնարք է համարվում մի շարք 
առարկաների գծապատկերային պատկերումը 
որպես առարկայի պատկերագրման փուլային 
կազմակերպում, որով էլ երեխայի նկարը գործ­
նականում «ընդօրինակում» է դառնում:

Ներկայումս գեղարվեստական կրթության 
համակարգում արդյո՞ք լիարժեքորեն են իրենց 
գործառույթներն իրականացնում գեղարվես­
տական մանկավարժական սկզբունքները, և 
որքանո՞վ են օբյեկտիվ կիրառված սովորեցնող 
մեթոդները, որոնք բխեցվում են արվեստի յու­
րահատկությունից:

Վ.  Վ.  Կրաևսկին, ուսումնասիրելով որո­
շակի առարկաների ուսուցման գործընթացը, 
առանձնացնում է երկու սկզբունք. ուսումնատե­
սական (իրազննական) և ձևատեսական (մե­
թոդական): Ուսումնատեսական սկզբունքները 
չեն կարող որոշակի ուսումնական առարկայի 
դասավանդման մեթոդական խնդիր լինել` վեր­
ջինիս դասավանդման անհրաժեշտությունից 
ելնելով.  դրանք փոփոխական են և հարմա­
րեցվող: Այս երևույթը կարող է հանգեցնել այլ, 
վերարտադրողական սկզբունքի` մեթոդականի 
ուղղորդման անհրաժեշտության: Ընդ որում՝ 
նշված երկու սկզբունքները բովանդակային 
տեսակետից դեռևս չեն համատեղվում: Դպրո­
ցական առարկաների դասավանդումն իրակա­
նացվում է զարգացման մեթոդների տարբեր 
աստիճաններով, որը «պայմանավորում է նաև 
ուսումնատեսական (իրազննական) և մեթոդա­
կան սկզբունքների տարբերակման աստիճան­
ների տարբերությունը» [1]:

Կերպարվեստի դասավանդման գործընթա­
ցում ուսումնատեսական, իրազննական սկզ­
բունքների տեղայնացումը բացատրվում է գե­



65

Ո Ւ Ս Ո Ւ Ց Ո Ւ Մ  Ե Վ  Դ Ա Ս Տ Ի Ա Ր Ա Կ Ո Ւ Թ Յ Ո Ւ Ն

ղարվեստական կրթության բովանդակությանը 
հարմարեցնելու անհրաժեշտությամբ, տվյալ 
առարկայի յուրահատկությամբ, դպրոցական 
այլ առարկաներից արմատապես տարբերվելու 
հատկությամբ: Կերպարվեստի դասավանդման 
մեթոդիկային նվիրված աշխատություններում 
տրվում է  ուսումնատեսական (իրազննական) 
սկզբունքների  մանրամասն մեկնաբանություն: 
Մի շարք մասնագետների կարծիքով հիմնակա­
նում շեշտը պետք է դնել կերպարվեստի դասերի 
ընթացքում դպրոցականների գործունեության 
գիտակցական կազմակերպման վրա: 

Կերպարվեստի ուսուցման մեջ հատուկ նշա­
նակություն ունի ուսուցչի մասնակցությամբ և 
ղեկավարությամբ ձևավորվող գիտակցական  
ստեղծագործական կենսունակության և ինքնու­
րույնության սկզբունքը:  

 Ուսումնատեսական դասական սկզբունք­
ները, որոնք մշակվել են հայրենական և ար­
տասահմանյան մանկավարժության մեջ,  կեր­
պարվեստի դասավանդման առումով ունեն 
առանձնահատուկ մեկնաբանություն, որին, 
անշուշտ, մանկավարժը հետևում է  կերպար­
վեստի դասերին սովորողների գեղարվես­
տական գործունեությունը կազմակերպելիս: 
Գեղարվեստական գործունեությունը կանոն­
ներով սովորեցնելն արդյունավետ է միայն այն 
դեպքում, եթե այն զարգացնող և դաստիարա­
կող բնույթ ունի: Ուսուցման բովանդակությու­
նը և մեթոդները պետք է համապատասխանեն 
գիտակրթական պահանջներին, կիրառական 
կարողությունները և հմտությունները պետք է 
հասանելի լինեն յուրաքանչյուր տարիքի երե­
խային: Սովորողների գեղարվեստաստեղ­
ծագործական զարգացման կազմակերպու­
մը պետք է  համակարգված և հետևողական 
բնույթ ունենա: Ի վերջո, արվեստի ուսուցումը 
ենթադրում է սերտ կապ երեխայի կյանքի և 
կենսագործունեության միջև, հետևաբար սո­
վորողների գործունեությունը պետք է լինի կեն­
սունակ և գիտակցված, անհատական աշխա­
տանքները պետք է անպայման համադրվեն  
խմբակային աշխատանքներին [2]:

Տեսականորեն ապացուցվել է կիրառական 
գործունեության մեջ երեխաների նկարչության 

տարերային գործընթացի մասին առկա կար­
ծիքը, ըստ որի՝ սկսելով աշխատել, նրանք հա­
ճախ չգիտեն, որ պատրաստվում են նկարել, 
այսինքն` նրանց մեջ կարող է չդրսևորվել նպա­
տակը, իսկ նկարը «շարադրվում» է գործողու­
թյան ընթացքում: Մանկական պատկերագր­
ման գործընթացի ղեկավարումը ընդհանուր 
առմամբ դրսևորվում է նրանում, որ այն պետք 
է դարձնել գիտակցված, սովորեցնել երեխային 
ինքնուրույն ընտրելու արտահայտչական տար­
բեր միջոցներ` բնույթը, տրամադրությունը, 
վիճակը փոխանցելու համար, այսինքն՝ գե­
ղարվեստական կերպարներ ստեղծելիս  զար­
գացնել արվեստի լեզուն գիտակցաբար կի­
րառելու ունակություններ: Անհրաժեշտ է վաղ 
հասակում իրականացնել այն նախադրյալնե­
րի ձևավորումը, որը մանկավարժության մեջ 
ընդունված է տարբերակել որպես սովորողի 
սուբյեկտիվ գործունեության կայացում, իսկ 
գեղարվեստական դաստիարակության մեջ 
այն ենթադրում է նախ և առաջ սովորողի ան­
հատական գործունեության կենսունակության 
ապահովում: Այդ գործունեության մեջ ամենա­
կարևորը լիարժեքորեն գիտակցվող նպատա­
կի և կարողության առկայությունն է՝  իրատե­
սորեն վերարտադրելու այն ընկալվածը, որոնք 
էլ երեխայի ստեղծագործական կենսունակու­
թյան դրսևորումն են դառնում նկարելու գոր­
ծընթացում: 

Ն.  Մ.  Սոկոլնիկովան գեղարվեստաստեղ­
ծագործական կենսունակությունը բնորոշում 
է  որպես «անհատի բարդ որակ», որն ընդհա­
նուրի և յուրահատուկի դիալեկտիկական մի­
ասնությունն է, ինչպես նաև գեղարվեստական 
գործունեության ոլորտում անհատի գործունե­
ության, նրա գեղարվեստաստեղծագործական 
ունակությունների,  բարոյական դաստիարա­
կության չափանիշը [3]: 

Երեխաների նկարներում վերարտադրու­
մը զարգանում է վերացականից դեպի որո­
շակին սկզբունքով: Հետզհետե բարդացման 
գործընթացը, տարբեր առարկաների և եր­
ևույթների վերաբերյալ պատկերացումների 
հարստացումն ու տարբերակումը պահանջում 
են ակնառու կերպարների համեմատում և հե­

տազոտում: Ակնհայտությունը խիստ կարևոր 
հանգամանք է կերպարվեստը ուսուցանելու 
համար.  չէ՞ որ նույնիսկ փորձառու նկարիչը, 
սկսելով թեմատիկ աշխատանքը, տեսողա­
կան տպավորությունների և պատկերացումնե­
րի թարմացման, նախանկարներ կատարելու 
պահանջ ունի: Ուստի հիշյալ խնդիրները հա­
ջող իրականացնելու համար ի վերջո նկարիչ 
մանկավարժների ուշադրության կենտրոնում   
աշակերտի գեղարվեստական ընկալման զար­
գացումն է: Մեզ շրջապատող երևույթներն ու 
առարկաները մեր իմացականում դրսևորվում 
են զգայարանների, հատկապես տեսողակա­
նի միջոցով: Նկարչական գործունեությունն իր 
յուրահատկությամբ որքան օրգանապես կապ­
ված մնա տեսողական ընկալման հետ, այնքան 
արդյունավետ կլինի: Վերջին հաշվով նկարչու­
թյան՝ նույնիսկ տարրական հիմունքների ուսու­
ցումը պարունակում է երկու կողմ՝ 1.  դիտում, 
2. դիտածի տեսքը, կառուցվածքը, գույնը ընկա­
լելու, այդ ամենը, թեկուզ պարզունակ, գրաֆի­
կական ձևերով վերարտադրելու հմտություն:

Շրջապատող առարկայական աշխար­
հի պատկերման հիմունքներին տիրապետե­
լը, որը հնարավորություն է ընձեռում լուծելու 
ստեղծագործական, կերպարային խնդիրներ, 
չի սահմանափակվում սոսկ գրագիտությամբ: 
Պատկերման գրագիտությունը տեխնիկական 
կողմն է. դրա հետևում առկա է առավել մեծ խն­
դիր` դպրոցականների գեղարվեստակերպա­
րային մտածելակերպի ձևավորումը: Այն լուծե­
լու համար անհրաժեշտ է մի կողմից՝ ձևավորել 
շրջապատող աշխարհում ուսումնասիրություն­
ներ կատարելու կարողություն,  նպաստել աշ­
խարհի ամբողջական ընկալմանը,  խթանել 
հուզազգացմունքայնությունը, բացահայտել 
աշխարհը սեփական  ընկալմամբ,  հմտանալ 
ինքնուրույն արտահայտվելու և աշխատանքը 
ավարտին հասցնելու մեջ, մյուս կողմից` կա­
րողանալ մտովի պատկերացնել առարկայա­
կանը, կանխատեսել դրա գեղարվեստական 
մարմնավորումը: Երեխայի գեղարվեստական 
զարգացման մակարդակը,  մտածելակերպի 
ձևավորման աստիճանը բնորոշվում են նրանով, 
թե նա որքանով է ունակ  առանց կողմնակի օգ­

նության լուծելու ստեղծագործական խնդիրները՝ 
յուրացնելով կերպարվեստի լեզուն: Ըստ էութ­
յան` ցանկացած ուսուցման գլխավոր խնդիրն 
այն է, որ յուրացված նյութը վերածվի ստեղծա­
գործական ինքնուրույն մակարդակի [2]: 

Դպրոցականների գեղարվեստաստեղծա­
գործական արդյունավետ գործունեությունը 
կազմակերպելու գործում հատուկ դեր է կատա­
րում դրական հուզականություն ապահովելու 
պահանջը: Գեղարվեստական առարկաների` 
երաժշտության, գրականության, կերպարվես­
տի առանձնահատկությունն այն է, որ նախ և 
առաջ շոշափվում է հուզական ոլորտը. արվես­
տի դասավանդման ցանկացած թեմա` որպես 
գործունեության հիմնական պայմաններից 
մեկը,  ուղղված է երեխաների մոտ հոզական 
դրսևորումներ առաջացնելուն: Կենցաղային, 
հասարակական կամ պատմական թեմաները, 
որոնք վեր են հանվում կերպարվեստի պա­
րապմունքների ընթացքում, սովորողների մեջ 
նախ և առաջ արթնացնում են զգայական վե­
րաբերմունք, ապա նաև կատարվում է համա­
պատասխան վերլուծություն: Զգացմունքներն 
առկա են նկարը ստեղծելու ողջ գործընթացում՝ 
սկսած մտահղացումից մինչև ավարտուն աշ­
խատանքի գնահատականը: 

Գեղարվեստական դաստիարակության 
բնագավառում ցանկացած աշխատանք են­
թադրում է գիտելիքների կուտակման և այն 
ստեղծագործության մեջ կիրառելու անքակտե­
լի միասնություն: Ուսումնաստեղծագործական 
խնդիրների փոխկապվածությունը և մտածված 
հարաբերակցությունն անհրաժեշտ պայման­
ներ են անհատի գեղարվեստաստեղծագործա­
կան զարգացման համար: 

Գեղարվեստական դաստիարակության 
առանցքային խնդիրներից մեկը երեխաներին 
կերպարվեստի լեզու սովորեցնելն  է, այսինքն` 
նկարում գիտելիքների և իրականության մա­
սին պատկերացումների, հույզերի անհա­
տական պատկերման արտահայտչական 
միջոցների արտահայտումը: Կերպարվեստի 
լեզվին տիրապետելու գործընթացն առավել 
արդյունավետ է իրականացվում նկարչական 
տարբեր նյութերից օգտվելու գործընթացում, 

հորինվածքային, գունային, գրաֆիկական 
կամ դեկորատիվ խնդիրներ լուծելու ստեղծա­
գործական փնտրտուքներում: Կերպարվեստի 
ժամանակակից ծրագրերի մեծ մասը, հատկա­
պես կրտսեր տարիքի երեխաների համար նա­
խատեսված ծրագրերը մանկավարժին կողմ­
նորոշում են առավելագույնս օգտագործելու 
գեղարվեստական նյութեր և տեխնիկա: Դա 
ոչ միայն ծանոթություն է զանազան նյութերի, 
դրանց հատկությունների, գեղարվեստական 
մշակման հնարավորությունների հետ, այլև 
երեխայի տրամադրության տակ եղած արտա­
հայտչամիջոցների ազատ կիրառման հնա­
րավորություն: Գեղարվեստական ցանկացած 
նյութ՝ տուշ, գուաշ, ջրաներկ, կավ, մատիտ և 
այլն, արտահայտչական հնարավորություննե­
րի որոշակի հատկություն ունեն: Գեղարվես­
տական (կերպարվեստային) գործունեության 
մեջ տեխնիկական եղանակները և աշխատան­

քի միջոցները սերտորեն կապված են հուզա­
կան պատկերման բովանդակության մարմնա­
վորման հետ: Այդ պատճառով էլ գործածվող 
նյութերի և աշխատանքի միջոցների բազմա­
զանության պահանջը սկզբունքորեն կարևոր է 
երեխայի գեղարվեստաստեղծագործական կա­
րողությունների ձևավորման գործում [2]:

Այսպիսով՝ դպրոցականների գեղարվես­
տական դաստիարակության գործընթացը 
կազմակերպելու, ընդհանուրից մասնակի խն­
դիրներ լուծելու համար պետք է առաջին հեր­
թին առաջնորդվել նրանով, որ երեխայի կող­
մից պատկերագրման յուրացումը չի կարող 
ինքնանպատակ բնույթ ունենալ: Պատկերելու 
հմտություններին և եղանակներին, կերպար­
վեստի լեզվին տիրապետելն անհատի ձևա­
վորման առավել գործուն միջոցներից մեկն է, 
աշխարհի բազմակողմանի ճանաչողության 
սկիզբը: 

The character of artistic and creative activities of pupils  
and its organization in the school

R. Piliposyan

The modern pedagogical science the each teaching of subject observed as self–determined compre­
hensively developed person’s formation problem. The modern understanding of art education change 
mainly principles of teaching of artistic subjects, emphasis on expression of feelings, perception of the 
world, which is connected closely with the solution of creative problems, artistic image. 

Характер и организация художественно–творческой  
деятельности учащихся в школе

Р. Пилипосян

Современная педагогическая наука рассматривает обучение каждого предмета, как проблема 
формирования всесторонно развитой личности.  Современные понимания художественного 
образования фундаментально изменают прнципы преподавания художественных предмет,  
акцентируя выражение тех эмоций и мировоззрения учащихся, которые тесно связаны с 
решением творческих задач, с созданием художественного образа. 

ՆԱԻՐԱ ԵԼԻՆՅԱՆ

ԱՆՑՅԱԼԻ ԵՎ ՀՈՒՇԻ ՓԻՆԹԵՐՅԱՆ 
ՄԵԿՆԱԲԱՆՈՒԹՅԱՆ ՇՈՒՐՋ

(Հ. Փինթերի «Հին օրեր» պիեսը)
«Անցյալն այն է, ինչ հիշում ես. երևակայում 

ես, որ հիշում ես, համոզում ես քեզ, որ հիշում 
ես, կամ ձևացնում ես, թե հիշում ես» (1, 214):

Նոբելյան մրցանակի դափնեկիր Հ.  Փին­
թերի (1930–2008) այս տողերը հիմք և հնա­
րավորություն են տալիս մեթոդաբանական 
վերլուծության ենթարկելու և ուսուցանելու 
1960–ականների վերջերին գրած պիեսներում 
(«Բնապատկեր», «Լռություն», «Ոչ ոքի` հող», 
«Հին օրեր») շոշափած առանցքային գաղա­
փարները` հիշողություն, անցյալի ու ներկայի, 
երևակայության ու իրականության անքակտե­
լի գոյակցություն, ընկալել դրանցում անցյալի, 
հուշի և երևակայության դերը: Փինթերի դրա­
մատուրգիայի դասավանդումը բուհերի ռոմա­
նագերմանական ֆակուլտետներում բարդ է, 
բայց հետաքրքիր. փինթերյան թատրոնը ար­
ժեքավորվում է ձևի ու բովանդակության յուրա­
հատկությամբ և խորհրդավոր կառուցվածքով: 
Հուշային պիեսները առանձնանշվում են իրենց 
երկիմաստությամբ, քնարականությամբ, հոգե­
բանական հագեցվածությամբ, իսկ Փինթերի 
մեկնաբանություններն ուսանողներին հնա­
րավորինս հաղորդակից կդարձնեն թեմային: 
Մել Գուսովին տված հարցազրույցում դրամա­
տուրգը նշում է, որ հիշողությունը ամենևին էլ 
անցյալի վերարտադրությունը չէ, այլ նոր, փո­
փոխության ենթարկված անցյալ, որը ներկան 
է. «Ես ավելի ու ավելի եմ համոզվում, որ ան­
ցյալը անցյալ չէ, որ այն երբեք անցյալ չի եղել: 
Այն ներկա է» (2, 38): Ըստ Փինթերի` անցյալը 
ներկայի ու ապագայի նման անորոշ է.  հուշը 
խաբուսիկ է: Հիշելով` անցյալը ձեռք է բերում 
երևակայական ճշմարտություն: Տարիների 
ընթացքում հիշողությունները գունազրկվում 
են.  անցյալում կատարվածը թվում է անիրա­
կան, և մարդն անգիտակցաբար հորինում է 
այն, ինչը հաճելի է ու ցանկալի, իսկ դա եր­
ևակայությունն է: Հաճախ մարդն իր ցանկու­
թյունները բավարարելու համար միահյուսում 
է հիշողությունն ու ցանկությունը, երևակայու­

թյունն ու իրականությունը` հնարելով անցյալ: 
Հիշողության այս մոտիվն է զարգացնում դրա­
մատուրգը վերը նշված թվականների պիեսնե­
րում` հատկապես «Հին օրեր»–ում: 

Մինչ «Հին օրեր» երկի ուսուցման սկզբուն­
քին անդրադառնալը կարևոր է նշել` ինչ են 
հիշողությունը և երևակայությունը, որպեսզի 
ուսանողը կարողանա ճշգրիտ արտացոլել հու­
շային պիեսների գեղագիտական, հոգեբա­
նական արժանիքները: Հիշողությունը չափա­
զանց բարդ ու բացառիկ երևույթ է` մարդուն 
հետաքրքրություն պատճառող զարմանալի 
հատկանիշ: Հիշողությունը մեր գիտակցու­
թյան մեջ անցյալում արտացոլված պատկեր­
ների վերականգնումն է: Այն մարդու անցյալը 
կապում է ներկայի հետ. անցյալի իրադարձու­
թյունները թույլ են տալիս իմաստավորել ներ­
կան, ծրագրել ապագան: Ներկան անցյալի 
շարունակությունն է. այն ծնվում է անցյալից 
ու ձևավորվում հիշողության շնորհիվ: «Առանց 
հիշողության կլինեինք ակնթարթի էակներ: 
Ներկան ընթանալով անհետ կկորչեր անցյա­
լում, իսկ մեր անցյալը ապագայի համար մե­
ռած կլիներ» (3, 285):

Հուշային պիեսների դասավանդման ըն­
թացքում մյուս կարևոր թեման երևակայու­
թյունն է: Երբեմն հիշվող իրադարձություններն 
ու դրանց վերաբերող մանրամասները կարող 
են վերարտադրվել վառ զգացումներով: Ըստ 
Մ. Վ. Գամեզոյի և Ի. Ա. Դոմաշենկոյի` «երևա­
կայությունը հոգեկան պրոցես է, որը կյանքի 
ընթացքում ձեռք բերած պատկերացումների ու 
ընկալումների վերամշակման շնորհիվ ստեղ­
ծում է նոր պատկերներ» (4): Երևակայությամբ 
կարելի է վերարտադրել անցյալը` երանգավո­
րելով տպավորություններն ու պատկերացում­
ները, իսկ երբեմն էլ երևակայության թռիչքը 
սահմաններ չի ճանաչում` ստեղծելով ֆան­
տաստիկ պատկերներ: «Անձը հաճախ հո­
րինում է այնպիսի պատկերներ, որոնք նրա 
հոգեկանում չեն եղել, այլ ծնվել են միայն նկա­

րագրելու ընթացքում` անձի ներքին դրդա­
պատճառների ազդեցության տակ» (5, 354):

Հիշողության և երևակայության վերոնշյալ 
մոտիվները յուրացնելով` կմեկնաբանենք և 
կուսուցանենք «Հին օրեր» պիեսում Փինթերի 
կիրառած ինքնատիպ միջոցներն ու մեթոդնե­
րը, որտեղ հերոսները ստեղծում են անցյալ` 
որպես հոգեբանորեն ճնշող զենք: 

Լույսն ընկել է Դիլիի ու Քեյթի վրա: Երկուսն 
էլ ծխում են:

Աննան ստվերում է, պատուհանի մոտ (6, 3): 
Ամուսիններ Դիլին և Քեյթը հիշում են վեր­

ջինիս հին ընկերուհուն` Աննային, որի ժաման­
մանը սպասում են վայրկյան առ վայրկյան, 
թեև Աննան բեմում է: 

Մենք պիեսի բովանդակությունն ու գա­
ղափարը դիտարկում ենք վերլուծական, հա­
մադրական մեթոդով, որպեսզի պիեսում 
ներկայացվող տեսարանները ուսանողները 
կարողանան վերլուծել և բացահայտել դրանց` 
տեքստի հետ կապված առնչությունները: Պիե­
սի սկզբի տեսարանները լի են տեղեկություն­
ներով, բայց երկի դինամիկան սկսվում է այն 
պահից, երբ Աննան թեթև մի շարժումով ներ­
խուժում է Դիլիի ու Քեյթի կյանք: Նա անմի­
ջապես զրուցակից է դառնում նրանց` հիշելով 
քսան տարի առաջ ընկերուհու հետ անցկաց­
րած լոնդոնյան կյանքի մանրամասները: Ան­
նան, հիշելով անցյալը, այն հիշեցնում է նաև 
Քեյթին, թեև այն կարող էր նրա վառ երևա­
կայությունը լինել: Երբ Աննան վերարտադրում 
է անցյալը, այն դառնում է իրական: Դրամա­
տուրգը զուգահեռաբար զարգացնում է անցյա­
լի ու ներկայի, իրականի ու երևակայականի 
մոտիվները` ընդգծելով կերպարների խոսքերի 
ենթատեքստային նշանակությունը:

 Փինթերը տարբեր մեթոդներ է կիրառում` 
նկարագրելու Դիլիի ու Աննայի միջև պայքարը: 
Մասնավորապես ուշագրավ է զուգորդումնե­
րի մեթոդի կիրառումը, որի շնորհիվ Աննան ու 
Դիլին մրցում են` հիշելով հին ֆիլմեր և հան­
րահռչակ հին երգերից կատարում հատված­
ներ` հարստացնելով ու յուրահատուկ երանգ 
հաղորդելով երկին: Երաժշտական մրցությու­
նից հետո Դիլին գրոհում է. «Մտա էժանագին, 
հին ու կեղտոտ մի կինոթատրոն` «Կորածը» 
նայելու»,— որտեղ էլ հանդիպում է Քեյթին 
(6, 25): Աննայի` լոնդոնյան կյանքի նկարագ­

րությունների նման Դիլին մանրամասնում է 
Քեյթի հետ իր առաջին հանդիպումը: Երևա­
կայությունն ու անցյալում կատարված իրա­
կանությունը միահյուսվում են: Պարզ չէ, այդ 
պատմության մանրամասները ճի՞շտ են, թե 
հորինում է՝ պահի անհրաժեշտությունից ելնե­
լով: Աննան ևս կարող է պատմություններ հիշել 
կամ հորինել: Նա Դիլիի պատմությունից հան­
գում է մի եզրակացության, որը, թերևս, ողջ 
պիեսի բնաբանն է. «Կան բաներ, որ հիշում ես, 
նույնիսկ եթե դրանք երբեք տեղի չեն ունեցել: 
Կան բաներ, որ հիշում եմ, չնայած հնարավոր 
է` երբեք չեն կատարվել: Բայց երբ հիշում եմ, 
կատարվում են. դրանք ոչ թե իրական են, այլ 
իմ հիշողության մեջ» (6, 27–28): Աննան ևս հի­
շում է, որ Քեյթի հետ գնացել է անծանոթ մի 
վայր, և միասին դիտել են հրաշալի մի ֆիլմ` 
«Կորածը»: Աննան հիշում է, թերևս հնարում 
անցյալը` հարմարեցնելով իր նպատակնե­
րին. «Իր հուշերում մեզնից յուրաքանչյուրը ար­
վեստագետ է. յուրաքանչյուրը ստեղծագործում 
է» (7): Հաճախ անցյալը, նույնիսկ անիրական 
անցյալը վերհիշելը կարող է այնքան վառ լինել, 
որքան կատարվածը: Փինթերը Մել Գուսովին 
տված հարցազրույցում նշում է.  «Իրականում 
շատ դժվար է ասել` ինչ է պատահել անցյալում: 
Կարծում եմ` դժվար է ասել, թե ինչ է պատահել 
երեկ… Շատ բան կարելի է երևակայել, և այդ 
երևակայությունը այնքան ճշմարիտ է, որքան 
իրականությունը» (2, 17): 

Մինչ Քեյթը լոգանք էր ընդունում, Դիլին 
հիշում է քսան տարի առաջ Աննայի հետ հան­
դիպումը Ուեյֆարեր պանդոկում, իսկ ավելի 
ուշ՝ Ուեսթբորն Գրուվի երեկույթին: Դժվար է 
որոշել` ճիշտ է, թե սուտ: Դիլին շարունակում 
է, որ երեկույթին Քեյթը նույնպես ներկա էր, 
և «դուք զրուցում էիք, քրքջում: Ես ավելի մոտ 
նստեցի, որ տեսնեմ երկուսիդ էլ» (6, 47): Այս 
բառերը կարող են միայն վտանգ զգացող մար­
դու երևակայության արդյունքը լինել, որը պայ­
քարում է իր իշխանության, առնականության, 
անհատականության համար: Աննան սկզբում 
հերքում է Դիլիի պատմությունը, ապա ավելի 
ուշ, խելացի գտնվելով, ճարպկորեն այդ պատ­
մության մանրամասները շրջում է իր օգտին: 
Մինչ Դիլին ու Աննան կպայքարեին, Քեյթը 
սթափվում է ու դիմում Աննային (Աննան առա­
ջին գործողությունում Քեյթի մասին խոսում էր 

որպես մեռածի).  «Հիշում եմ` ինչպես էիր մե­
ռած պառկած: …Դու մեռած պառկած էիր, ամ­
բողջովին ցեխի մեջ, երեսդ ու վիզդ այնպես էր 
խզմզված, որ յուրաքանչյուր տառն ընթեռնե­
լի էր… Փորձում էիր մի փոքրիկ հնարք անել, 
իմ հնարքներից մեկը.  ընդօրինակել ինձնից 
վերցրած իմ հազիվ նկատելի վեհերոտ ժպի­
տը … ոչինչ չստացվեց. ժպիտից ճաքճքեց շր­
թունքներիդ շրջակայքի ցեխը: Դա ժպիտ չէր, 
այլ ատամները բաց երախ… Մաշկիդ տակից 
ցցվել էին դեմքիդ ոսկորները: Բայց ամեն ինչ 
կարգին էր.  ոչ մի տառապանք: Այս ամենը 
կատարվում էր մեկ այլ վայրում» (6, 67–68): 
Քեյթի պատմությունը հզորացնում է իրեն: Ըն­
կերուհին անցյալի իր հուշերով Աննային ստի­
պում է հնազանդվել: Նա նկարագրում է, թե 
ինչպես են ինքն ու Դիլին պղծել Աննայի ան­
կողինը, ինչպես է Դիլին նրան առաջարկել 
ամուսնանալ ու հեռանալ Լոնդոնից: Քեյթը 
վերջին ելույթով ազդարարում է ընկերուհու 
պարտությունը, ոչնչացումը, որը, թերևս, հեր­
քում է և՛ Աննայի ընկերությունը, և՛ նրա ու Դիլիի 
ողջ պատմությունը: Այս ելույթին հաջորդում է 
վերջին պատկերավոր տեսարանը. 

Դիլին բազկաթոռին է:
Աննան պառկած է բազմոցին:
Քեյթը նստած է բազմոցին (6, 70–71):
Պիեսի առանցքային գաղափարը ուսա­

նողների կողմից ներկայացնելուց հետո ան­
դրադարձ կատարվեց երկի հերոսների գրա­
կան վերլուծությանը: Քեյթը խորհրդավոր է ու 
ինքնամփոփ, բայց հզոր անհատականություն 
է: Նա հաղթում է՝ առանց ներման կարդալով 
դատավճիռը: Քեյթը հաստատում է իր իշխա­
նությունն ու հզորությունը, իսկ Աննան անէա­
նում է.  վերջին արարում նա պառկած է` «ք­
նած, թերևս մեռածի դիրքով, մինչդեռ Դիլին ու 
Քեյթը նստած են: Աննայի գոյության փաստը 
առեղծվածային է.  նրա կերպարը լուծվում է 
դադարի մեջ» (8, 86): Աննան իրականում գո­
յություն ունի՞: Թերևս ընկերուհիները միևնույն 
կնոջ կրկնակներն են: Դիլին հիշողությունների 
ժամանակ Քեյթին ասում է, որ նա հանդիպել 
է Աննային քսան տարի առաջ և նրան սուրճի 
հրավիրել. «Նա իրեն քո տեղն էր դրել. խոսում 
էր քիչ, շատ քիչ: Թերևս նա դու էիր: Թերևս 
դա դու էիր, սրճում էիր ինձ հետ, խոսում էիր 
քիչ, շատ քիչ» (10, 65): Իսկ Աննան շեշտում է, 

որ Քեյթի հետ միայնակ է դիտել «Կորածը» ֆիլ­
մը: Աննան Քե՞յթն է: «Աննան և՛ իրական կեր­
պար է, և՛ սիմվոլիկ ներկայություն. իրականում 
նա կարող է երկուսն էլ լինել» (9, 173): 

Անորոշ են իրադարձությունների, պատ­
մությունների, հիշողությունների ժամանա­
կացույցները: Ո՞ւմ էր հանդիպել քսան տա­
րի առաջ Դիլին. Փինթերը նշում է.  «Ինձ 
հետաքրքրում է անցյալի մշուշապատությունը: 
Պիեսում մի հատված կա, որտեղ Դիլին ընկե­
րուհուն ասում է, որ նրան հանդիպել է պանդո­
կում քսան տարի առաջ: Իրականում նրանք, 
հնարավոր է, հանդիպել են, հնարավոր է` ոչ: 
Եթե քեզ էլ խնդրեին հիշել, դու էլ չէիր կարող 
վստահ լինել` ում էիր հանդիպել քսան տարի 
առաջ, և ինչ հանգամանքներում… Անհնար է 
իմանալ նաև, նա Աննա՞ն էր: Չնայած հավա­
նականությունը մեծ է: Նկատի ունեմ՝ նրանք 
ապրել են նույն շրջանում» (2, 16–17, 18): Հե­
րոսների պատմություններն ու հիշողություննե­
րը իրակա՞ն են, թե՞ մտացածին: Պիեսում առկա 
ենթատեքստը ողջ պատմությունը դարձնում է 
առեղծվածային` սնունդ տալով տարբեր կար­
ծիքների ու մեկնաբանությունների: Թեև Մել 
Գուսովին տված հարցազրույցում Փինթերն 
ասում է, որ ինքը չի գրում առեղծվածներով, 
գրում է այնպես, ինչպես կարող է.  «Փաստն 
այն է, որ նրանք քննարկում են մի բան, որ նա 
(Դիլին) ասում է՝ տեղի է ունեցել: Նույնիսկ եթե 
այն տեղի չի ունեցել, ինձ թվում է, որ ներկա­
յում վերստեղծվում են ժամանակն ու վառ պա­
հերը, այնպես որ այն իրականում տեղի է ու­
նենում ձեր աչքի առաջ` նրա իսկ խոսքերով … 
Նրանք ինչ–որ բան քննարկում են ներկայում… 
«Հին օրեր» պիեսի վերաբերյալ մի բան կարող 
եմ ասել. պատահում է, ամեն ինչ պատահում 
է» (2, 17, 43): 

«Հին օրեր»–ը Փինթերի երկիմաստ և 
խորհրդավոր պիեսներից է` պարուրված անո­
րոշության մշուշով: Ստեղծելով հանելուկային 
իրավիճակներ` դրամատուրգն անմիջապես 
դնում է վերջակետ.  դժվար է մեկնաբանել և 
ուսուցանել պիեսում ընդգծված երկիմաստու­
թյունը: Յուրաքանչյուր տեսարան, իրադար­
ձություն, շրջադարձ չի ենթարկվում միալար 
մեկնաբանության, յուրաքանչյուր խնդիր ու­
սումնասիրվում է տարբեր հայեցակետերով: 
Նույն գաղափարը կարող է տարբեր կարծիք­

ներ, քննարկումներ առաջացնել: Այդ նպատա­
կով մենք կիրառում ենք այնպիսի մեթոդներ 
(սեփական տեսակետի արտահայտում, բա­
նավեճի մեթոդի կիրառում, ինքնուրույն վեր­
լուծություն), որոնք ուսանողներին ընձեռում են 
էական հարցադրումներ և ինքնուրույն եզրա­
հանգումներ անելու հնարավորություն:

Փինթերի հուշային պիեսների հոգեբանա­
կան, գեղագիտական արժանիքները և դրանց 
գաղափարական հիմքը կազմող թեմաները 
լուսաբանելու ճանապարհով ուսանողներն 
ըմբռնեցին, որ հիշողությունը, երևակայու­
թյունն ու իրականությունը, ներկան ու ան­
ցյալը անբաժանելի են ու միասնական: Թեև 
գրաքննադատների, լրագրողների, հենց հե­
ղինակի գաղափարներն ու տեսակետները 
մեկնաբանելով` իրականն ու մտացածինը 

դառնում են ավելի ու ավելի անորոշ.  պի­
եսում առկա փաստերը մի շարք հարցեր 
են առաջադրում, որոնց պատասխանները 
մնում են ուսանողի հայեցողությանը: Փին­
թերը «Գրել թատրոնի համար» էսսեում բա­
ցատրում է. «Յուրաքանչյուր կարծիք ամենա­
քիչը քսանչորս հնարավոր տեսակետ ունի: 
Հիմնական տեսակետը, իմ համոզմամբ, եր­
բեք նույնը և միակը չի լինում: Այն կարող է 
լինել մյուս քսաներեք հնարավոր տեսակետ­
ների ձևափոխված տարբերակը: Ոչ մի կար­
ծիք, որ հայտնում եմ, չի կարող լինել վերջ­
նական ու եզրափակիչ: Նրանցից մեկը կամ 
երկուսը կարող է վերջնական հնչի, կարող է 
և վերջնական լինի, բայց չեմ ուզում դրանք 
այդպիսին համարել վաղը և չեմ ուզում, որ 
դուք այդպես վարվեք այսօր» (10, 9):

On Pinter’s Interpretation of Past and Memory (H. Pinter’s play “Old Times”)
N. Yelinyan

 In the article the concepts of past and memory, moral and psychological views raised in Pinter’s 
plays are discussed. At the end of 1960s writes plays, the main subjects of which are memory, time, 
unities of past and present, fantasy and reality, significance of memories and other themes specific to 
his style. Pinter suggests that the past is no more certain than the present or the future. The memory 
lies, but that through the very act of remembering, the past acquires an imaginative truth. 

На интерпретации Пинтера прошлого и памяти (Пьеса Г. Пинтера “Былые времена”)
Н. Елинян

В статье исследуются вопросы психологического характера, увлеченность Пинтера миром 
воспоминаний и субьективностью памяти.  С конца 1960–ых годов драматург пишет пьесы, 
основной темой которых становится память, время, единство прошлого и настоящего, вообра­
жения и реальности. Согласно Пинтеру, прошлое не более фиксированно и определенно, чем 
настоящее или будущее. Он не просто предполагает, что память обманчива, но и что через акт 
запоминания прошлое преобретает воображаемую истинность.

ՆԱՆԱ ԳՐԻԳՈՐՅԱՆ 
ՍԻՐԱՆՈՒՇ ԱՎԱԳՅԱՆ

Սովորողների համակարգչային 
կախվածության աստիճանը բացահայտելու 

համար նախատեսված կիրառական  
ծրագրի մշակումը 

Համակարգիչների և համակարգչային 
տեխնոլոգիաների կիրառության այժմեական 
տեմպերը գերազանցում են մյուս բոլոր բնա­
գավառների զարգացումը: Առանց համակար­
գիչների և համակարգչային ցանցերի այսօր 
չի աշխատում նույնիսկ միջին ընկերությունը: 
Ժամանակակից մարդը համակարգչով աշ­
խատում է մշտապես` աշխատանքի վայրում, 
տանը, մեքենայում և նույնիսկ ինքնաթիռում, 
այսինքն` համակարգիչները մեր կյանքի ան­
բաժանելի մասն են դարձել:

Անհրաժեշտություն է առաջացել ուսում­
նասիրելու և վերլուծելու մարդու վրա համա­
կարգիչների ազդեցության և համակարգչից 
հոգեբանական կախվածության տարբեր հայե­
ցակետերը:

Հոդվածի նպատակն է ներկայացնել մեր 
կողմից Visual Basic ծրագրավորման լեզվով 
մշակված համակարգչային կախվածության 
աստիճանը որոշող կիրառական ծրագրի հիմ­
նական առանձնահատկությունները և աշխա­
տանքի սկզբունքները:

Խնդրի էությունը հետևյալն է.  պատուհա­
նին հերթականությամբ ցուցադրվում են հա­
մակարգչից սովորողների կախվածության 
աստիճանը բացահայտելու համար մշակված 
հարցերը` իրենց պատասխանների տար­
բերակներով: Սովորողը պատասխանում է 
հարցերին` ընտրելով այն պատասխանները, 
որոնք առավել լավ են բնորոշում իրեն և հա­
մապատասխանում են իր վարքագծին: 

Յուրաքանչյուր հարցի ընթերցումը կա­
տարվում է ծրագրային հետևյալ կոդի միջոցով. 

Public Sub ReadQuestions()
    size = 0
    Open “Text/ Harcer. txt” For Input As #88
    Line Input #88, Question(size)
        Do Until EOF(88)

        Line Input #88, Question(size)
        Line Input #88, Answer(0, size)
        Line Input #88, Answer(1, size)
        Line Input #88, Answer(2, size)
        Line Input #88, Answer(3, size)
        size = size + 1
    Loop
    Close #88
    Split
End Sub
Split պրոցեդուրան նախատեսված է մեկ 

տողում գրված հարցի պատասխանի և այդ 
պատասխանին համապատասխանող միա­
վորի համար, որը նրանից զատված է + նշա­
նով՝ իրարից բաժանելու և համապատասխան 
զանգվածների մեջ գրանցելու համար։

Ամենավերջին հարցից հետո միավորնե­
րը գումարվում են, և կախված ստացված ար­
դյունքից` ծրագիրը որոշում է` թեստավորում 
անցնող անձն ունի՞ կախվածություն, թե՞ ոչ: 
Կախվածությունը որոշվում է` համաձայն հետ­
ևյալ սանդղակի. 

1–10 միավոր –– կախվածության բացակա­
յություն

11–19 միավոր –– նորմա
20–25 միավոր ––կախվածություն
26  և  ավել  միավոր – գերուժեղ կախվա­

ծություն
Կախվածության աստիճանը որոշելու հա­

մար օգտագործվում է ծրագրային կոդի հետ­
ևյալ հատվածը. 
If SumAnswer >= 1 And SumAnswer <= 10 Then
            QUEST. Caption = «Կախվածության բա­
ցակայություն»
            Image0. Visible = True
        End If
        If SumAnswer >= 11 And SumAnswer <= 
19 Then

            QUEST. Caption = «Նորմա»
            Image0. Visible = True
        End If
       If SumAnswer >= 20 And SumAnswer <= 25 Then 
            QUEST. Caption = «Կախվածություն»
            Image1. Visible = True
        End If
       If SumAnswer >= 26 Then
            QUEST. Caption = «Գերուժեղ կախվածություն»
           Image2. Visible = True
        End If

Ստորև ներկայացված է ծրագրի աշխատանքի արդյունքի օրինակ:

Նկար 1. Թեստավորան արդյունքի ցուցադրման պատուհան (գերուժեղ կախվածություն)

Կախվածության աստիճանը ներկայացնող 
պատուհանում, կախված տվյալ կախվածու­
թյան աստիճանից, ցուցադրվում են տարբեր 
նկարներ, որոնք համապատասխանում են 
համակարգչային տվյալ կախվածությանը (ն­
կար 1–ում բերված նկարին նայելով` պարզ է 
դառնում` որքան ուժեղ է անձի կախվածությու­
նը, և ինչ անելանելի վիճակում են նրա հարա­
զատները):

Նկատի ունենալով այն փաստը, որ հոգե­
բանական այս թեստավորման արդյունքները 
հետագայում պետք է օգտագործվեն բազ­
մաթիվ վերլուծությունների և ուսումնասիրու­
թյունների համար` անհրաժեշտ է կուտակել 
արդյունքները և որոշակիորեն դասակարգել 
դրանք: 

Թեստավորումն անցնող անձն իր տվյալնե­
րը մուտքագրում է հատուկ պատուհանում, որն 
էկրանին է հայտնվում մինչ թեստային պատու­
հանի հայտնվելը, այսինքն` ծրագրի գործարկ­
ման սկզբում էկրանին ցուցադրվում է ստուգվողի 
տվյալների գրանցման համար նախատեսված 
պատուհանը, որի վրա տեղադրված է ComboBox 
տիպի ղեկավարման տարր, որը նախատես­
ված է ստուգվողի տարիքային խումբը ընտրե­
լու համար (տարիքային խմբերը ներկայացված 
են Age տեքստային նշոցում, որտեղից և՛ կար­
դացվում, և՛ տեղադրվում են ComboBox–ի ցան­
կում), TextBox–ը, որը նախատեսված է ստուգ­
վողի անունն ու ազգանունը ներմուծելու համար 
(հոգեբանական թեստավորում անցնող անձն 
ինքն է որոշում` ցանկանո՞ւմ է մուտքագրել իր 



74

Ո Ւ Ս Ո Ւ Ց Ո Ւ Մ  Ե Վ  Դ Ա Ս Տ Ի Ա Ր Ա Կ Ո Ւ Թ Յ Ո Ւ Ն

անձնական տվյալները, թե՞  ոչ), ինչպես նաև կո­
ճակը, որի սեղմումով անցում է կատարվում թես­
տավորման պատուհանին:

Ծրագրային փաթեթում առկա է թղթա­
պանակ, որտեղ ամեն անձի թեստավորման 
ավարտից հետո համապատասխան տարի­
քային խումբը ներկայացնող տեքստային նշո­
ցում գրանցվում են տվյալ անձի տվյալները` 
անուն–ազգանունը (եթե այն նշված է), հավա­
քած միավորների քանակը և համակարգչային 
կախվածության աստիճանը: Այս տվյալները 
հետագայում շատ օգտակար կլինեն սովորող­
ների կախվածության աստիճանի հետ առնչ­
վող վերլուծություններ կատարելիս: Ներկա­
յացնենք ծրագրային կոդի համապատասխան 
հատվածը. 
    Dim FileName As String
    FileName = «Answers/» & Age & «. txt»
    Dim content As String
    content = StudentName & Space(40 – 
Len(StudentName)) & Str(SumAnswer)
        If SumAnswer >= 1 And SumAnswer <= 10 
Then
            content = content + «The absence of 
dependance»
        End If
        If SumAnswer >= 11 And SumAnswer <= 
19 Then
            content = content + «Norm»
        End If
        If SumAnswer >= 20 And SumAnswer <= 
25 Then
     content = content + «Dependance»
     End If
     If SumAnswer >= 26 Then
     content = content + «Overdependance»
     End If
    Open FileName For Append As #44
    Print #44, content
    Close #44

Իբրև տվյալների շտեմարան՝ ծրագրում օգ­
տագործված է տեքստային նշոց (Harcer.  txt): 
Տվյալները նշոցում ներկայացված են հայե­
րենով: Ծրագիրը հնարավորություն է տալիս 
ցանկության դեպքում նոր հարցեր ավելաց­
նելու հարցերի շտեմարանում կամ պակասեց­
նելու անցանկալիները:

Տեքստային նշոցում հարցերը և պատաս­
խանները տեղաբաշխված են հետևյալ օրինա­
չափությամբ: 

Առաջին տողում գրվում է հարցը, երկրորդ 
տողում` պատասխանի մի տարբերակ, եր­
րորդ տողում` պատասխանի մեկ այլ տարբե­
րակ, նույնը` չորրորդ և հինգերորդ տողերում: 
Յուրաքանչյուր պատասխանի կողքին դրվում 
է + նշանը և գրվում համապատասխան միա­
վորը: Միավորները կուտակվում են համապա­
տասխան փոփոխականի մեջ։ Ներկայացնենք 
տվյալ գործողությունն իրականացնող ծրագ­
րային կոդի հատվածը. 

Private Sub LB_Click(Index As Integer)
    Dim Val0 As Integer
    Val0 = Val(Miavor(Index, QuestionNumber))
     SumAnswer = SumAnswer + Val0
     NextQuestion
End Sub
Ահա մի օրինակ. 
Օրական քանի՞ ժամ եք անցկացնում վիր­

տուալ աշխարհում:
1 ժամ  +0
3 ժամ  +1
4 ժամ  +2
5 ժամ և ավել  +3

Ցանկանում ենք նշել, որ մեր կողմից C++ 
ծրագրավորման լեզվով ևս մշակվեց համա­
կարգչային թեստավորումը իրականացնող 
ծրագիր, որը հնարավորություն է տալիս ցան­
կության դեպքում նոր հարցեր ավելացնելու 
հարցերի շտեմարաններում կամ պակասեց­
նելու անցանկալիները: 

Ներկայացնենք ծրագրային կոդի առավել 
հետաքրքիր մասը, որը հնարավորություն է ըն­
ձեռում` File1 նշոցի պարունակությունը (հարցը 
և դրա չորս տարբերակները) կարդալու տեքս­
տային նշոցից և ցուցադրելու այն էկրանին:

std::ifstream file(«File1. txt»);
    std::string lines;
     if(file. is_open())
	 {
        std::string buff;
        while(!file. eof())
		  {
            getline(file, buff);

            lines += buff +’\n’;
	               }
		  file. close();
        std::cout«lines«std::endl;
           }
	  else
        std::cerr«»Error open file!\n»;
Ծրագրի աշխատանքի վերջում, կախված 

թեստավորվողի հավաքած միավորներից, 
որոշվում է նրա համակարգչային կախվածու­
թյան աստիճանը: Դրա համար օգտագործվում 
է ծրագրային կոդի հետևյալ հատվածը:

cout«”You have scored “«s«” band”;
	  cout«endl;
	  if (s>1 && s<=10)
		   cout«”The absence of depen­

dence”;
	  else if(s>=11 && s<=19)
		   cout«”Norm”;
	  else if(s>=20 && s<=25)
		   cout«”Dependence”;
	  else
		   cout«”Over–dependence”;
Ցանկանում ենք նշել, որ մեր կողմից 

մշակվեցին հարցեր, որոնց օգնությամբ իրա­
կանացրինք տարբեր տարիքի մի շարք սո­
վորողների` համակարգչից կախվածության 
աստիճանի բացահայտումը: Հարցերի և 
բանալիների մշակմանն իր զգալի մասնակ­
ցությունն է ունեցել մեր կողմից հրավիրված 
հոգեբանը` ՀՊՄՀ զարգացման և կիրառա­
կան հոգեբանության ամբիոնի դասախոս 
Լ. Կ. Սարգսյանը: Թեստավորմանը մասնակ­
ցեցին տարիքային տարբեր խմբերի պատկա­
նող սովորողներ (աշակերտներ (12–14, 15–17), 
ուսանողներ (18–21)): Ստացված տվյալները 
վերլուծելուց հետո ստացանք հետևյալ ար­
դյունքները.  թեստավորմանը մասնակցածնե­
րի 14 %–ն ունի կախվածություն (12 %) և գե­
րուժեղ կախվածություն (2 %):

Մենք չենք պնդում, որ մեր մշակած հարցերը 
եզակի են: Այդ իսկ պատճառով հոգեբանական 
կախվածության աստիճանն առավել բազմա­
կողմանի և լիարժեք բացահայտող հարցերի և 
բանալիների մշակման հետագա գործընթացը 

կթողնենք հոգեբաններին, որոնք երկարատև 
ուսումնասիրությունների արդյունքում կկարո­
ղանան բացահայտել լավագույնները: 

Այսպիսով` ներկայացրինք կիրառական 
ծրագիր` մշակված Visual Basic ծրագրավորման 
լեզվով, որն ունի հետևյալ հիմնական առանձ­
նահատկությունները. 

1.  հարցերի պատասխաններին կարող են 
տրվել տարբեր միավորներ,

2. հարցերն իրենց պատասխաններով հա­
վաքված են տեքստային մեկ նշոցում և ընթերց­
վում են հերթականությամբ, չի գործում հարցի 
ընտրության պատահականության սկզբունքը 
(ի տարբերություն համակարգչից հոգեբանա­
կան կախվածության աստիճանը բացահայ­
տող` մեր կողմից մշակված ծրագրի` գիտե­
լիքների գնահատման համար նախատեսված 
թեստավորման ծրագրերում հիմնականում 
ստեղծվում են հարցերի քանակին համա­
պատասխան տեքստային նշոցներ, որոնցից 
յուրաքանչյուրում հավաքված են լինում մեծ 
քանակությամբ հարցեր` իրենց պատասխան­
ներով, և անհրաժեշտ հարցի ընտրությունը 
կատարվում է` համապատասխան պատահա­
կանության սկզբունքին),

2.  հավաքած միավորների հանրագումա­
րով է որոշվում սովորողների կախվածության 
աստիճանը,

3.  բացահայտված կախվածության աստի­
ճանով է որոշվում, թե ինչ պատկեր տեղադրվի 
արդյունքի պատուհանում:

Առաջին երկու դեպքերում, 
երբ առկա է կախվածության 
բացակայություն, կամ նոր­
մայի սահմաններում են 
գտնվում տվյալ անձի հա­
վաքած միավորները, պա­
տուհանին տեղադրվում է 
աջից ներկայացված պատ­
կերը: 
Կախվածությունը ներկա­
յացնելու համար ծրագրի 
վերջին պատուհանում միա­
վորների հետ միասին 
հայտնվում է ստորև ցու­
ցադրված պատկերը, իսկ 
գերուժեղ կախվածության 












































































































































































































































































































































































































































































































